
पंजाब में आज से शुरू होगी वोटर लिस्ट की एसआईआर
24,453 बीएलओ घर-घर करेंगे सत्यापन; 1 अक्टूबर को जारी होगी अंतिम मतदाता सूचीपेज 1 एंकर स्टोरी

समर न्यूज | चंडीगढ़

पंजाब में आगामी विधानसभा चुनावों 
से पहले मतदाता सूची को पूरी तरह 
अद्यतन और त्रुटिरहित बनाने के लिए 
25 जून से विशेष गहन पुनरीक्षण 
(एसआईआर) शुरू होने जा रहा 
है। इस अभियान के तहत राज्यभर 
में 24,453 बूथ लेवल अधिकारी 
(बीएलओ) घर-घर जाकर 
मतदाताओं का सत्यापन करेंगे। 
   पूरे अभियान का लक्ष्य यह 
सुनिश्चित करना है कि मतदाता सूची 
में केवल पात्र और वास्तविक मतदाता 
ही शामिल रहें तथा किसी भी प्रकार 
की त्रुटि, दोहराव या मृत मतदाताओं 
के नाम को समय रहते हटाया जा 
सके। अंतिम मतदाता सूची 1 अक्टूबर 
2026 को प्रकाशित की जाएगी।
   पंजाब के मुख्य निर्वाचन अधिकारी 
कार्यालय के अनुसार राज्य में 
एसआईआर की तैयारियां लगभग पूरी 
हो चुकी हैं। पिछले कुछ महीनों से चल 

रहे प्री-एसआईआर मैपिंग अभियान 
के तहत अब तक 86 प्रतिशत से 
अधिक मतदाताओं का मिलान पुराने 
अभिलेखों से किया जा चुका है। 
  अप्रैल 2026 में यह आंकड़ा 74.27 
प्रतिशत था, जिसे लगातार चलाए गए 
विशेष शिविरों और घर-घर संपर्क 
अभियान के माध्यम से काफी बढ़ाया 
गया है। राज्य में कुल 2.14 करोड़ 
से अधिक मतदाता हैं और उनमें से 
अधिकांश का डेटा पहले ही सत्यापित 
किया जा चुका है।

   {2 जून के बाद क्या-क्या 
हुआ: 2 जून 2026 के बाद निर्वाचन 
विभाग ने अभियान की गति और तेज 
कर दी। जून के पहले सप्ताह में सभी 
जिलों में विशेष प्री-मैपिंग शिविर 
आयोजित किए गए। 7 जून को राज्य 
के सभी मतदान केंद्रों पर आयोजित 
एक विशेष अभियान में एक ही दिन 
में 1.10 लाख से अधिक मतदाताओं 
की मैपिंग की गई। निर्वाचन विभाग 
ने इसे एसआईआर की दिशा में एक 
महत्वपूर्ण उपलब्धि बताया। इसके 

बाद राज्य के सभी 23 जिलों में 
चुनाव अधिकारियों के लिए बड़े पैमाने 
पर प्रशिक्षण कार्यक्रम आयोजित किए 
गए। लगभग 650 अधिकारियों को 
एसआईआर की प्रक्रिया, दस्तावेजों 
के सत्यापन, घर-घर सर्वेक्षण और 
डिजिटल रिकॉर्ड अपडेट करने का 
प्रशिक्षण दिया गया। इसके साथ ही 11 
जून से 24 जून तक बीएलओ और 
बूथ लेवल एजेंट (बीएलए) के लिए 
भी विशेष प्रशिक्षण सत्र आयोजित 
किए गए, ताकि घर-घर जाकर किए 
जाने वाले सर्वेक्षण में किसी प्रकार की 
तकनीकी या प्रक्रियागत त्रुटि न रहे।
  {घर-घर पहुंचेंगे बीएलओ, 
दस्तावेजों की होगी जांच: 
एसआईआर के दौरान बीएलओ 
प्रत्येक घर में जाकर मतदाता की 
पहचान, निवास और अन्य आवश्यक 
विवरणों का सत्यापन करेंगे। जिन 
मतदाताओं का नाम पहले से सूची 
में है, उनके रिकॉर्ड का मिलान किया 
जाएगा, जबकि नए पात्र मतदाताओं 

को सूची में शामिल करने की प्रक्रिया 
भी चलेगी। मृत, स्थानांतरित अथवा 
अपात्र मतदाताओं के नाम हटाने की 
कार्रवाई भी इसी अभियान का हिस्सा 
होगी। निर्वाचन आयोग ने लोगों से 
अपील की है कि वे बीएलओ को 
आवश्यक सहयोग दें और मांगे गए 
दस्तावेज समय पर उपलब्ध कराएं।
  {निर्वाचन विभाग का दावा- 
पूरी तरह तैयार है पंजाब: 
मुख्य निर्वाचन अधिकारी कार्यालय 
का कहना है कि राज्य एसआईआर 
के लिए पूरी तरह तैयार है। सभी 
विधानसभा क्षेत्रों में मतदान केंद्रों का 
सत्यापन, मतदाताओं की मैपिंग और 
अधिकारियों का प्रशिक्षण लगभग 
पूरा हो चुका है। निर्वाचन विभाग का 
मानना है कि इस अभियान से मतदाता 
सूची अधिक पारदर्शी, सटीक और 
विश्वसनीय बनेगी, जिससे भविष्य 
के चुनावों की निष्पक्षता और मजबूती 
सुनिश्चित होगी। 1 अक्टूबर को 
अंतिम मतदाता सूची प्रकाशित होगी।

वैष्णो देवी यात्रा ने 
50 लाख संगत का 
आंकड़ा पार किया

3000 किलो ड्रग्स 
केस में दिल्ली में 5 
ठिकानों पर छापे

समर न्यूज ̲| चंडीगढ़

पंजाब और चंडीगढ़ के लोगों को 
भीषण गर्मी से जल्द राहत मिलने 
की संभावना है। मौसम विभाग ने 
अगले तीन दिनों के लिए पंजाब और 
चंडीगढ़ में बारिश, गरज-चमक 
और तेज हवाओं का अलर्ट जारी 
किया है। 
  कई जिलों में 40 से 50 किलोमीटर 
प्रति घंटे की रफ्तार से तेज हवाएं 
चल सकती हैं, जबकि कुछ स्थानों 
पर मध्यम बारिश होने की भी 

संभावना जताई गई है। मौसम विभाग 
के अनुसार, प्री-मानसून गतिविधियों 
में तेजी आने लगी है और इसी महीने 
के अंत तक मानसून पंजाब में प्रवेश 
कर सकता है। 
   मौसम विशेषज्ञों का अनुमान 
है कि मानसून की पहली दस्तक 
अमृतसर और उससे सटे सीमावर्ती 
क्षेत्रों में होगी। इसके बाद यह धीरे-
धीरे पूरे राज्य और चंडीगढ़ की ओर 
बढ़ेगा। बीते कुछ दिनों में पंजाब और 
चंडीगढ़ में तापमान में उल्लेखनीय 
वृद्धि दर्ज की गई है। अधिकतम 

तापमान सामान्य से 2 से 4 डिग्री 
सेल्सियस तक ऊपर रहा, जबकि 
न्यूनतम तापमान में भी लगभग 2.5 
डिग्री सेल्सियस की बढ़ोतरी दर्ज  
की गई। 
  गर्म हवाओं और उमस के कारण 
लोगों को दिन के साथ-साथ रात में 
भी राहत नहीं मिल रही थी। हालांकि, 
अब पश्चिमी विक्षोभ और नमी 
बढ़ने से मौसम का मिजाज बदलने 
की संभावना है। इस महीने के अंत 
तक पंजाब में मानसून पूरी तरह 
सक्रिय हो सकता है।

समर न्यूज | हमीरपुर 

जिला के बड़सर विधानसभा क्षेत्र 
के करेर गांव की होनहार बेटी 
आंचल शर्मा ने अखिल भारतीय 
आयुर्विज्ञान संस्थान (एम्स) 
की ओर से आयोजित एमएससी 
न्यूक्लियर मेडिसिन टेक्नोलॉजी 
प्रवेश परीक्षा-2026 में अखिल 
भारतीय स्तर पर प्रथम स्थान 
(एआईआर-1) हासिल किया 
है। बेटी की इस उपलब्धि पर 
पूरे गांव और जिले में खुशी का 
माहौल है। आंचल को देशभर से 
बधाई संदेश मिल रहे हैं।
  आंचल शर्मा की इस 
ऐतिहासिक सफलता पर 
क्षेत्रवासियों, शिक्षकों, सामाजिक 
संगठनों और विभिन्न राजनीतिक 
एवं प्रशासनिक प्रतिनिधियों 
ने उन्हें और उनके परिवार को 
बधाई दी है। आंचल ने अपनी 
मेहनत, लगन, अनुशासन और 
समर्पण के बल पर यह मुकाम 
हासिल किया है, जो आने वाली 
पीढ़ियों के लिए भी प्रेरणा का 
स्रोत बनेगा। 
  आंचल शर्मा ने सफलता से ये 
साबित किया कि मेहनत के जरिए 
छोट ेसे गांव से निकलकर देश-
दुनिया में अपना नाम चमकाया 
जा सकता है। उनकी इस 
सफलता के पीछे वर्षों की कठिन 
मेहनत, अध्ययन के प्रति समर्पण 
और परिवार का सहयोग शामिल 
है। इस उपलब्धि पर मुख्यमंत्री 

ठाकुर सुखविदर सिंह सुक्खू ने 
भी आंचल शर्मा को विशेष रूप 
से बधाई दी है। मुख्यमंत्री ने अपने 
संदेश में कहा कि मेरे गृह जिला 
हमीरपुर के बड़सर विधानसभा 
क्षेत्र की निवासी आंचल शर्मा ने 
एम्स द्वारा आयोजित एमएससी 
न्यूक्लियर मेडिसिन टेक्नोलॉजी 
प्रवेश परीक्षा-2026 में पूरे 
देश में प्रथम स्थान प्राप्त कर 
हिमाचल प्रदेश को गौरवान्वित 
किया है। 
   ये उपलब्धि प्रदेश के लिए 
गर्व और सम्मान का विषय है. 
मुख्यमंत्री ने कहा कि हिमाचल 
प्रदेश के युवा लगातार विभिन्न 
राष्ट्रीय और अंतरराष्ट्रीय 
प्रतियोगिताओं में अपनी प्रतिभा 
का लोहा मनवा रहे हैं। आंचल 
शर्मा की सफलता भी इसी 
श्रृंखला की एक महत्वपूर्ण 
कड़ी है। सीमित संसाधनों के 
बावजूद हिमाचल के विद्यार्थी 
अपनी प्रतिभा, मेहनत और 

दृढ़ इच्छाशक्ति के बल पर  
देशभर में उत्कृष्ट प्रदर्शन 
कर रहे हैं। उन्होंने कहा कि 
आंचल की यह उपलब्धि प्रदेश 
के हजारों विद्यार्थियों के लिए  
प्रेरणा का स्रोत बनेगी।

हिमाचल की बेटी एम्स परीक्षा में  
देशभर में प्रथम, सीएम ने दी बधाईपंजाब-चंडीगढ़ में तीन दिन बारिश का 

अलर्ट, जल्द दस्तक दे सकता है मानसून

अमृतसर से शुरू होगी मानसून की एंट्री, तापमान बढ़ने के बाद अब राहत की उम्मीद

मेरे गृह जिले हमीरपुर की आंचल ने प्रदेश को किया गौरवान्वित: सीएम सुक्खू

मौसम विभाग ने बताया 
है कि अगले तीन दिनों के 
दौरान पंजाब के अमृतसर, 
गुरदासपुर, पठानकोट, 
जालंधर, होशियारपुर, 
लुधियाना, पटियाला और 
मोहाली सहित कई जिलों 
में गरज के साथ बारिश हो 
सकती है। चंडीगढ़, मोहाली 
और पंचकूला में भी बादल 
छाए रहने, तेज हवाएं चलने 
और रुक-रुक कर बारिश 
होने का अनुमान है। पिछले 
दिनों हुई बारिश के कारण 
क्षेत्र में तापमान में गिरावट 

दर्ज की गई थी और हीटवेव 
की स्थिति से काफी राहत 
मिली थी। मौसम विशेषज्ञों 
का कहना है कि प्री-मानसून 
की यह सक्रियता मानसून 
के आगमन का संकेत है। 
अरब सागर और बंगाल की 
खाड़ी से आने वाली नमी के 
कारण उत्तर भारत के मौसम 
में तेजी से बदलाव देखने 
को मिल रहा है। यदि मौजूदा 
परिस्थितियां बनी रहती हैं तो 
पंजाब में मानसून सामान्य 
समय के आसपास पहुंच 
सकता है। 

इस बीच, प्रशासन ने लोगों 
को खराब मौसम के दौरान 
सावधानी बरतने की सलाह 
दी है। तेज हवाओं और 
बिजली गिरने की आशंका 
को देखते हुए खुले मैदानों 
में जाने से बचने, पेड़ों के 
नीचे शरण नहीं लेने और 
मौसम विभाग द्वारा जारी 
ताजा अपडेट पर नजर 
रखने की अपील की गई 
है। मौसम के इस बदले 

मिजाज से जहां किसानों को 
खरीफ फसलों की तैयारी 
में मदद मिलने की उम्मीद 
है, वहीं आम लोगों को 
भी लंबे समय से पड़ रही 
गर्मी से राहत मिलने की 
संभावना बढ़ गई है। अब 
सबकी नजर मानसून की 
आधिकारिक एंट्री पर टिकी 
हुई है, जिसकी शुरुआत 
अमृतसर से होने के आसार 
जताए जा रहे हैं।

हीटवेव की स्थिति से राहत

तेज हवाओं और बिजली गिरने की आशंका

जांच टीम ने जुटाए सबूत

चाची के घर ही खाना खाता था मनजोत

समर न्यूज | पठानकोट/बटाला

पंजाब में एक बड़ी दिल दहलाने 
वाली घटना सामने आई है। 
गुरदासपुर के बटाला में मंगलवार देर 
रात एक व्यक्ति ने जमीन विवाद में 
अंधाधुंध फायरिंग कर अपनी चाची 
और नाबालिग चचेरे भाई की हत्या 
कर दी। इसके बाद आरोपी ने उसे 
रोकने के लिए आगे आए अपने 
ही फौजी दोस्त को भी गोली मार 
कर हत्या कर दी। इसके तुरंत बाद 
आरोपी ने खुद के सिर में भी गोली 
मार आत्महत्या कर ली। इन सभी 
की लाशें घर के अंदर, बाहर और 
आरोपी की लाश घर की किचन में 
मिली। घटना की जानकारी पुलिस 
को दी गई। पुलिस ने मौके पर पहुंच 
जांच शुरू कर दी है। यह वारदात 
बटाला के थाना सेखवां के अंतर्गत 
आने वाले गांव मुंडी कराल में हुई 
है। पुलिस की जांच में सामने आया 
है कि गांव मुंडी कराल में रहने वाले 
व्यक्ति मनजोत सिंह का अपने ही 
परिवार से जमीन को लेकर झगड़ा 

चल रहा था। मंगलवार देर रात यह 
विवाद इतना बढ़ गया कि मनजोत 
अपना आपा खो बैठा। उसने अपनी 
जेब से पिस्टल निकाली और सबसे 
पहले अपनी सगी चाची हरजीत 
कौर की छाती में गोली मारी, जिससे 
उनकी मौके पर ही मौत हो गई। 
इसके बाद उसने अपने महज 12 
साल के मासूम चचेरे भाई हरी 
अमृतपाल सिंह को भी गोली मार 
दी। इन दोनों की लाशें घर के आंगन 
और कमरे में पड़ी मिलीं। गोलियों 
की आवाज और चीख-पुकार 

सुनकर मनजोत का दोस्त परगट 
सिंह मौके पर पहुंचा। परगट सिंह 
भारतीय सेना का जवान था। उसने 
मनजोत को रोकने की कोशिश की 
तो उसने फौजी दोस्त को भी घर के 
बाहर दौड़ाकर सीने में गोली मारी। 
पुलिस को उसकी लाश घर के बाहर 
मौजूद झाड़ियों में पड़ी मिली है। तीन 
कत्ल करने के बाद आरोपी मनजोत 
सिंह अपने घर की रसोई में गया और 
वहां उसने खुद को भी गोली मारकर 
आत्महत्या कर ली। उसके हाथ में 
पिस्टल लगी हुई थी।

इस सामूहिक हत्याकांड की सूचना मिलते ही बटाला पुलिस महकमे में 
हड़कंप मच गया। डीएसपी सिटी सुखिंदर सिंह और थाना सेखवां के प्रभारी 
भारी पुलिस बल के साथ मौके पर पहुंचे। कत्ल के तरीके और सबूतों को 
इकट्ठा करने के लिए स्पेशल फॉरेंसिक टीम बुलाई गई है। पुलिस हर उस 
एंगल को खंगाल रही है, जिसकी वजह से यह खूनी खेल खेला गया। 
पुलिस ने चारों शवों को कब्जे में लेकर सिविल अस्पताल बटाला के 
डेड हाउस में रखवा दिया है। आज शवों का पोस्टमॉर्टम किया जाएगा। 
फिलहाल, गांव में तनाव और दहशत का माहौल है, जिसके मद्देनजर भारी 
पुलिस बल तैनात कर दिया गया है। पुलिस अधिकारियों का कहना है कि 
मामले की हर एंगल से बारीक छानबीन की जा रही है।

पड़ोसियों से मिली जानकारी के 
मुताबिक, 3 कत्ल करने वाले 
मनजोत सिंह के माता-पिता की 
कई साल पहले मौत हो चुकी 
है। मनजोत और उसके चाचा 
निशान सिंह के बीच जमीन 
के बंटवारे को लेकर करीब 
5 साल से विवाद चल रहा 
था। मौजूदा समय में मनजोत 

चाचा के घर ही रह रहा था 
और खाना भी इधर ही खाता 
था। बीती रात निशान सिंह 
कहीं बाहर गए थे। इसी दौरान 
मनजोत सिंह अपने फौजी 
दोस्त परगट सिंह के साथ घर 
गया और उसकी पिस्टल से ले 
आया। उसी पिस्टल से उसने 
चाची और चचेरे भाई को मारा।

जमीन विवाद के कारण चाची, चचेरे भाई व 
दोस्त की हत्या; खुद भी सिर में गोली मार ली

समर न्यूज | चंडीगढ़

केंद्रीय राज्यमंत्री रवनीत बिट्‌टू को 
धार्मिक सजा सुनाई गई है। बुधवार 
को वह चंडीगढ़ में एससी कमीशन 
के सामने पेश हुए थे। इसके बाद 
आयोग ने उनका पक्ष सुनने के बाद 
राज्यमंत्री को 4 जगहों पर माथा 
टेकने को कहा। एससी आयोग ने 
यह कार्रवाई पुलिस पर आपत्तिजनक 
टिप्पणी करने के मामले में की है। 
  बिट्टू 4 स्थानों पर नतमस्तक होंगे। 
इनमें श्री दरबार साहिब (गोल्डन 
टेंपल), फिल्लौर स्थित डेरा 
ब्रह्मदास, भगवान वाल्मीकि जी का 
डेरा (रामतीर्थ, अमृतसर) और डेरा 
बल्लां में माथा टेककर आशीर्वाद 
प्राप्त करेंगे। केंद्रीय राज्यमंत्री बिट्टू 
ने अपने वकीलों के जरिए अपना 
पक्ष रखा।  उन्होंने कहा- मेरे शब्द 
100 फीसदी कानूनी तौर पर गलत 
थे। इसके लिए मैंने माफी भी मांगी। 
मैंने अपने अकाउंट से वीडियो भी 
डिलीट कर दी थी। 

समर न्यूज | जम्मू

जम्मू-कश्मीर के कटड़ा स्थित 
श्री माता वैष्णो देवी धाम की 
यात्रा ने इस साल 50 लाख 
श्रद्धालुओं का आंकड़ा पार कर 
लिया है। श्राइन बोर्ड के अनुसार, 
अब तक 50.70 लाख श्रद्धालु 
पवित्र गुफा मंदिर में दर्शन कर 
चुके हैं। पिछले साल इस समय 
तक यह संख्या 39.84 लाख 
थी। इस तरह इस साल 10.86 
लाख ज्यादा श्रद्धालुओं ने माता 
के दरबार में दर्शन किए हैं। 
   बोर्ड के मुताबिक, यात्रा 
प्रबंधन, सुरक्षा और सुविधाओं 
में सुधार के कारण श्रद्धालुओं 
का भरोसा बढ़ा है। साल 
के बीच में ही 50 लाख का 
आंकड़ा पार होना संकेत देता 
है कि आने वाले महीनों में भी 
यात्रा में रिकॉर्ड संख्या में श्रद्धालु 
शामिल हो सकते हैं।

समर न्यूज | नई दिल्ली

प्रवर्तन निदेशालय (ईडी) ने 
मुंद्रा पोर्ट ड्रग इंपोर्ट मामले 
(3000 किलो ड्रग्स) मामले 
में बड़ा एक्शन लिया है। ईडी ने 
मनी लॉन्ड्रिंग रोकथाम कानून 
के तहत चल रही जांच के 
सिलसिले में दिल्ली में हरप्रीत 
सिंह तलवार, शमशुद्दीन और 
उनके साथियों से जुड़े 5 
ठिकानों पर छापेमारी की है। 
   इन जगहों पर तलाशी जारी 
है। बताया जा रहा है कि ड्रग्स 
से कमाए गए पैसे को दिल्ली 
के नाइट क्लबों में लगाया गया 
है। अधिकारियों के मुताबिक, 
हरप्रीत तलवार को पहले इसी 
मामले में नेशनल इन्वेस्टिगेशन 
एजेंसी (एनआईए) ने 
गिरफ्तार किया था और हाल 
ही में उन्हें जमानत पर रिहा 
किया गया था।

बिट्टू के अनुसार, वह दोबारा संगरूर पहुंचे, लेकिन वहां तैनात पुलिस 
अधिकारियों ने उनका रास्ता रोकते हुए कहा कि ओंकार धूरी में है। इसके 
बाद वह धूरी पहुंचे, जहां एक एसएचओ रैंक के अधिकारी ने उनकी गाड़ी के 
सामने वाहन लगाकर रास्ता रोक दिया। उन्होंने आरोप लगाया कि इस दौरान 
उनके साथ बदतमीजी की गई और कुछ ऐसे शब्द कहे गए, जिनसे वह आहत 
हुए। बिट्टू ने कहा कि उस समय हालात तनावपूर्ण थे और पुलिस के व्यवहार 
से वह भावुक हो गए थे। उन्होंने स्वीकार किया कि यदि उनकी ओर से भी 
कोई आपत्तिजनक शब्द निकले हों, तो इसके लिए वह मीडिया के सामने 
पहले ही माफी मांग चुके हैं। बिट्टू ने कहा कि वह उस पार्टी से आता हैं जहां 
देश के प्रधानमंत्री नरेंद्र मोदी ने सफाई कर्मचारियों के पैर धोए हैं।

पुलिस पर आपत्तिजनक टिप्पणी के मामले में रवनीत बिट्टू को सजा

मेरे साथ बदतमीजी की, आहत करने वाले शब्द कहे

एससी कमीशन ने केंद्रीय राज्यमंत्री मंत्री 
बिट्‌टू को 4 जगह माथा टेकने को कहा

सीएम ने कहा 
कि आंचल 
शर्मा की इस 
सफलता पर 
पूरे क्षेत्र क े
युवाओं के 
लिए प्रेरणादायक है। इससे 
प्रदेश में खुशी का माहौल है। 
ूराज्य सरकार प्रतिभाशाली 
विद्यार्थियों को बेहतर अवसर 
और सुविधाएं उपलब्ध कराने 
के लिए निरंतर प्रयासरत है, 
ताकि प्रदेश के युवा शिक्षा और 
शोध के क्षेत्र में नई ऊंचाइयों 
को छू सकें. वहीं, स्थानीय 
लोगों ने विश्वास जताया है कि 
उनकी ये उपलब्धि ग्रामीण क्षेत्रों 
के विद्यार्थियों के लिए भी प्रेरणा 
बनने के साथ उन्हें बड़े सपने 
देखने और उसे साकार करने 
का साहस देगी। इससे युवाओं 
में प्रतिस्पर्धी परीक्षाओं क ेप्रति 
उत्साह और आत्मविश्वास 
बढ़ेगा।

पंजाब में वक्फ बोर्ड 
की जमीन पर कब्जे 

की कोशिश

40 से ज्यादा लोगों के दबे 
होने की आशंका, 21 का 
रेस्क्यू; सेना बचाव में जुटी

एजेंसी। कोलकाता

दक्षिण कोलकाता के तारातला 
ट्रांसपोर्ट डिपो के पास बुधवार 
दोपहर 12:07 बजे निर्माणाधीन 
गोदाम का शेड गिर गया। हादसे 
में अब तक 4 लोगों की मौत हो 
चुकी है। मलबे में दबे 21 लोगों 
का रेस्क्यू कर लिया गया है।
  अभी भी 40 से ज्यादा लोगों के 
मलबे में दबे होने की आशंका है। 
इस वजह से मौत का आंकड़ा बढ़ 
सकता है। हादसे के वक्त गोदाम 
में कितने लोग मौजूद थे, इसकी 
जानकारी सामने नहीं आई है।
  एनडीआरएफ और सेना क े
जवान भी रेस्क य्ू कर रहे हैं। गैस 
कटर से लोहे के पोल को काटा जा 
रहा है। मलबे और लोहे की रॉड 
को हटाने के लिए क्रेन मंगाई गई है।

एजेंसी। नई दिल्ली

दिल्ली में 11 साल की बच्ची से 
रेप और उसकी हत्या का आरोपी 
मंगलवार रात पुलिस एनकाउंटर में 
घायल हो गया। पुलिस का दावा 
है कि उसे क्राइम सीन रीक्रिएट 
करने के लिए ले जाया जा रहा था, 
तभी उसने भागने की कोशिश की। 
रोकने के लिए उसे पैर में गोली मार 
दी गई। फिलहाल वह अस्पताल 
में भर्ती है।
  पीड़ित बच्ची गुब्बारा बेचती 
थी। सोमवार सुबह फटुपाथ पर 
सो रही थी। आरोप है कि टैक्सी 
ड्राइवर बबलू ने उसे अगवा किया। 
उसका रेप किया और हत्या कर 
लाश महरौली क े जंगल में फेंक 
दी। सोमवार सुबह करीब 6 बजे 

परिवार ने पीसीआर कॉल के 
जरिये महरौली थाने में बच्ची की 
गुमशुदगी दर्ज कराई। पुलिस ने 
सीसीटीवी फटुेज और मुखबिर 
की मदद से चार घंटे में ही बबलू 
को गिरफ्तार कर लिया। पुलिस 
ने आरोपी की निशानदेही पर 
बच्ची का शव बरामद कर लिया। 
पोस्टमॉर्टम की कार्रवाई शुरू कर 
दी गई है। आरोपी ने अपना जुर्म 
कबूल कर लिया है।
  आरोपी ने पुलिस की पूछताछ में 
बताया कि सड़क से गुजरते समय 
उसने सीडीआर चौक के पास 
फुटपाथ पर बच्ची को सोते हुए 
देखा था। उसने नींद में ही बच्ची को 
उठाया और कार की पिछली सीट 
पर लिटाकर महरौली के जंगलों में 
ले गया, जहां उसने वारदात को 

अंजाम दिया। पुलिस ने बताया 
कि पीड़ित परिवार फटुपाथ पर ही 
सोता था। बच्ची गुब्बारे बेचती थी, 
जबकि माता-पिता दिहाड़ी मजदूरी 
करते हैं। परिवार में चार बच्चे हैं, 
जिसमें ये 11 साल की बच्ची भी 
शामिल थी। 
   पुलिस क े मुताबिक, पीड़ित 
परिवार मूल रूप से बिहार का रहने 
वाला है। परिवार पहले किराए पर 
रहता था। गरीबी के चलते किराया 
नहीं दे पाए तो घर खाली करना 
पड़ा। इसके बाद परिवार फुटपाथ 
पर ही रहने लगा था। वहीं, एप 
बेस्ड कैब चलाने वाला आरोपी 
ड्राइवर भी बिहार का ही रहने 
वाला है। उसके ऊपर पहले से भी 
मारपीट और नशे में टैक्सी चलाने 
के कुछ केस दर्ज हैं।

एजेंसी। देहरादून

रूस से भारत के लिए कच्चा तेल 
लेकर आ रहे एक जहाज के भारतीय 
कप्तान की ब्रिटेन में गिरफ्तारी क े
बाद मामला अब विदेश मंत्रालय 
तक पहुंच गया है। उत्तराखंड के 
नैनीताल निवासी 38 वर्षीय कैप्टन 
अजय पंत की रिहाई और सुरक्षित 
वापसी के लिए राज्य सरकार ने 
विदेश मंत्रालय से हस्तक्षेप करने 
का अनुरोध किया है। 
  विदेश मंत्रालय ने मामले का 
संज्ञान लेते हुए ब्रिटने स्थित 
भारतीय उच्चायोग के माध्यम से 
आवश्यक सहायता शुरू कर 
दी है। कैप्टन अजय पंत रूस 
के प्रतिबंधित तेल टैंकर एमवी 
स्मिर्टोस के मास्टर के रूप में 
कार्यरत थे। ब्रिटिश अधिकारियों 

ने 14 जून को इंग्लिश चैनल में 
जहाज को रोककर जांच की और 
बाद में पंत को रूस पर लगाए गए 
प्रतिबंधों के उल्लंघन के आरोप में 
गिरफ्तार कर लिया। उन्हें ब्रिटेन 
की अदालत में पेश किया गया है, 

जहां मामले की अगली सुनवाई 
16 जुलाई को निर्धारित की गई है। 
आरोप सिद्ध होने पर अधिकतम 
10 वर्ष की सजा का प्रावधान है।
परिजनों के अनुसार, अजय पंत 
करीब दो महीने पहले अपने बीमार 

पिता का इलाज कराने क ेलिए घर 
आए थे। पिता के स्वास्थ्य में सुधार 
होने क ेबाद वे दोबारा ड्यूटी पर 
लौट ेथे। उनकी पत्नी ऋतु पंत का 
कहना है कि उनके पति का 15 
वर्षों का समुद्री करियर बेदाग रहा 

है और वे केवल कंपनी के निर्देशों 
के तहत अपनी जिम्मेदारी निभा 
रहे थे। उत्तराखंड के गृह सचिव 
शैलेश बगोली ने पुष्टि की है कि 
राज्य सरकार ने विदेश मंत्रालय 
को पत्र भेजकर कैप्टन की रिहाई 
और भारत वापसी क े लिए मदद  
मांगी है। वहीं, भारतीय उच्चायोग 
को कांसुलर एक्सेस मिल चुका 
है और वह कानूनी व राजनयिक 
सहायता उपलब्ध कराने की 
प्रक्रिया में जुटा है।
    इस बीच, कैप्टन अजय पंत की 
गिरफ्तारी ने अंतरराष्ट्रीय प्रतिबंधों, 
समुद्री व्यापार और भारतीय 
नाविकों की सुरक्षा को लेकर नई 
बहस छेड़ दी है। परिवार और 
स्थानीय लोग अब केंद्र सरकार 
की सक्रिय पहल से सकारात्मक 
समाधान की उम्मीद लगाए हुए हैं।

कोलकाता में गोदाम की 
इमारत ढही, 4 की मौत

पेट्रोल में गन्ने का रस मिलाने की बात गलत; इंजन खराब की कोई रिपोर्ट नहीं

कार्रवाई नहीं करने की शर्त पर नीचे उतरे, सीएम धामी से मिला था प्रतिनिधिमंडल

विदेश मंत्रालय सक्रिय, भारतीय उच्चायोग को मिला कांसुलर एक्सेस, अजय पंत रूस के प्रतिबंधित तेल टैंकर एमवी स्मिर्टोस के मास्टर के रूप में कार्यरत थे

दिल्ली में 11 साल की बच्ची से दुष्कर्म 
के बाद हत्या, आरोपी को गोली मारी

उत्तराखंड के कैप्टन की मदद करेंगे विदेश मंत्री, रूस से 
तेल लाते समय ब्रिटेन में गिरफ्तार; परिवार ने लगाई गुहार

समर न्यूज। चंडीगढ़

आम आदमी पार्टी (आप) के 
वरिष्ठ नेता और पंजाब के कबैिनट 
मंत्री हरपाल सिंह चीमा ने दावा 
किया है कि भाजपा के राष्ट्रीय 
अध्यक्ष नितिन नबीन के हाल के 
पंजाब दौरे के दौरान भाजपा की 
दलित-विरोधी मानसिकता पूरी 
तरह बेनकाब हो गई है। 
  भाजपा के एक हालिया कार्यक्रम 
का हवाला देते हुए उन्होंने खुलासा 
किया कि पूर्व केंद्रीय मंत्री विजय 
सांपला और सोम प्रकाश जैसे 
वरिष्ठ एससी नेताओं को दर्शकों में 
खड़ा रखा गया, जबकि बाकी नेता 
मंच पर बैठे थे, जो सीधे तौर पर 
घोर भेदभाव को दर्शाता है। हरपाल 
सिंह चीमा ने कहा कि भाजपा 
सिर्फ एक खास अमीर वर्ग का ही 

सम्मान करती है जबकि दलितों, 
मजदूरों और गरीबों को योजनाबद्ध 
तरीके से हाशिये पर धकेलकर 
अपमानित किया जाता है। उन्होंने 
इस बात पर जोर दिया कि पंजाब 
की आबादी का लगभग 34% 

हिस्सा बनाने वाले अनुसूचित 
जाति समुदाय ने इस दृष्टिकोण 
को करीब से देखा है। उन्होंने 
कहा कि भाजपा पंजाब-विरोधी, 
किसान-विरोधी है और इसका 
दलित-विरोधी चेहरा अब सबके 

सामने आ गया है, और पंजाब 
के लोग ऐसी राजनीति का कड़ा 
जवाब देंगे। आप पंजाब एससी 
विंग के चेयरमैन गुरप्रीत सिंह जीपी 
के साथ एक पत्रकार सम्मेलन को 
संबोधित करते हुए हरपाल सिंह 
चीमा ने कहा कि नेशनल क्राइम 
रिकॉर्ड ब्यूरो (एनसीआरबी) के 
2024 के आंकड़ों के अनुसार, 
देश में अनुसूचित जातियों और 
अनुसूचित जनजातियों के खिलाफ 
होने वाले अपराधों का लगभग 
65% हिस्सा भाजपा शासित चार 
राज्यों उत्तर प्रदेश, मध्य प्रदेश, 
बिहार और राजस्थान से सामने 
आया है। 
  यह दलितों की सुरक्षा करने में 
भाजपा सरकार की नाकामी और 
पिछड़े समुदायों के प्रति पार्टी के 
गहरे पूर्वाग्रह को दर्शाता है।

  {वरिष्ठ दलित नेताओं के 
साथ भेदभाव: भाजपा के 
वरिष्ठ दलित नेताओं के साथ 
हुए भेदभाव को उजागर करते हुए 
उन्होंने खुलासा किया कि पंजाब 
में पार्टी के एक हालिया कार्यक्रम 
के दौरान, पूर्व केंद्रीय मंत्री विजय 
सांपला और पूर्व केंद्रीय मंत्री सोम 
प्रकाश जैसे वरिष्ठ एससी नेताओं 
को दर्शकों में खड़े होने के लिए 
मजबूर किया गया। 
  इस घटना ने पंजाब के लोगों के 
सामने भाजपा का असली चेहरा 
नंगा कर दिया है। जिन नेताओं 
ने दशकों तक पार्टी की सेवा की 
और अनुसूचित जाति समुदाय का 
प्रतिनिधित्व किया, उन्हें बुनियादी 
सम्मान भी नहीं दिया गया। यह 
घटना भाजपा की मानसिकता का 
स्पष्ट सबूत है।

समर न्यूज। अमृतसर

एअर इंडिया की एक फ्लाइट 
सोमवार रात रास्ता भटककर 
पाकिस्तान के हवाई क्षेत्र में जा 
घुसी। इसे पाकिस्तान की एयर 
ट्रैफिक अथॉरिटी ने चेतावनी देकर 
वापस भेजा। विमान ने दिल्ली से 
उड़ान भरी थी और इसे अमृतसर 
लैंड होना था। 
     पाकिस्तान के एयर स्पेस से जब 
फ्लाइट लौटी तब तक अमृतसर 
एयरपोर्ट पर ट्रैफिक बढ़ गया था, 
ऐसे में इसे वापस दिल्ली भेज 
दिया गया। एयरपोर्ट अधिकारियों 
ने बताया है कि तकनीकी खराबी 
के कारण यह फ्लाइट रास्ता भटक 
गई थी। मामले की जांच की जा 
रही है।
  इससे पहले 12 जून को 
पाकिस्तान की भी पैसेंजर 
फ्लाइट फ्लाई जिन्ना-9पी514 
खराब मौसम के कारण भारतीय 
एयरस्पेस में घुस आई थी। लाहौर 

एयरपोर्ट से उड़ान भरने के कुछ 
ही समय बाद फ्लाइट रास्ता 
भटक गई थी। हालांकि, तकनीकी 
गड़बड़ी का अंदेशा होते ही फ्लाइट 
को वापस पाकिस्तानी एयरस्पेस में 
लाया गया।
   एयरपोर्ट अथॉरिटी से मिली 
जानकारी के मुताबिक, एयरबस 
एआई-321 विमान ने सोमवार रात 
9 बजकर 18 मिनट पर दिल्ली से 
उड़ान भरी थी। यह विमान अपने 
तय समय से 3 मिनट देरी से 
उड़ा था। उड़ान के दौरान विमान 
में तकनीकी खराबी आई। विमान 
को रात 10 बजकर 30 मिनट 
पर अमृतसर में लैंड होना था, 
लेकिन यह रूट से भटक गया और 
पाकिस्तान के एयर स्पेस में जा 

घुसा। इस बात का पता पायलट को 
भी तब लगा, जब पाकिस्तान एयर 
ट्रैफिक अथॉरिटी से विमान को 
चेतावनी मिलने लगी। इस घटना 
के तुरंत बाद पायलट ने विमान 
का रास्ता बदला और यू-टर्न 
लेकर वापस भारत के एयरस्पेस में 
आया। हालांकि, तब तक काफी देर 
हो चुकी थी। समय निकल जाने 
के बाद विमान अमृतसर की सीमा 
में पहुंचा, लेकिन ट्रैफिक बढ़ने से 
विमान को उतरने की परमिशन 
नहीं मिली। एयरपोर्ट कटं्रोल रूम 
से विमान को वापस दिल्ली जाने 
के निर्देश मिले। इसके बाद विमान 
वापस दिल्ली गया, जहां उसकी 
सुरक्षित लैंडिंग करवाई गई। 
   करीब 2 घंटे बाद दोबारा अनुमति 
मिलने पर विमान ने अमृतसर 
के लिए फिर से उड़ान भरी और 
सोमवार-मंगलवार की दरमियानी 
रात करीब 4 घंटे की देरी से 2 
बजकर 20 मिनट पर अमृतसर 
एयरपोर्ट पर सुरक्षित उतर गया।

समर न्यूज। मोहाली/पटियाला

शंभू थाना क्षेत्र के गांव रामनगर में 
पंजाब वक्फ बोर्ड की करोड़ों रुपए 
की 96 बीघे से अधिक जमीन पर 
अवैध कब्जे की कोशिश की गई। 
जमीन की पैमाइश कराकर लौट रहे 
दिल्ली के लीज धारक पर ट्रैक्टर 
चढ़ाकर उसे जान से मारने की 
कोशिश की गई। शिकायत क ेअनुसार 
गांव रामनगर, तहसील राजपुरा स्थित 
संबंधित जमीन को 29 मई 1971 को 
भारत सरकार की गजट अधिसूचना 
के तहत पंजाब वक्फ बोर्ड की संपत्ति 
घोषित किया गया था। 
   वक्फ बोर्ड ने 23 जुलाई 2024 
को कुल 96 बीघा 13 बिस्वा जमीन 
में से करीब 80 बीघा जमीन ताबिश 
नासिर को साल 2024-25 के लिए 
पट्टे पर आवंटित की थी। इसके लिए 
उन्होंने 6.65 लाख रुपए अपफ्रंट 
चार्ज, 25,500 रुपए लीगल चार्ज 
और 1.14 लाख रुपए सिक्योरिटी के 
रूप में जमा करवाए थे।

समर न्यूज। पटियाला

पंजाब कांग्रेस में बदलाव में हो रही 
देरी के बीच पटियाला के सांसद 
डॉ. धर्मवीर गांधी ने बड़ा बयान 
दिया। उन्होंने सोशल मीडिया पर 
पोस्ट कर लिखा कि कोई बड़ा 
बगावत का डर दिखा रहा है और 
पार्टी की पुनर्स्थापना को टालने की 
कोशिश की जा रही है। उन्होंने इसे 
पार्टी विरोधी कार्रवाई बताया। 
  मामला मीडिया में आने के बाद 
उन्होंने पोस्ट डिलीट कर दी। हाल 
ही में जब कांग्रेस आलाकमान ने 
पंजाब में संगठनात्मक बदलावों 
पर चर्चा के लिए राज्य के 60-
70 नेताओं को दिल्ली बुलाया, 
तो मनीष तिवारी को इस बैठक में 
आमंत्रित नहीं किया गया। उन्होंने 
नाराजगी जाहिर की। उन्होंने सवाल 
उठाया कि राज्य के इतने प्रमुख 
नेताओं से सलाह-मशविरा किया 
गया, लेकिन उन्हें नजरअंदाज कर 
दिया गया।

एजेंसी। पुणे

महाराष्ट्र के पुणे जिले में चर्चित 
मंगेतर हत्याकांड की जांच में 
पुलिस को कई अहम सुराग मिले 
हैं। पुणे में मंगेतर की हत्या करने 
वाली 20 साल की सिया गोयल 
ने सोशल मीडिया अकाउटं पर 
केतन अग्रवाल (26) के साथ 
कई रोमांटिक पोस्ट किए थे। 
  सोशल मीडिया पर दोनों के 
रोमांटिक वीडियो साझा करने 
वाला युवक अब अपनी ही मंगेतर 
की हत्या के आरोप में पुलिस 
हिरासत में है। जांच के दौरान 
सामने आया कि युवती लंबे समय 
से आरोपी पर लोहगढ़ किला घूमन 
चलने का दबाव बना रही थी। इसी 
बहाने दोनों वहां पहुंचे, जहां सिया 
ने अपने जन्मदिन से ठीक एक दिन 
पहले 18 जून को बॉयफ्रेंड चेतन 
चौधरी (22) के साथ मिलकर 

मंगेतर की हत्या कर दी। पुलिस 
के अनुसार, शुरुआत में आरोपी ने 
युवती के लापता होने की कहानी 
सुनाकर जांच को गुमराह करने की 
कोशिश की। उसने परिवार और 
दोस्तों को बताया कि युवती उससे 
अलग होकर कहीं चली गई है। 
हालांकि, पुलिस को उसके बयानों 
में लगातार विरोधाभास नजर 
आया। इसके बाद जांच का दायरा 
बढ़ाया गया और दोनों के मोबाइल 
फोन की लोकेशन, सोशल मीडिया 
गतिविधियों तथा सीसीटीवी फटुेज 
की बारीकी से जांच की गई।
   जांच में एक महत्वपूर्ण सुराग 
आरोपी की पोशाक से मिला। 
पुलिस अधिकारियों के मुताबिक, 
जून की गर्मी में आरोपी लगातार 
हूडी पहनकर घूम रहा था। यह 
बात जांच टीम को असामान्य 
लगी। बाद में पुलिस ने पाया कि 
वह अपने शरीर पर मौजूद खरोंच 

और चोट के निशानों को छिपाने 
की कोशिश कर रहा था। पूछताछ 
के दौरान जब उससे इन निशानों 
के बारे में सवाल किए गए तो 
उसके जवाब संतोषजनक नहीं थे, 
जिससे पुलिस का संदेह और गहरा 
हो गया।
  इस बीच, सोशल मीडिया पर 
दोनों के कई वीडियो और तस्वीरें 
भी सामने आईं, जिनमें वे एक-
दूसरे के साथ खुश नजर आ रहे 
थे। इन वीडियो ने मामले को और 
चर्चा में ला दिया। हालांकि, पुलिस 
का कहना है कि सोशल मीडिया 
पर दिखाई देने वाले रिश्ते और 
वास्तविक परिस्थितियां कई बार 
अलग होती हैं, इसलिए जांच 
केवल डिजिटल पोस्ट के आधार 
पर नहीं बल्कि सभी उपलब्ध 
साक्ष्यों के आधार पर की जा 
रही है। पुलिस सूत्रों के अनुसार, 
आरोपी और युवती की सगाई हो 

चुकी थी, लेकिन पिछले कुछ 
समय से दोनों क े बीच रिश्तों में 
तनाव बढ़ गया था। जांच एजेंसियां 
इस बात की भी पड़ताल कर रही 
हैं कि हत्या के पीछे व्यक्तिगत 
विवाद, आपसी मतभेद या कोई 
अन्य कारण था। फिलहाल आरोपी 
से लगातार पूछताछ की जा रही है 
और पुलिस ने मामले से जुड़े कई 
इलेक्ट्रॉनिक साक्ष्य जब्त किए हैं। 
   अधिकारियों का कहना है कि 
जांच अभी जारी है और सभी 
पहलुओं की गहन पड़ताल की जा 
रही है। पुलिस का दावा है कि अब 
तक जुटाए गए साक्ष्य मजबूत हैं 
और इन्हीं के आधार पर आगे की 
कानूनी कार्रवाई की जाएगी। वहीं, 
युवती के परिवार ने मामले की 
निष्पक्ष और त्वरित जांच की मांग 
करते हुए दोषी को कड़ी सजा देने 
की अपील की है। इस मामले में 
सभी को झकझोर दिया है।

नितिन नबीन के दौरे से भाजपा की दलित 
विरोधी मानसिकता बेनकाब : हरपाल चीमा 

एअर इंडिया का विमान पाकिस्तानी एयरस्पेस 
में घुसा, दिल्ली से अमृतसर के लिए उड़ा था

वक्फ बोर्ड की जमीन 
पर कब्जे की कोशिश 
एफआईआर दर्ज कराई

सोशल मीडिया पर गांधी 
की पोस्ट, कोई बड़ा 

बगावत का डर दिखा रहा

पुणे मर्डर केस: लोहगढ़ किला घूमने की जिद और हूडी ने खोला राज

कॉपरेटिव सोसाइटी घोटाले को छिपाने के लिए 
एफएसएल रिपोर्ट से बनाई गई फर्जी बैलेंस शीट

समर न्यूज। लुधियाना

लुधियाना की दि दोराहा कॉपरेटिव 
मार्केटिंग सोसाइटी लिमिटडे में हुए 
करोड़ों रुपए के चर्चित घोटाले 
में फॉरेंसिक साइंस लैबोरेट्री 
(एफएसएल) पंजाब, मोहाली 
की जांच रिपोर्ट आने के बाद एक 
अहम खुलासा हुआ है। 
  फॉरेंसिक रिपोर्ट में साफ हो 
गया कि सोसाइटी के तात्कालिक 
मैनेजर साधु सिंह ने बैलेंस को 
टैंपर किया और अपने करीब एक 
करोड़ रुपए के घपले को छुपाने 
की कोशिश की। साधु सिंह ने 
ऑडिट डिपार्टमेंट की महिला 
इंस्पेक्टर व अपने सेल्समैन की 
फर्जी मुहर तैयार की और उसके 
बाद फर्जी बैलेंस रिपोर्ट तैयार की। 
एफएसएल रिपोर्ट आने क े बाद 
पुलिस ने साधु सिंह के खिलाफ 

2023 में दर्ज हुए मुकदमे में नई 
धाराएं जोड़ दी हैं और अब उसे 
गिरफ्तार करने के लिए छापेमारी 
शुरू कर दी है। दोराहा पुलिस का 
कहना है कि एफएलएल रिपोर्ट 
आने से स्पष्ट हो गया कि करीब 
एक करोड़ का घपला सुनियोजित 
तरीके से किया गया।
   एफएसएल रिपोर्ट आने क े
बाद सेलमैन जसदेव सिंह भी 
सामने आया है। उसने बताया कि 
साधु सिंह ने उसके और ऑडिट 
इंस्पेक्टर अदिति के फर्जी साइन 
व मुहर बनाकर बैलेंस सीट तैयार 
दी थी। जब दिसंबर 2023 में 
मामला दर्ज हुआ, तो संदेहास्पद 
दस्तावेजों और हस्ताक्षरों को जांच 
के लिए 'फॉरेंसिक साइंस लैबोट्री 
(एफएसएल) पंजाब, मोहाली' 
भेजा गया था। एफएसएल की इस 
रिपोर्ट ने आरोपी साधु सिंह के 

सारे झूठ बेनकाब कर दिए। रिपोर्ट 
में साबित हुआ कि साधु सिंह ने 
ऑडिट विभाग की इंस्पेक्टर अदिति 
की जाली आधिकारिक मुहर तैयार 
की थी और उसका इस्तेमाल किया 
था। ऑडिट रिपोर्ट को सही साबित 
करने के लिए आरोपी ने ऑडिट 
इंस्पेक्टर अदिति और सोसाइटी 
के ही एक सेल्समैन जसदेव सिंह 
के फर्जी हस्ताक्षर किए थे, ताकि 
किसी को बैलेंस शीट में हुए इस 
बड़े बदलाव पर शक न हो।
   यह पूरा घोटाला मुख्य रूप 
से करोड़ों रुपये की सरकारी व 
सोसाइटी पैसों के गबन और  
दफ्तर के सामान की चोरी से 
जुड़ा है। ऑडिट विभाग की 
विशेष रिपोर्ट के अनुसार सासाइटी 
में कुल 1,00,68,081.23  
रुपये की हेराफेरी का मामला 
सामने आया है। 

एजेंसी। रुद्रप्रयाग

उत्तराखंड के रुद्रप्रयाग के नगरासू 
स्थित गुरुद्वारा साहिब में 4 निहंग, 
पंजाब से आए जत्थे से मुलाकात 
करने के बाद चौथे दिन यानी 
मंगलवार को वापस लौट गए 
हैं। गुरुद्वारे की व्यवस्था फिर से 
संचालक बाबा बेअंत सिंह को 
सौंप दी गई है। 
  निहंगों ने कहा कि गुरुद्वारे से 
जुड़ा विवाद आपसी बातचीत और 
प्रशासन के सहयोग से शांतिपूर्ण 
तरीके से सुलझा लिया गया है। 
उत्तराखंड सरकार, प्रशासन, 
पुलिस और धार्मिक नेताओं ने 
मिलकर इसका समाधान निकाला 
है। हेमकुंड साहिब यात्रा पहले 
की तरह जारी रहेगी और किसी 
तरह की कोई परेशानी नहीं होगी। 
सरकार और पुलिस ने सुरक्षा के 

पुख्ता इंतजाम किए हैं। उत्तराखंड 
सरकार के सामने हमने अपने 
साथियों पर कोई कार्रवाई नहीं 
करने की शर्त रखी थी, जिसे मान 
लिया गया है, जिसके बाद तीसरी 
मंजिल से हमारे साथी नीचे उतार 
आए। हालात संभालने के लिए 
पुलिस, आईटीबीपी और पीएसी 
के जवान पिछले कई दिनों से 

वहीं तैनात थे। मामले में रुद्रप्रयाग 
प्रशासन लगातार उनसे बातचीत 
कर रहा था। 
   आज हालात में कुछ सुधार हुआ 
है। पहले जवानों की संख्या 25 से 
ज्यादा थी, जिसे अब घटाकर 15 
से 20 कर दिया गया है। सुबह 
लंगर और अरदास भी शांतिपूर्ण 
ढंग से संपन्न हुई।

एजेंसी। नई दिल्ली

सोशल मीडिया पर वायरल वीडियो 
है, जिसमें एथेनॉल की वजह से 
फ्यूल टैंक के पास चींटियां लगने 
का दावा किया गया है।
  पेट्रोलियम और प्राकृतिक गैस 
मंत्रालय ने एथेनॉल फ य्ूल को 
लेकर सोशल मीडिया पर फैल 
रही अफवाहों को खारिज कर 
दिया। मंत्रालय ने मंगलवार को 
प्रेस ब्रीफिंग में कहा कि पेट्रोल 
में एथेनॉल मिलाना पूरी तरह से 
साइंटिफिक है और इसकी लगातार 
निगरानी की जा रही है। हाल में 
सोशल मीडिया पर एक वीडियो 
वायरल हुआ था, जिसमें वाहन के 
फ्यूल टैंक के पास चींटियां दिखाई 

गई थीं। इस पर भारत पेट्रोलियम 
मंत्रालय ने स्पष्ट किया कि ईंधन 
ग्रेड एथेनॉल में कोई शर्करा 
(चीनी) नहीं होती।
  मंत्रालय के अनुसार, कुछ लोग 
पुराने वीडियो और तस्वीरों को 
सोशल मीडिया पर दोबारा शेयर 
कर जनता में भ्रम फैला रहे हैं। 

सरकार ने कहा कि ई20 पेट्रोल 
डालने के बाद इंजन खराब होने 
की कोई रिपोर्ट अभी तक सामन 
नहीं आई है।
   केंद्र सरकार ने यह भी साफ किया 
है कि ई20 पेट्रोल (20% एथेनॉल 
फ्लेक्स ईंधन) के इस्तेमाल से 
वाहन बीमा (इंश्योरेंस) की वैधता 
पर कोई असर नहीं पड़ता। इस 
तरह की आशंकाएं गलत हैं और 
संबंधित पक्षों से चर्चा के बाद इन्हें 
खारिज कर दिया गया है। सरकार 
के अनुसार, अमेरिका, ब्राजील 
और जापान जैसे देशों में एथेनॉल 
मिश्रित ईंधन का सफलतापूर्वक 
उपयोग हो रहा है। ब्राजील में तो 
ई27 लंबे समय से ईंधन के रूप में 
इस्तेमाल किया जा रहा है।

उत्तराखंड के गुरुद्वारे से 4 दिन 
बाद पंजाब लौटे निहंग सिंह

लुधियाना की सोसाइटी के मैनेजर साधु सिंह ने इंस्पेक्टर के फर्जी साइन व मुहर लगाई

सरकार बोली- एथेनॉल फ्यूल में 
चीटियां लगने का वीडियो फेक

पुलिस का दावा-हिरासत से भागने की कोशिश कर रहा था; अस्पताल में भर्ती

मंगेतर की हत्या के आरोप में युवक गिरफ्तार, पुलिस ने सीसीटीवी और डिजिटल साक्ष्यों के आधार पर सुलझाई गुत्थी

एजेंसी |  देहरादून

13 वर्ष पहले जून 2013 में आई 
भीषण आपदा ने केदारनाथ घाटी को 
ऐसी तबाही दी थी, जिसकी तस्वीरें 
आज भी लोगों के जेहन में ताजा 
हैं। अतिवृष्टि, बादल फटने और 
चोराबाड़ी झील के टूटने से आई 
बाढ़ ने केदारपुरी और आसपास के 
क्षेत्रों में भारी तबाही मचाई। हजारों 
लोग मारे गए या लापता हो गए, 
जबकि मंदिर परिसर के आसपास 
का अधिकांश हिस्सा मलबे में 
तब्दील हो गया। हालांकि, इन 13 
वर्षों में केदारनाथ ने पुनर्निर्माण और 
विकास की ऐसी यात्रा तय की है, 
जिसने इसे देश के सबसे आधुनिक 
और सुरक्षित तीर्थस्थलों में शामिल 
कर दिया है।
   आपदा के बाद वर्ष 2014 से 
केदारनाथ पुनर्निर्माण की शुरुआत 
हुई। एक समग्र मास्टर प्लान तैयार 
किया गया, जिसका उद्देश्य केवल 
क्षतिग्रस्त ढांचे को दोबारा खड़ा 
करना नहीं, बल्कि भविष्य की 
प्राकृतिक आपदाओं से सुरक्षित और 
व्यवस्थित केदारपुरी का निर्माण 
करना था। इसी योजना के तहत 
चरणबद्ध तरीके से विकास कार्य 
किए गए। हाल के वर्षों में लगभग 
700 करोड़ रुपये की विभिन्न 
परियोजनाओं के जरिए केदारनाथ 
धाम को नया स्वरूप दिया गया है।
पुनर्निर्माण के दौरान मंदिर परिसर 
के आसपास खुले और सुरक्षित क्षेत्र 
विकसित किए गए। 

एजेंसी | नई दिल्ली

खाद्य उत्पादों के विज्ञापनों में 100 
प्रतिशत शुद्ध और पूरी तरह प्राकृतिक 
जैसे दावों पर अब नियामक संस्थाएं 
अधिक सख्त नजर आ रही हैं। इसी 
क्रम में केंद्रीय उपभोक्ता संरक्षण 
प्राधिकरण (सीसीपीए) ने जूस ब्रांड 
स्टोरिया और ब्रेड निर्माता इंग्लिश 
ओवन के खिलाफ कार्रवाई करते 
हुए दोनों कंपनियों पर एक-एक 
लाख रुपये का जुर्माना लगाया है। 
   साथ ही ऐसे विज्ञापनों को तत्काल 
हटाने और भविष्य में भ्रामक दावों 
से बचने के निर्देश भी दिए गए हैं। 
सीसीपीए की जांच में पाया गया कि 
दोनों कंपनियों ने अपने उत्पादों के 
प्रचार में 100% शुद्ध या इसी प्रकार 
के पूर्ण दावे किए, जबकि उत्पादों 
की संरचना और पैकेजिंग पर 
उपलब्ध जानकारी इन दावों से पूरी 
तरह मेल नहीं खाती थी। प्राधिकरण 
का कहना है कि इस प्रकार के 
दावे उपभोक्ताओं को यह विश्वास 
दिलाते हैं कि उत्पाद में किसी प्रकार 
का अतिरिक्त तत्व, संरक्षक या 
अन्य सामग्री शामिल नहीं है, जबकि 
वास्तविक स्थिति इससे अलग हो 
सकती है।
   प्राधिकरण ने अपने आदेश में 
कहा कि खाद्य उत्पादों के विज्ञापन 
करते समय कंपनियों को ऐसे 
शब्दों का प्रयोग बेहद सावधानी से 
करना चाहिए, जो उपभोक्ताओं की 
खरीदारी के निर्णय को सीधे प्रभावित 
करते हैं। यदि कोई कंपनी ‘100 
प्रतिशत शुद्ध’ जैसे दावे करती है, 
तो उसके पास इसे साबित करने के 
लिए पर्याप्त और वैज्ञानिक आधार 
होना चाहिए। अन्यथा यह उपभोक्ता 

संरक्षण अधिनियम, 2019 के तहत 
भ्रामक विज्ञापन की श्रेणी में आ 
सकता है।
   {दावे उपभोक्ताओं को भ्रमित 
कर सकते हैं: जांच के दौरान यह 
भी देखा गया कि कई उपभोक्ता 
खाद्य पदार्थों की गुणवत्ता और पोषण 
संबंधी जानकारी के आधार पर 
खरीदारी करते हैं। ऐसे में अतिरंजित 
या पूर्ण दावे उपभोक्ताओं को भ्रमित 
कर सकते हैं। सीसीपीए ने इस 
बात पर जोर दिया कि विज्ञापनों का 
उद्देश्य केवल उत्पाद को आकर्षक 
बनाना नहीं, बल्कि उपभोक्ताओं 
को सही और पारदर्शी जानकारी 
उपलब्ध कराना भी है। 
  विशेषज्ञों का मानना है कि हाल 
के वर्षों में खाद्य और पेय पदार्थों के 
बाजार में ‘नेचुरल’, ‘प्योर’, ‘फ्रेश’ 
और ‘100 प्रतिशत’ जैसे शब्दों का 
उपयोग तेजी से बढ़ा है। हालांकि, 
इन दावों की सटीकता को लेकर 
समय-समय पर सवाल उठते रहे 
हैं। उपभोक्ता अधिकार कार्यकर्ताओं 
का कहना है कि यदि कंपनियां ऐसे 
शब्दों का इस्तेमाल करती हैं, तो 
उनके पीछे स्पष्ट वैज्ञानिक और 
नियामकीय आधार होना चाहिए।

  {भ्रामक प्रचार के लिए नोटिस 
जारी: सीसीपीए की यह कार्रवाई ऐसे 
समय में आई है, जब प्राधिकरण 
भ्रामक विज्ञापनों के खिलाफ 
लगातार सख्त रुख अपनाए हुए 
है। इससे पहले स्वास्थ्य, सौंदर्य 
प्रसाधन, शिक्षा और खाद्य क्षेत्र की 
कई कंपनियों को भी अतिरंजित दावों 
और भ्रामक प्रचार के लिए नोटिस 
जारी किए जा चुके हैं। प्राधिकरण 
का उद्देश्य यह सुनिश्चित करना 
है कि बाजार में निष्पक्ष प्रतिस्पर्धा 
बनी रहे और उपभोक्ताओं को सही 
जानकारी के आधार पर निर्णय लेने 
का अवसर मिले। 
  वहीं, उद्योग जगत का मानना 
है कि विज्ञापन रचनात्मकता 
और नियामकीय मानकों के बीच 
संतुलन बनाए रखना भी आवश्यक 
है। कंपनियों का कहना है कि वे 
नियामक संस्थाओं के दिशा-निर्देशों 
का पालन करने के लिए प्रतिबद्ध 
हैं और उपभोक्ताओं के विश्वास 
को सर्वोच्च प्राथमिकता देती हैं। 
सीसीपीए का यह फैसला केवल दो 
कंपनियों तक सीमित नहीं है, बल्कि 
पूरे खाद्य और पेय उद्योग के लिए 
एक महत्वपूर्ण संदेश है।

आधुनिक सुविधाओं के साथ पर्यावरणीय संतुलन और आपदा सुरक्षा पर भी विशेष जोर

कंपनियों से कहा- विज्ञापनों में तथ्यों और दावों के बीच पारदर्शिता जरूरी

चीनी टेक कंपनी ने पेश की अत्याधुनिक हेडलाइट तकनीक, पार्किंग के दौरान प्रोजेक्टर की तरह करेगी काम

2013 की विनाशकारी त्रासदी के बाद बदली केदारपुरी की तस्वीर

अनावश्यक निर्माण से मुक्त रखा श्रद्धालुओं की संख्या लगातार बढ़ रही

केदारनाथ आपदा के 13 साल: 700 करोड़ की 
विकास परियोजनाओं से संवरा बाबा का धाम

100 फीसदी शुद्ध का दावा पड़ा भारी 
स्टोरिया व इंग्लिश ओवन पर जुर्माना

केदारनाथ पुनर्विकास की सबसे खास बात यह रही कि यहां विकास और 
पर्यावरण के बीच संतुलन बनाए रखने की कोशिश की गई। निर्माण कार्यों 
में स्थानीय सामग्री का उपयोग किया गया और मंदिर के आसपास के क्षेत्र 
को अनावश्यक निर्माण से मुक्त रखा गया। पूरे क्षेत्र को इस प्रकार डिजाइन 
किया गया है कि प्राकृतिक जल निकासी प्रभावित न हो और भविष्य में बाढ़ 
या भूस्खलन का खतरा कम किया जा सके। विशेषज्ञों के अनुसार, 2013 
की आपदा ने यह स्पष्ट कर दिया था कि हिमालय जैसे संवेदनशील क्षेत्रों में 
अनियोजित विकास गंभीर खतरे पैदा कर सकता है। इसी अनुभव को ध्यान 
में रखते हुए केदारनाथ के पुनर्निर्माण में आपदा प्रबंधन, भीड़ नियंत्रण और 
पर्यावरण संरक्षण को प्रमुखता दी गई है। नए मास्टर प्लान में आपातकालीन 
शरण स्थलों, सुरक्षित निकासी मार्गों और डिजिटल निगरानी व्यवस्था को 
भी शामिल किया गया है।

आज केदारनाथ में श्रद्धालुओं की संख्या लगातार बढ़ रही है। पहले जहां 
यहां सीमित संख्या में यात्री पहुंचते थे, वहीं अब हर वर्ष लाखों श्रद्धालु 
बाबा केदार के दर्शन के लिए आते हैं। बढ़ती संख्या को देखते हुए यात्रा 
प्रबंधन और सुरक्षा व्यवस्था को और मजबूत किया जा रहा है। प्रशासन का 
दावा है कि आधुनिक सुविधाओं और बेहतर प्रबंधन के कारण केदारनाथ 
यात्रा पहले की तुलना में अधिक सुगम और सुरक्षित हुई है। हालांकि, 
पर्यावरणविद लगातार यह भी चेतावनी दे रहे हैं कि बढ़ती भीड़ और पर्यटन 
गतिविधियों के बीच हिमालयी पारिस्थितिकी की सुरक्षा सर्वोच्च प्राथमिकता 
होनी चाहिए। केदारनाथ की नई तस्वीर विकास और आस्था का प्रतीक 
जरूर बनी है, लेकिन इसकी स्थिरता इस बात पर निर्भर करेगी कि आने 
वाले वर्षों में विकास और प्रकृति के बीच संतुलन किस तरह बनाए रखा 
जाता है।

एजेंसी | वॉशिंगटन

दुनिया जहां तेज रफ्तार और आधुनिक 
तकनीक की ओर बढ़ रही है, वहीं 
अमेरिका के मिशिगन राज्य में स्थित 
मैकिनैक आइलैंड आज भी अपनी सौ 
साल पुरानी परंपराओं को संजोए हुए 
है। इस द्वीप की सबसे खास बात यह 
है कि यहां पार्सल और अन्य सामान 
की डिलीवरी आज भी घोड़ों और 
बग्घियों के जरिए की जाती है। 
   यही वजह है कि यह द्वीप दुनियाभर 
के पर्यटकों के लिए आकर्षण का केंद्र 
बना हुआ है। मैकिनैक आइलैंड पर 
19वीं सदी के अंत से ही अधिकांश 
मोटर वाहनों के संचालन पर प्रतिबंध 
है। यहां लोगों की आवाजाही मुख्य 
रूप से पैदल, साइकिल या घोड़ा-
बग्घी के जरिए होती है। इसी परंपरा 
के चलते डाक, पार्सल और दैनिक 
उपयोग का सामान भी घोड़ों द्वारा 
खींची जाने वाली गाड़ियों से घरों और 
दुकानों तक पहुंचाया जाता है। द्वीप पर 

काम करने वाले डिलीवरी कर्मियों का 
कहना है कि समय भले बदल गया 
हो, लेकिन यहां की जीवनशैली अब 
भी पुरानी परंपराओं से जुड़ी हुई है। 
पर्यटक भी इस अनोखी व्यवस्था को 
देखने और उसका अनुभव लेने के 
लिए बड़ी संख्या में यहां पहुंचते हैं। 
यहां पर्यटकों की संख्या लाखों में पहुंच 
जाती है।

एजेंसी |  बीजिंग

चीनी प्रौद्योगिकी कंपनी हुआवेई ने 
ऑटोमोबाइल तकनीक के क्षेत्र में 
एक नई पहल करते हुए ऐसी स्मार्ट 
हेडलाइट विकसित की है, जो केवल 
सड़क को रोशन ही नहीं करेगी, बल्कि 
जरूरत पड़ने पर एक छोटे प्रोजेक्टर 
की तरह भी काम कर सकेगी। 
   इस तकनीक की मदद से वाहन 
के सामने किसी दीवार या समतल 
सतह पर वीडियो, फिल्म या अन्य 
दृश्य सामग्री प्रदर्शित की जा सकेगी। 
हुआवेई ने इस तकनीक को अपनी 
स्मार्ट ऑटोमोटिव प्रणाली के तहत 
विकसित किया है। कंपनी के अनुसार, 
यह हेडलाइट हाई-रिजॉल्यूशन 
प्रोजेक्शन, एडवांस सेंसर और 

आर्टिफिशियल इंटेलिजेंस तकनीक 
से लैस है। सामान्य परिस्थितियों में 
यह सड़क पर रोशनी और सुरक्षा 
बढ़ाने का काम करेगी, जबकि वाहन 
के खड़े होने पर इसे मनोरंजन के 
लिए भी इस्तेमाल किया जा सकेगा। 
कंपनी का कहना है कि स्मार्ट 
हेडलाइट आसपास की परिस्थितियों 

को पहचानकर रोशनी की तीव्रता 
और दिशा स्वतः समायोजित कर 
सकती है। इसके अलावा यह सड़क 
पर पैदल यात्रियों या अन्य बाधाओं 
की पहचान कर चालक को बेहतर 
दृश्यता प्रदान करने में मदद करेगी। 
तकनीक विशेषज्ञों का मानना है कि 
भविष्य की कारों में हेडलाइट केवल 

प्रकाश का साधन नहीं रहेंगी, बल्कि 
वे संचार, सुरक्षा और मनोरंजन का 
एकीकृत माध्यम बन सकती हैं। 
हुआवेई की यह नई तकनीक इसी 
दिशा में एक महत्वपूर्ण कदम मानी 
जा रही है। हालांकि विशेषज्ञ यह भी 
कहते हैं कि सड़क सुरक्षा नियमों 
और वाहन चलाते समय ध्यान भंग 
होने से बचाने के लिए इस तरह की 
सुविधाओं के उपयोग को नियंत्रित 
करना जरूरी होगा। 
  इसके व्यावसायिक विस्तार की 
संभावनाएं तलाशी जा रही हैं। नई 
स्मार्ट हेडलाइट तकनीक यह संकेत 
देती है कि भविष्य की कारें केवल 
परिवहन का साधन नहीं, बल्कि एक 
स्मार्ट और बहुउद्देशीय डिजिटल 
अनुभव का हिस्सा बनती जा रही हैं।

एजेंसी |  बीजिंग

चीन में एक ऐसी अनोखी दुकान इन 
दिनों सोशल मीडिया और पर्यटकों 
के बीच चर्चा का विषय बनी हुई है, 
जो जमीन से करीब 120 मीटर की 
ऊंचाई पर पहाड़ की खड़ी चट्टान से 
लटकी हुई है। यह छोटी-सी दुकान 
केवल अपने स्थान के कारण ही 
नहीं, बल्कि वहां तक पहुंचने के 
रोमांचक अनुभव की वजह से भी 
लोगों को आकर्षित कर रही है।
  यह दुकान चीन के एक लोकप्रिय 
पर्वतीय पर्यटन क्षेत्र में स्थित है। यहां 
पहुंचने के लिए पर्यटकों को सुरक्षा 
उपकरण पहनकर संकरी पगडंडियों 
और चट्टानों के किनारे बने विशेष 
रास्तों से गुजरना पड़ता है। दुकान 
का आकार भले ही छोटा हो, लेकिन 
यहां पानी, कॉफी, स्नैक्स और कुछ 
स्मृति-चिह्न उपलब्ध कराए जाते हैं।

एजेंसी | वॉशिंगटन

अमेरिका में न्यायिक व्यवस्था की 
एक गंभीर चूक का मामला फिर 
चर्चा में है, जहां एक बेगुनाह व्यक्ति 
को केवल इसलिए 17 वर्ष जेल में 
बिताने पड़े क्योंकि उसकी शक्ल 
एक अपराधी से काफी मिलती-
जुलती थी। लंबे कानूनी संघर्ष और 
नए साक्ष्यों के सामने आने के बाद 
अदालत ने आखिरकार उसे निर्दोष 
मानते हुए रिहा कर दिया। 
   मामले के अनुसार, व्यक्ति को 
वर्षों पहले एक आपराधिक घटना 
में संदिग्ध मानकर गिरफ्तार किया 
गया था। जांच एजेंसियों ने मुख्य 
रूप से प्रत्यक्षदर्शियों की पहचान 
और चेहरे की समानता के आधार 
पर उसे आरोपी बनाया। हालांकि, 
बाद में सामने आए नए वैज्ञानिक 
और फॉरेंसिक साक्ष्यों ने यह साबित 

कर दिया कि वह घटना के समय 
अपराध स्थल पर मौजूद ही नहीं था।
अदालत ने अपने फैसले में माना 
कि जांच प्रक्रिया में कई महत्वपूर्ण 
तथ्यों की अनदेखी हुई और पहचान 
संबंधी साक्ष्यों पर अत्यधिक निर्भरता 
ने एक निर्दोष व्यक्ति का जीवन 
प्रभावित किया। 
   रिहाई के बाद उस व्यक्ति ने 
कहा कि उसने अपने जीवन के 
सबसे महत्वपूर्ण वर्ष जेल में खो 
दिए और अब वह अपने परिवार 
के साथ सामान्य जीवन शुरू करना 
चाहता है। इस मामले के सामने 
आने के बाद अमेरिका में पहचान 
पर आधारित जांच प्रक्रिया और 

न्यायिक व्यवस्था की विश्वसनीयता 
को लेकर बहस तेज हो गई है। 
कानूनी विशेषज्ञों का कहना है कि 
केवल प्रत्यक्षदर्शियों की पहचान या 
चेहरे की समानता के आधार पर 
किसी को दोषी ठहराना जोखिम भरा 
हो सकता है। 
   मानवाधिकार संगठनों ने इस 
घटना को न्यायिक सुधार की 
आवश्यकता का उदाहरण बताते 
हुए कहा है कि जांच एजेंसियों को 
आधुनिक वैज्ञानिक तकनीकों और 
ठोस साक्ष्यों पर अधिक भरोसा 
करना चाहिए, ताकि भविष्य में 
किसी निर्दोष व्यक्ति को ऐसी 
त्रासदी का सामना न करना पड़े। 
यह मामला एक बार फिर याद 
दिलाता है कि न्याय में हुई छोटी-
सी गलती भी किसी व्यक्ति के पूरे 
जीवन को बदल सकती है। फैसले 
पर कई सवाल उठ रहे हैं।

स्थानीय प्रशासन का मानना है कि मोटर 
वाहनों पर प्रतिबंध ने न केवल द्वीप की 
ऐतिहासिक पहचान को सुरक्षित रखा है, बल्कि 
यहां के शांत और प्रदूषणमुक्त वातावरण को 
भी बनाए रखा है। हालांकि आपातकालीन 
सेवाओं और कुछ विशेष कार्यों के लिए 
सीमित मोटर वाहनों की अनुमति दी जाती है। 

मैकिनैक आइलैंड आधुनिकता और परंपरा 
के अनूठे संतुलन का उदाहरण है। यह द्वीप 
दिखाता है कि तेज रफ्तार दुनिया में भी कुछ 
स्थान अपनी विरासत और जीवनशैली को 
सहेजकर रख सकते हैं। यही कारण है कि यह 
जगह आज भी लोगों के लिए किसी जीवंत 
इतिहास से कम नहीं मानी जाती।

अनोखा द्वीप, जहां आज भी घोड़े व बग्घी से पहुंचते हैं पार्सल

हुआवेई की स्मार्ट हेडलाइट का कमाल, दीवार पर 
चलेगी फिल्म; सड़क सुरक्षा के साथ मनोरंजन भी

गलत पहचान की वजह से अमेरिका में एक व्यक्ति ने खो दिए जीवन के 17 वर्ष जमीन से 120 मीटर 
ऊपर लटकी है यह 
अनोखी दुकानशक्ल अपराधी से मिलती थी, 17 साल जेल

100 साल परुानी परपंरा कायम, मोटर वाहनों पर प्रतिबधं न ेबचाए रखी परुानी जीवनशैली

ऐतिहासिक पहचान को सुरक्षित रखा 

पेज 3 एंकर स्टोरी 

एजेंसी | वॉशिंगटन

अमेरिका में 80 वर्षीय एक महिला 
की याददाश्त में उल्लेखनीय सुधार 
से जुड़ी एक केस स्टडी ने वैज्ञानिक 
और चिकित्सा जगत का ध्यान 
आकर्षित किया है। रिपोर्ट के अनुसार, 
महिला को नियंत्रित चिकित्सकीय 
निगरानी में साइलोसाइबिन युक्त 
मशरूम की एक निर्धारित मात्रा दी 
गई, जिसके बाद उसकी स्मरण 
शक्ति और मानसिक सक्रियता में 
सकारात्मक बदलाव देखने का दावा 
किया गया है।
  साइलोसाइबिन एक प्राकृतिक 
साइकेडेलिक यौगिक है, जो कुछ 
विशेष प्रकार के मशरूम में पाया 
जाता है। पिछले कुछ वर्षों में 
अवसाद, चिंता और मानसिक 
स्वास्थ्य से जुड़ी कुछ स्थितियों में 
इसके संभावित चिकित्सीय उपयोग 
पर दुनिया के कई शोध संस्थानों 
में अध्ययन चल रहे हैं। याददाश्त 
की समस्याओं पर इसके प्रभाव को 
लेकर भी शोध बढ़ा है।

मशरूम से महिला की याददाश्त में सुधार
विशेषज्ञ बोले- शुरुआती नतीजों को चमत्कार नहीं, वैज्ञानिक शोध की नजर से देखें

चिकित्सकों ने लोगों को चेतावनी दी है कि साइलोसाइबिन युक्त मशरूम 
का स्वयं सेवन करना स्वास्थ्य के लिए खतरनाक हो सकता है। कई देशों 
में इसका उपयोग कानूनी प्रतिबंधों और सख्त चिकित्सकीय निगरानी के 
अधीन है। विशेषज्ञों का मानना है कि यदि भविष्य के शोध सकारात्मक 
परिणाम देते हैं, तो यह मानसिक स्वास्थ्य और उम्र संबंधी मस्तिष्क 
विकारों के उपचार में नई संभावनाएं खोल सकता है। फिलहाल, वैज्ञानिक 
समुदाय इस मामले को एक दिलचस्प शोध विषय के रूप में देख रहा है, 
न कि किसी चमत्कारी इलाज के रूप में।

स्वयं सेवन करना स्वास्थ्य के लिए खतरनाक

समर न्यूज | सांपला/रोहतक

रोहतक जिले के सांपला कस्बे में 
बेरी रोड स्थित परशुराम भवन में 
एक शादी समारोह के दौरान फायरिंग 
किए जाने का मामला सामने आया 
है। इस घटना में एक बच्ची और एक 
महिला घायल हो गईं, जिससे मौके 
पर अफरा-तफरी मच गई। 
  यह घटना मंगलवार रात करीब 
9:20 बजे हुई। घायल महिला 
और बच्ची को तत्काल उपचार के 
लिए एक निजी अस्पताल में भर्ती 
कराया गया है। घायलों की पहचान 
11 वर्षीय यसीका के रूप में हुई है, 
जिसके पैर में गोली लगी है। दूसरी 
घायल महिला पिनाना (सोनीपत) 
निवासी सविता पत्नी बलराज हैं, 
जिनके कंधे में गोली लगी है।

शादी समारोह में फायरिंग 
महिला और बच्ची घायल

परवेज खान | यमुनानगर
समर न्यूज 

शहर के प्रतिष्ठित मॉडल टाउन क्षेत्र 
में एक कपड़ों के शोरूम में चोरी की 
वारदात ने सुरक्षा व्यवस्था पर सवाल 
खड़े कर दिए हैं। हैरानी की बात यह 
है कि घटना विधायक आवास और 
पुलिस अधीक्षक (एसपी) आवास 
से कुछ ही दूरी पर स्थित इलाके में 
हुई। शातिर चोर शोरूम में डक्ट के 
रास्ते दाखिल हुआ और करीब 80 
हजार रुपये की नकदी के साथ तीन 
मोबाइल फोन लेकर फरार हो गया। 
पूरी घटना शोरूम में लगे सीसीटीवी 
कैमरों में रिकॉर्ड हो गई है।
  जानकारी के अनुसार मॉडल टाउन 
स्थित नजाकत शोरूम को देर रात 
निशाना बनाया गया। आरोपी शोरूम 
की तीसरी मंजिल पर बने बाथरूम 
के डक्ट से अंदर घुसा और धीरे-
धीरे काउंटर तक पहुंच गया। वहां 
रखे गल्ले से नकदी निकालने के 
बाद उसने तीन मोबाइल फोन भी 
चोरी कर लिए। वारदात को अंजाम 
देने के बाद आरोपी उसी रास्ते से 
बाहर निकल गया। 

टाउन में घुसकर नकदी 
और मोबाइल उड़ा ले गए

समर न्यूज | अंबाला

देश में आपातकाल (इमरजेंसी) 
के 50 वर्ष पूरे होने के अवसर 
पर अंबाला नगर निगम परिसर में 
भारतीय जनता पार्टी की ओर से 
एक विशेष प्रदर्शनी का आयोजन 
किया गया। प्रदर्शनी में वर्ष 1975 
के आपातकाल से जुड़े दस्तावेजों, 
तस्वीरों और ऐतिहासिक तथ्यों के 
माध्यम से उस दौर की घटनाओं 
को प्रदर्शित किया गया। कार्यक्रम 
में पूर्व मंत्री असीम गोयल, भाजपा 
जिलाध्यक्ष मनदीप राणा तथा 
अंबाला की मेयर अक्षिता सैनी 
विशेष रूप से उपस्थित रहे।
  प्रदर्शनी का उद्देश्य नई पीढ़ी को 
आपातकाल के दौरान हुए घटनाक्रम 
और लोकतांत्रिक अधिकारों पर 
पड़े प्रभाव से अवगत कराना रहा। 
इस अवसर पर पूर्व मंत्री असीम 
गोयल ने कहा कि देश के युवाओं 
को आपातकाल के इतिहास और 
उसके प्रभावों की सही जानकारी 
होनी चाहिए। इस अध्यााय के बारे 
में समझना आज की पीढ़ी के लिए 
आवश्यक है।

भाजपा की ‘संविधान हत्या 
दिवस’प्रदर्शनी आयोजित

अनिल मंगला | फरीदाबाद
समर न्यूज

फरीदाबाद में सीएम फ्लाइंग, 
स्वास्थ्य विभाग और पुलिस की 
संयुक्त कार्रवाई में एक बड़े फर्जी 
क्लीनिक का पर्दाफाश हुआ है। टीम 
ने न्यू जनता कॉलोनी स्थित एक 
क्लीनिक पर छापेमारी कर भारी मात्रा 
में गर्भपात कराने वाली दवाइयां, 
प्रतिबंधित नशीली दवाइयां और 
एक्सपायरी दवाइयां बरामद की हैं। 
  जांच के दौरान क्लीनिक संचालक 
अपने मेडिकल दस्तावेज, डिग्री और 
लाइसेंस भी पेश नहीं कर सका। 
स्वास्थ्य विभाग की शिकायत पर 
पुलिस ने आरोपी को गिरफ्तार कर 
लिया है। हैरानी की बात यह है कि 
आरोपी पहले भी इसी तरह के मामले 
में जेल जा चुका है और फिलहाल 
जमानत पर बाहर था।
   तस्वीरों में दिखाई दे रहा यह 
मुस्कान क्लीनिक फरीदाबाद की 
न्यू जनता कॉलोनी में संचालित 
किया जा रहा था। आरोप है कि 

यहां पंकज गुप्ता नाम का व्यक्ति 
बिना किसी मान्यता प्राप्त मेडिकल 
डिग्री और लाइसेंस के मरीजों का 
इलाज कर रहा था। स्थानीय लोगों 
के बीच उसने खुद को एक सस्ते 
और भरोसेमंद डॉक्टर के रूप में 
स्थापित कर रखा था, जिसके चलते 
बड़ी संख्या में लोग इलाज के लिए 
यहां पहुंचते थे।स्वास्थ्य विभाग और 
सीएम फ्लाइंग को लगातार शिकायतें 
मिल रही थीं कि इस क्लीनिक में 
गर्भपात कराने वाली एमटीपी किट 
और अन्य प्रतिबंधित दवाइयों की 
बिक्री की जा रही है। शिकायतों के 
आधार पर संयुक्त टीम ने पुलिस के 
सहयोग से क्लीनिक पर अचानक 
छापा मारा। कार्रवाई के दौरान पंकज 
गुप्ता क्लीनिक में मौजूद मिला और 
मरीजों को देख रहा था।
  जब अधिकारियों ने उससे मेडिकल 
डिग्री, पंजीकरण प्रमाणपत्र और 
क्लीनिक संचालन से जुड़े दस्तावेज 
मांगे तो वह कोई भी वैध कागजात 
प्रस्तुत नहीं कर सका। इसके बाद 
टीम ने क्लीनिक में रखी दवाइयों 

की जांच की, जिसमें बड़ी मात्रा में 
गर्भपात संबंधी दवाइयां, प्रतिबंधित 
नींद की गोलियां और एक्सपायरी 
दवाइयां बरामद हुईं। स्वास्थ्य विभाग 
ने सभी संदिग्ध दवाइयों को कब्जे में 
लेकर जांच शुरू कर दी।
  स्वास्थ्य विभाग की लिखित 
शिकायत के आधार पर आरोपी के 
खिलाफ विभिन्न धाराओं के तहत 
मामला दर्ज किया गया है। प्रारंभिक 
जांच में सामने आया है कि आरोपी 
पहले भी वर्ष 2020 में इसी तरह 
के अपराध में गिरफ्तार हो चुका है। 
उस मामले में जेल जाने के बाद 
वह जमानत पर बाहर आया था, 
लेकिन इसके बावजूद उसने दोबारा 
उसी स्थान पर क्लीनिक संचालित 
करना शुरू कर दिया। अधिकारियों 
का कहना है कि बिना लाइसेंस और 
मेडिकल योग्यता के इलाज करना 
लोगों की जान से खिलवाड़ करने के 
बराबर है। ऐसे मामलों के खिलाफ 
आगे भी अभियान जारी रहेगा और 
अवैध क्लीनिकों पर सख्त कार्रवाई 
की जाएगी।

क्लीनक चलाता फर्जी डॉक्टर पकड़ा

समर न्यूज | हांसी 

भाखड़ा जल आपूर्ति से जुड़े टी-
कनेक्शन विवाद को लेकर हांसी के 
गांव चानौत में ग्रामीणों का आंदोलन 
लगातार तेज होता जा रहा है। 
मंगलवार को ग्रामीणों ने जंजीरों में 
बंधकर गांव में मार्च निकाला और 
खुद को आजाद भारत का “गुलाम 
नागरिक” बताते हुए सरकार के 
खिलाफ विरोध दर्ज कराया। 
  ग्रामीणों का कहना है कि जब तक 
गांव को शहरी पाइपलाइन के टी-
कनेक्शन से पानी नहीं मिलेगा, तब 
तक उनका आंदोलन जारी रहेगा। 
धरना स्थल पर आयोजित प्रेस 
वार्ता में ग्रामीणों ने आरोप लगाया 
कि सरकार की जानकारी में गांव 

के लिए टी-कनेक्शन लगाया गया 
था, लेकिन बाद में उसे हटवा दिया 
गया। उनका दावा है कि हांसी के 
विधायक विनोद भयाना ने टी-
कनेक्शन हटवाने में भूमिका निभाई 
और आंदोलन के दौरान महिलाओं 
पर लाठीचार्ज कराया गया. ग्रामीणों 

का आरोप है कि विरोध करने वालों 
पर बाद में मुकदमे भी दर्ज किए 
गए. इस दौरान पूर्व सरपंच सत्यवान 
दुहन ने कहा कि, “पहले सरकार ने 
गांव के लिए टी-कनेक्शन लगवाया 
और बाद में उसे हटवा दिया. 
महिलाओं पर लाठियां बरसाईं और 

ग्रामीणों पर केस दर्ज कर दिए गए. 
हमारे साथ अन्याय हुआ है। 
  धरना कमेटी प्रमुख अनूप चानौत 
और पूर्व सरपंच सत्यवान दुहन 
ने कहा कि आंदोलन पूरी तरह 
शांतिपूर्ण है. उन्होंने पुलिस अधीक्षक 
द्वारा प्रदर्शनकारियों को कथित तौर 
पर शरारती तत्व बताए जाने पर 
नाराजगी जताई।
  हालांकि उन्होंने एसपी के पद 
का सम्मान करते हुए कहा कि 
ऐसी टिप्पणी उचित नहीं है. अनूप 
चानौत ने कहा कि, “हम सिर्फ 
अपने पानी के अधिकार की लड़ाई 
लड़ रहे हैं. पहले लाठीचार्ज हुआ, 
फिर केस दर्ज किए गए. जब तक 
स्थायी समाधान नहीं होगा, आंदोलन  
जारी रहेगा।

चानौत में जंजीरों में बंधकर ग्रामीण ने किया विरोध प्रदर्शन 

समर न्यूज | अंबाला

अंबाला पुलिस ने नशा तस्करी के 
खिलाफ बड़ी कार्रवाई करते हुए 
एक अंतरराज्यीय ड्रग नेटवर्क का 
खुलासा किया है। एंटी नारकोटिक 
सेल ने पहले दो स्थानीय तस्करों को 
स्मैक के साथ गिरफ्तार किया। उनसे 
मिली जानकारी के आधार पर पुलिस 
ने दिल्ली में छापेमारी कर एक 
नाइजीरियाई नागरिक को गिरफ्तार 
किया है। आरोपी के कब्जे से लाखों 
रुपये कीमत की एमडीएमए बरामद 
हुई है। पुलिस अब पूरे नेटवर्क की 
कड़ियां जोड़ने में जुटी है।
  अंबाला पुलिस की एंटी नारकोटिक 
सेल को नशा तस्करों के खिलाफ 
चलाए जा रहे अभियान में अहम 
सफलता मिली है। पुलिस ने थाना 
पड़ाव क्षेत्र में गुप्त सूचना के आधार 
पर कार्रवाई करते हुए एक महिला 
और एक पुरुष को गिरफ्तार किया। 
तलाशी के दौरान उनके कब्जे से 55 
ग्राम स्मैक बरामद की गई।गिरफ्तार 
आरोपियों से पूछताछ के दौरान 

पुलिस को नशे की सप्लाई चेन से 
जुड़े कई महत्वपूर्ण इनपुट मिले। इन 
सुरागों के आधार पर एंटी नारकोटिक 
सेल की टीम ने दिल्ली में दबिश दी 
और मोबाकोचू डेविड नामक एक 
विदेशी नागरिक को गिरफ्तार कर 
लिया।जांच में सामने आया कि 
आरोपी मूल रूप से नाइजीरिया का 
निवासी है और पिछले करीब दो 
वर्षों से दिल्ली में किराए के मकान 
में रह रहा था। 
 उसके पास से एमडीएमए बरामद 
हुई, जिसकी अंतरराष्ट्रीय बाजार 
में कीमत लगभग 33 लाख रुपये 
आंकी गई है।प्रारंभिक जांच के 
अनुसार आरोपी दिल्ली और 
आसपास के क्षेत्रों में नशीले पदार्थों 
की सप्लाई से जुड़ा हुआ हो सकता 
है। पुलिस ड्रग्स नेटवर्क का पता 
लगाने में जुटी है।

स्मैक तस्करों से पूछताछ के बाद दिल्ली 
से नाइजीरियन ड्रग सप्लायर गिरफ्तार

समर न्यूज | अंबाला

अंबाला छावनी के बोह गांव में एक 
दर्दनाक हादसे ने सभी को झकझोर 
कर रख दिया। घर की छत पर 
खेल रहे दो मासूम बच्चे 11 हजार 
वोल्ट की हाईटेंशन बिजली लाइन 
की चपेट में आ गए और गंभीर 
रूप से झुलस गए। दोनों बच्चों को 
पहले अंबाला छावनी के नागरिक 
अस्पताल में भर्ती कराया गया, जहां 
से उनकी नाजुक हालत को देखते 
हुए पीजीआई चंडीगढ़ रेफर कर 
दिया गया। 
  अंबाला छावनी के बोह गांव में 
बिजली विभाग की कथित लापरवाही 
एक बड़े हादसे का कारण बन गई। 
गांव के एक मकान की छत के ऊपर 
से 11 हजार वोल्ट की हाईटेंशन 
लाइन गुजर रही है। दो बच्चे छत 
पर खेल रहे थे कि अचानक वे तारों 
की चपेट में आ गए। तेज धमाके के 
साथ दोनों बच्चे आग की लपटों में 
घिर गए और बुरी तरह झुलस गए। 

घटना के बाद परिजनों और स्थानीय 
लोगों ने तुरंत बच्चों को नागरिक 
अस्पताल पहुंचाया। अस्पताल में 
प्राथमिक उपचार के बाद डॉक्टरों ने 
उनकी गंभीर स्थिति को देखते हुए 
उन्हें पीजीआई चंडीगढ़ रेफर कर 
दिया। परिजनों का आरोप है कि 
उन्होंने काफी समय पहले बिजली 
विभाग को छत के ऊपर से गुजर 
रही हाईटेंशन लाइन हटाने की 
शिकायत दी थी, लेकिन विभाग की 
ओर से कोई कार्रवाई नहीं की गई। 
उनका कहना है कि यदि समय रहते 
तारों को हटाया जाता तो यह हादसा 
टाला जा सकता था। फिलहाल दोनों 
बच्चों का पीजीआई में इलाज जारी 
है और परिवार उनकी सलामती की 
दुआ कर रहा है।

11 हजार वोल्ट की तारों की चपेट 
में आए दो मासूम, पीजीआई रेफर

बलिंदर कुमार | कैथल
समर न्यूज 

कैथल जिले के गांव क्योड़क में 
सोशल मीडिया पर चल रहे विवाद 
के चलते युवक पर हुए जानलेवा 
हमले के मामले में पुलिस ने कार्रवाई 
करते हुए दो आरोपियों को गिरफ्तार 
कर लिया।गिरफ्तार आरोपियों की 
पहचान गांव बेलेरखा निवासी 
राहुल उर्फ रावल और गांव क्योड़क 
निवासी शेखर के रूप में हुई है। 
  गिरफ्तारी के बाद पुलिस ने दोनों 
आरोपियों की गांव के मुख्य बाजार 
में परेड कराकर कानून का संदेश 
दिया। क्योड़क निवासी सागर निजी 
कार्य के साथ-साथ सोशल मीडिया 

प्लेटफॉर्म इंस्टाग्राम पर रील बनाकर 
साझा करता है।इसी बात को लेकर 
उसका गांव के ही कुछ युवकों के 
साथ लंबे समय से विवाद चल रहा 
था। आरोप है कि सोशल मीडिया 
पर हुई कहासुनी और टिप्पणियों को 
लेकर रंजिश बढ़ती गई, जिसके 

बाद घटना को अंजाम दिया गया। 
12 जून की शाम सागर अपने 
साथी अजय उर्फ बुल्ला के साथ 
मोटरसाइकिल पर कहीं जा रहा 
था। इसी दौरान क्योड़क मुख्य मार्ग 
स्थित ओवरब्रिज के समीप एक कार 
ने उनकी बाइक को टक्कर मार दी। 

इंस्टाग्राम विवाद में हमला करने वाले 
आरोपियों की पुलिस ने निकाली परेड

समर न्यूज | कैथल

हरियाणा के कैथल में कच्ची शराब 
तैयार करने और लाहण यानी रॉ 
मटेरियल को छिपाने का शातिर 
तरीका सामने आया। एक शख्स ने 
बेडरूम में बेड के नीचे ही 500-
500 लीटर की 3 टंकियां दबाकर 
लाहण से भर रखी थी। कैथल पुलिस 
ने छापेमारी कर इसका भंडाफोड़ 
किया। गुप्त सूचना के आधार पर 
की गई इस कार्रवाई में कैथल पुलिस 
को फर्श का कुछ हिस्सा खोखला 
महसूस हुआ।
   कैथल पुलिस की कार्रवाई: इसके 
बाद पुलिस खुद ही छैनी-हथौड़ा 
लेकर टाइल तोड़ने लगी. फर्श के 
नीचे पुलिस को तीनों टंकियों से 
करीब 400 लीटर लाहण बरामद 
हुई। सिटी थाना एसएचओ गीता ने 
कहा कि “मामले में आरोपी अमरीक 
उर्फ जोनी को गिरफ्तार कर लिया 
गया है. तीनों टंकियों को भी नष्ट कर 
दिया गया है. इन टंकियों के ऊपर 
टाइल्स लगवा रखी थी। सिटी थाना 

पलिस ने आरोपी के घर रेड मारी। 
जिसमें इसका खुलासा हुआ।
   सिटी थाना एसएचओ गीता ने 
बताया कि “कैथल सिटी एरिया के 
डेरा गरजा सिंह एरिया में कच्ची 
शराब बनाने की सूचना मिली 
थी। पुलिस टीम ने कार्रवाई करते 
हुए अमरीक उर्फ जोनी के घर की 
तलाशी ली। जब पुलिस की टीम 
जोनी के बेडरूम की तलाशी ले रही 
थी, तो वहां फर्श में एक गैप दिखाई 
दिया। फर्श में कुछ खोखली आवाज 
भी आ रही थी। इसी दौरान वहां से 
कुछ टाइल हटाकर देखी गई तो फर्श 
के नीचे लाहण से भरा टैंक मिला.”

 इसके बाद पुलिस ने जोनी के 
दूसरे घर की भी तलाशी ली. कुछ 
खोखली आवाज आई, तो पुलिस ने 
खुद टाइल तोड़नी शुरू कर दी। यहां 
भी कमरे में फर्श के नीचे 2 टंकियां 
दबाई गई थी. इन तीनों टंकियों में 
400 लीटर लाहण भरी हुई थी। 
पुलिस ने मकान से बरामद हुई 400 
लीटर लाहण और तीनों टंकियों को 
भी नष्ट कर दिया।
  शहर थाना एसएचओ गीता ने 
बताया कि आरोपी ने 2 मकानों के 
कमरों का फर्श उखाड़कर उसके 
नीचे 500-500 लीटर क्षमता की 
प्लास्टिक की टंकियां दबा रखी थीं।

कैथल पुलिस को बेडरूम में मिला शराब का ‘कुआं’

विजय | सिरसा
समर न्यूज

हरियाणा के सिरसा शहर में इन दिनों 
पेयजल संकट गंभीर रूप लेता जा 
रहा है। शहर की खन्ना कॉलोनी के 
निवासी पिछले 22 दिनों से पानी की 
भारी किल्लत का सामना कर रहे हैं। 
हालात इतने खराब हो चुके हैं कि 
लोगों के घरों में लगे नलों से पानी 
की जगह सिर्फ हवा निकल रही है। 
  भीषण गर्मी के बीच पानी की सप्लाई 
ठप होने से लोगों का जनजीवन बुरी 
तरह प्रभावित हो गया है। कॉलोनी 
के लोग अब अपनी दैनिक जरूरतों 
को पूरा करने के लिए निजी टैंकरों 
पर निर्भर हो गए हैं। लगातार बढ़ती 
परेशानी के बीच कॉलोनीवासियों ने 
हरियाणा सरकार और जिला प्रशासन 
से जल्द समाधान की मांग की है।
  {पानी की एक-एक बूंद के 
लिए संघर्ष कर रहे लोग
खन्ना कॉलोनी के लोगों का कहना है 
कि पिछले 22 दिनों से उनके क्षेत्र 
में नियमित पेयजल आपूर्ति नहीं हो 
रही। कई घरों में तो पूरी तरह से पानी 

बंद है। सुबह से शाम तक लोग नलों 
में पानी आने का इंतजार करते हैं, 
लेकिन उन्हें निराशा ही हाथ लगती 
है। पानी की कमी के कारण पीने, 
खाना बनाने, कपड़े धोने, नहाने 
और साफ-सफाई जैसे सामान्य 
कार्य भी मुश्किल हो गए हैं।स्थानीय 
निवासियों का कहना है कि गर्मी के 
इस मौसम में पानी की समस्या ने 
जीवन को बेहद कठिन बना दिया 
है। बच्चों, बुजुर्गों और महिलाओं को 
सबसे ज्यादा परेशानियों का सामना 
करना पड़ रहा है। लोग अब अपने 
घरों में उपलब्ध थोड़े-बहुत पानी को 
बेहद सावधानी से उपयोग कर रहे 
हैं ताकि आवश्यक जरूरतें पूरी की 
जा सकें।
  {अगले दिन के लिए पानी 
स्टोर करने को मजबूर परिवार
पेयजल संकट के चलते कॉलोनी के 
अधिकांश परिवार पानी जमा करके 
रखने को मजबूर हो गए हैं। जहां 
कहीं से भी पानी उपलब्ध हो रहा है, 
लोग उसे बड़े-बड़े ड्रमों, बाल्टियों 
और टंकियों में भरकर सुरक्षित रख 
रहे हैं। कई परिवार सुबह-सुबह पानी 

की तलाश में निकल जाते हैं ताकि 
दिनभर की जरूरतों के लिए कुछ 
व्यवस्था हो सके।
महिलाओं का कहना है कि उनका 
अधिकांश समय पानी की व्यवस्था 
करने में ही निकल जाता है। कुछ 
परिवारों को अपने रिश्तेदारों या 
परिचितों के घरों से पानी लाना पड़ 
रहा है, जबकि कई लोग दूर-दराज 
के क्षेत्रों से पानी भरकर ला रहे हैं। 
लोगों का कहना है कि इस समस्या 
के कारण उनकी दिनचर्या पूरी तरह 
प्रभावित हो चुकी है।
  {महंगे टैंकर खरीदने को 
विवश हुए कॉलोनीवासी
स्थिति इतनी गंभीर हो चुकी है कि 
अब लोगों को निजी पानी के टैंकर 
मंगवाने पड़ रहे हैं। सिरसा शहर में 
एक टैंकर की कीमत 700 रुपए से 
लेकर 1000 रुपए तक पहुंच गई है। 
लगातार टैंकर मंगवाना आर्थिक रूप 
से कमजोर परिवारों के लिए बड़ी 
चुनौती बन गया है।
  स्थानीय निवासियों का कहना है 
कि जिस पानी की आपूर्ति सरकार 
की ओर से नियमित रूप से होनी 

चाहिए, उसके लिए अब उन्हें अपनी 
जेब से भारी रकम खर्च करनी पड़ 
रही है। कई परिवारों ने बताया कि हर 
कुछ दिनों में टैंकर मंगवाने का खर्च 
उनकी आर्थिक स्थिति पर अतिरिक्त 
बोझ डाल रहा है।एक निवासी ने 
बताया कि पिछले 22 दिनों से पानी 
नहीं आने के कारण उन्हें मजबूरी में 
बार-बार टैंकर मंगवाने पड़ रहे हैं। 
उन्होंने कहा कि पानी जैसी मूलभूत 
आवश्यकता के लिए इतना अधिक 
पैसा खर्च करना बेहद दुखद है और 

प्रशासन को जल्द समाधान करना 
चाहिए।
  {शिकायतों के बावजूद नहीं 
मिला स्थायी समाधान
खन्ना कॉलोनी के लोगों का आरोप है 
कि उन्होंने कई बार संबंधित विभागों 
और प्रशासनिक अधिकारियों को 
समस्या से अवगत कराया, लेकिन 
अब तक कोई स्थायी समाधान नहीं 
निकल पाया है। लोगों का कहना है 
कि शिकायतों के बाद भी स्थिति 
में कोई बड़ा सुधार देखने को नहीं 

मिला।कॉलोनीवासियों का कहना है 
कि हर बार उन्हें केवल आश्वासन 
मिलता है, लेकिन पानी की समस्या 

जस की तस बनी हुई है। लोगों का 
मानना है कि यदि समय रहते उचित 
कदम उठाए जाते तो स्थिति इतनी 

गंभीर नहीं होती। अब वे प्रशासन से 
केवल आश्वासन नहीं बल्कि ठोस 
कार्रवाई की मांग कर रहे हैं।

22 दिनों से बूंद-बूंद को तरस रही सिरसा की खन्ना कॉलोनी, पानी के लिए मचा हाहाकार

फर्श तोड़कर 500-500 लीटर की 3 टंकियां निकाली, 400 लीटर लाहण बरामद

120 किलोमीटर प्रति घंटे की रफ्तार से परीक्षण किया जाएगाचुनौती

समर न्यूज | जींद

देश की पहली हाइड्रोजन ट्रेन की 
हाई स्पीड ट्रायल रन की तैयारियां 
पूरी कर ली गई हैं. ट्रायल प्रक्रिया 
की निगरानी के लिए अनुसंधान 
अभिकल्प एवं मानक संगठन 
(आरडीएसओ) की टीम आज 
यानी बुधवार को लखनऊ से जींद 
जंक्शन पहुंच जाएगी. इसके बाद 
ट्रेन का 120 किलोमीटर प्रति घंटे 
की रफ्तार से परीक्षण किया जाएगा। 
हाइड्रोजन ट्रेन का ट्रायल सोनीपत 
रूट पर निर्धारित किया गया है।
  इसका ट्रायल 24 जून को लिया 
जाना था, लेकिन अब 26 जून को 
लिया जाएगा. पहले ट्रेन के कम गति 
वाले परीक्षण सफलतापूर्वक पूरे किए 
जा चुके हैं। अब हाई स्पीड ट्रायल 
के जरिए ट्रेन के विभिन्न तकनीकी 
पहलुओं की बारीकी से जांच की 
जाएगी. इसमें ब्रेकिंग सिस्टम, इंजन 
की क्षमता, सुरक्षा मानकों, कंपन, ट्रैक 
पर स्थिरता और विभिन्न परिस्थितियों 

में ट्रेन के प्रदर्शन का आंकलन किया 
जाएगा. आरडीएसओ की विशेषज्ञ 
टीम ट्रायल के दौरान प्राप्त होने 
वाले सभी तकनीकी आंकड़ों का 
विश्लेषण करेगी।
   रेलवे टीम द्वारा लगातार हाइड्रोजन 
ट्रेन की टेस्टिंग की जा रही है। टीम 
पावर कार, उससे जुड़े सुरक्षा, 
नियंत्रण उपकरण, स्पीड सेंसर, 
कंट्रोल सिस्टम को अलग-अलग 
गति पर परखा जा रहा है ताकि जब 
ट्रेन ट्रैक पर उतरे तो ट्रेन निर्धारित 
मानकों के अनुसार सुरक्षित रूप से 

संचालित हो सके। इस समय जींद-
सोनीपत रूट पर तीन ट्रेन चल रही 
हैं. हाइड्रोजन ट्रेन के ट्रैक पर उतरने 
पर यात्रियों को फायदा होगा. ट्रेन 
360 किलोग्राम हाइड्रोजन में 180 
किलोमीटर का सफर करेगी। 
  ट्रेन में आवाज नहीं होगी, इसलिए 
इनमें यात्री आरामदायक सफर कर 
सकेंगे। जींद से सोनीपत की दूरी 
लगभग 90 किलोमीटर है। ये ट्रेन 
110 से 140 किलोमीटर प्रति घंटा 
की रफ्तार से चलेगी। हाइड्रोजन 
से चलने वाली ट्रेन आठ-दस 

डिब्बों की होगी। ये हाइब्रिड ट्रेन 
होंगी।जिनमें अक्षय ऊर्जा भंडारण 
जैसे बैटरी या सुपर कैपेसिटर लगे 
होंगे। इंजन में डीजल की जगह फ्यूल 
सेल, हाइड्रोजन और ऑक्सीजन  
डाली जाएगी। 
  ऑक्सीजन की मदद से हाइड्रोजन 
नियंत्रित ढंग से जलेगी और इस 
ताप से बिजली पैदा होगी। बिजली 
लिथियम आयन बैटरी को चार्ज 
करेगी। जिससे ट्रेन चलेगी. इस 
दौरान धुएं की जगह सिर्फ भाप और 
पानी निकलेगा।

जींद सोनीपत रूट पर होगा पहली हाइड्रोजन ट्रेन का ट्रायल

बच्चों की पढ़ाई और स्वास्थ्य पर भी असर
पानी की कमी का असर केवल घरेलू कार्यों तक सीमित नहीं है, बल्कि इसका प्रभाव बच्चों की पढ़ाई और लोगों के स्वास्थ्य 
पर भी पड़ रहा है। घरों में साफ-सफाई की उचित व्यवस्था नहीं होने से बीमारियों का खतरा बढ़ने लगा है। भीषण गर्मी में 
पर्याप्त पानी न मिलने से लोगों को स्वास्थ्य संबंधी परेशानियों का डर सता रहा है।कई अभिभावकों का कहना है कि बच्चों 
को स्कूल भेजने से पहले पानी की व्यवस्था करना एक बड़ी चुनौती बन गया है। घरों में पीने के पानी और अन्य उपयोग के 
पानी को अलग-अलग तरीके से संभालकर रखा जा रहा है ताकि उपलब्ध पानी अधिक दिनों तक चल सके।महिलाओं का 
कहना है कि पूरे दिन पानी की चिंता बनी रहती है। सुबह से लेकर शाम तक पानी का इंतजाम करने में काफी समय और 
ऊर्जा खर्च हो जाती है, जिससे अन्य घरेलू कार्य भी प्रभावित हो रहे हैं।

जनस्वास्थ्य विभाग ने माना संकट 
जल्द समाधान का दावा

दूसरी ओर जनस्वास्थ्य विभाग ने भी समस्या को स्वीकार 
किया है। विभाग के अधिकारियों का कहना है कि तकनीकी 
और वितरण संबंधी कुछ समस्याओं के कारण क्षेत्र में 
पेयजल आपूर्ति प्रभावित हुई है। विभाग का दावा है कि स्थिति 
को सामान्य बनाने के लिए लगातार प्रयास किए जा रहे हैं। 
जनस्वास्थ्य विभाग के एक्सईएन राजेश कुमार ने बताया कि 
विभाग को समस्या की पूरी जानकारी है और टीम लगातार 
निगरानी कर रही है। उन्होंने कहा कि पेयजल आपूर्ति को 
जल्द सुचारू करने के लिए आवश्यक कदम उठाए जा रहे 
हैं। अधिकारियों के अनुसार तकनीकी खामियों को दूर करने 
और वितरण व्यवस्था को बेहतर बनाने पर काम जारी है।

स्थायी समाधान की मांग कर रहे लोग
खन्ना कॉलोनी के निवासियों का कहना है कि उन्हें अस्थायी 
राहत नहीं बल्कि स्थायी समाधान चाहिए। उनका मानना है कि 
पानी जैसी बुनियादी सुविधा के लिए लोगों को बार-बार संघर्ष 
नहीं करना चाहिए कॉलोनीवासियों ने प्रदेश सरकार और जिला 
प्रशासन से मांग की है कि समस्या का जल्द समाधान सुनिश्चित 
किया जाए ताकि उन्हें महंगे टैंकरों पर निर्भर न रहना पड़े।
भीषण गर्मी के बीच 22 दिनों से सूखे पड़े नल लोगों की परेशानी 
को लगातार बढ़ा रहे हैं। अब सभी की निगाहें प्रशासन और 
सरकार पर टिकी हैं। लोगों को उम्मीद है कि जल्द ही पानी 
की आपूर्ति बहाल होगी और उन्हें इस गंभीर जल संकट से 
राहत मिलेगी। फिलहाल खन्ना कॉलोनी के निवासी हर दिन इसी 
इंतजार में हैं कि कब उनके घरों के नलों से फिर से पानी की 
धार बहने लगेगी।

कहा: पानी दो या हमें गुलाम घोषित करो, विधायक पर टी हटवाने, लाठीचार्ज, केस दर्ज का लगाया आरोप 

फरीदाबाद में क्लीनिक से गर्भपात और प्रतिबंधित दवाइयों का जखीरा बरामद



धर्मवीर | मंडी
समर न्यूज 

अक्सर हम एक शब्द सुनते है कि जोड़ियां आसमान 
से बनकर आती हैं। ऐसी ही एक जोड़ी इन दिनों जिला 
मंडी में चर्चा का विषय बनी हुई है। यहां सदर क्षेत्र के 
कोटली उपमंडल के अंतर्गत आने वाली कोट पंचायत 
के तरेहड़ गांव के 26 वर्षीय युवक ने यूरोपीय देश में 
स्थानीय युवती के साथ शादी रचाई है। युवक का नाम 
विश्वजीत सिंह है और वे यूरोपीय देश एस्टोनिया के 
टारटू शहर की 24 वर्षीय युवती ननरा के साथ परिणय 
सूत्र में बंधे हैं। 
  बीते 21 जून को दोनों की टारटू में शादी संपन्न हुई है। 
इस शादी की खबर सामने आने के बाद पूरे तुंगल क्षेत्र 
में खुशी का माहौल है। बता दें कि विश्वजीत सिंह एक 
सामान्य परिवार से संबंध रखते हैं। उनके पिता हुकम 
चंद मिस्त्री का काम करते हैं, जबकि माता दया देवी 
गृहिणी हैं। परिजनों के अनुसार विश्वजीत ने चंडीगढ़ 
से होटल मैनेजमेंट में डिप्लोमा किया था। इसके बाद 
वर्ष 2021 में वह अपने मामा तारा चंद के साथ वर्किंग 
वीजा पर एस्टोनिया चले गए। वर्तमान में वह वहां एक 
बड़े रिसॉर्ट में मास्टरशेफ के रूप में कार्यरत हैं। ननरा 
भी उसी स्थान पर काम करती हैं। इस दौरान दोनों के 

बीच दोस्ती हुई, जो बाद में प्रेम संबंध में बदली और 
अब शादी के रूप में दोनों ने नए सफर की शुरुआत 
की है। विश्वजीत की मौसी भिंतरा देवी ने बताया कि 
नवदंपति इसी साल नवंबर माह में कोटली पहुंचेंगे। 
वहीं कोट पंचायत प्रधान धर्मपाल ने बताया कि उनकी 
पंचायत में पहली बार किसी युवक ने विदेशी युवती के 
साथ शादी रचाई है, जिसके बाद यह शादी पूरे क्षेत्र में 
चर्चा में है। 

सुभाष | बिलासपुर
समर न्यूज 

जुखाला स्थित राजकीय 
महाविद्यालय में बंद की गई कक्षाओं 
को दोबारा शुरू करने की मांग को 
लेकर क्षेत्रवासियों का विरोध प्रदर्शन 
बुधवार को उग्र हो गया। बड़ी 
संख्या में स्थानीय लोग सड़कों पर 
उतर आए और सरकार के खिलाफ 
नारेबाजी करते हुए कॉलेज में पूर्व 
में संचालित कक्षाओं को तत्काल 
बहाल करने की मांग की। 
  प्रदर्शनकारियों का कहना था 
कि कक्षाओं के बंद होने से छात्रों 
की पढ़ाई प्रभावित हो रही है और 
उनके भविष्य पर प्रतिकूल असर 
पड़ सकता है। उन्होंने प्रशासन और 
सरकार से जल्द सकारात्मक निर्णय 
लेने की मांग करते हुए चेतावनी दी 
कि यदि अगले कुछ दिनों में उनकी 

मांगें नहीं मानी गईं तो आंदोलन 
को और व्यापक बनाया जाएगा। 
आंदोलन के दौरान गसोड़ क्षेत्र 
के पास शिमला-जूखाला राष्ट्रीय 
राजमार्ग करीब दो घंटे तक अवरुद्ध 
रहा। सड़क बंद होने के कारण दोनों 
ओर वाहनों की लंबी कतारें लग गईं 
और यात्रियों को भारी परेशानियों का 
सामना करना पड़ा। जाम में फंसे 
लोगों को काफी देर तक इंतजार 
करना पड़ा, जबकि कई जरूरी 

काम से जा रहे लोग भी प्रभावित 
हुए।यातायात बाधित होने की सूचना 
मिलते ही पुलिस और प्रशासन के 
अधिकारी मौके पर पहुंचे। स्थिति को 
नियंत्रित करने के लिए पुलिस बल 
तैनात किया गया और प्रदर्शनकारियों 
से बातचीत का प्रयास किया गया।
स्थानीय लोगों ने कहा कि क्षेत्र 
के विद्यार्थियों को बेहतर शिक्षा 
सुविधाएं उपलब्ध कराना सरकार 
की जिम्मेदारी है।

जुखाला कॉलेज की बंद कक्षाओं के विरोध में 
लोगों का प्रदर्शन, राष्ट्रीय राजमार्ग पर लगा जाम

संजू | शिमला
समर न्यूज 

हिमालयन फॉरेस्ट रिसर्च इंस्टीट्यूट 
(एचएफआरआई), शिमला द्वारा 
133 इको टास्क फोर्स (डोगरा), 
कुफरी और 129 इको टास्क 
फोर्स (जैक एलआई), सांबा 
के जवानों के लिए आयोजित दो 
दिवसीय प्रशिक्षण कार्यशाला का 
सफलतापूर्वक समापन किया गया। 
  इस प्रशिक्षण कार्यक्रम का उद्देश्य 
नव-भर्ती कार्मिकों की तकनीकी 
दक्षता बढ़ाना तथा उन्हें वन संरक्षण 
एवं पर्यावरण प्रबंधन से जुड़े 
आधुनिक तरीकों की जानकारी 
प्रदान करना था। एचएफआरआई 
की निदेशक  मनीषा थपलियाल के 
निर्देशन में आयोजित कार्यशाला में 
संस्थान के वैज्ञानिकों और विशेषज्ञों 

ने विभिन्न विषयों पर विस्तृत 
प्रशिक्षण दिया। कार्यक्रम के दौरान 
प्रतिभागियों को बीज संग्रहण की 
वैज्ञानिक विधियों, पौधशालाओं 
के प्रभावी संचालन, विभिन्न वन 
प्रजातियों के रोपण एवं संरक्षण की 
तकनीकों तथा वनों के पुनर्जीवन 
से संबंधित महत्वपूर्ण जानकारियां 
उपलब्ध कराई गईं।
  विशेषज्ञों ने जवानों को जंगलों में 
आग लगने की घटनाओं से निपटने 
की रणनीतियों के बारे में जानकारी 
दी। आधुनिक तकनीक के उपयोग 
को बढ़ावा देने के उद्देश्य से जियो-
टैगिंग, डिजिटल मानचित्रण तथा 
केएमएल फाइलों के उपयोग संबंधी 
व्यावहारिक प्रशिक्षण भी प्रदान किया 
गया, जिससे वन क्षेत्रों की निगरानी 
और प्रबंधन को अधिक प्रभावी 
बनाया जा सके। 

जवानों को वन प्रबंधन, पर्यावरण 
संरक्षण का विशेष प्रशिक्षण दिया

राहुल चावला | धर्मशाला
समर न्यूज 

हिमाचल प्रदेश रियल एस्टेट 
रेगुलेटरी अथॉरिटी (रेरा) का 
कार्यालय अब धर्मशाला में विधिवत 
कार्यरत हो गया है। इस पहल से 
कांगड़ा सहित आसपास के क्षेत्रों 
में रियल एस्टेट गतिविधियों की 
निगरानी और अधिक प्रभावी ढंग से 
हो सकेगी। 
   रेरा चेयरमैन आरडी धीमान ने कहा 
कि प्राधिकरण का मुख्य उद्देश्य रियल 
एस्टेट क्षेत्र में पारदर्शिता, जवाबदेही 
और उपभोक्ताओं के हितों की सुरक्षा 
सुनिश्चित करना है। उन्होंने बताया कि 
शहरी क्षेत्रों में 500 वर्गमीटर से अधिक 
भूमि पर विकसित होने वाले प्रोजेक्ट 
या आठ से अधिक फ्लैटों के निर्माण 
वाले आवासीय प्रोजेक्ट्स के लिए रेरा 
में पंजीकरण कराना अनिवार्य है। 

धर्मशाला में रेरा कार्यालय 
शुरू, रियल एस्टेट प्रोजेक्ट्स 
के लिए पंजीकरण अनिवार्य

संजू | शिमला
समर न्यूज 

सीटू राज्य कमेटी हिमाचल प्रदेश 
ने हिमाचल पथ परिवहन निगम 
(एचआरटीसी) कर्मचारियों के चल 
रहे आंदोलन को अपना पूर्ण समर्थन 
देने की घोषणा की है। संगठन ने 
स्पष्ट किया है कि कर्मचारियों की 
मांगों को लेकर जारी संघर्ष में वह 
उनके साथ खड़ा रहेगा। 
  सरकार को चेतावनी दी गई है 
कि यदि आंदोलनरत कर्मचारियों के 
खिलाफ किसी प्रकार की दमनात्मक 
कार्रवाई की गई तो पूरे प्रदेश में 
मजदूरों को संगठित कर व्यापक 
विरोध अभियान चलाया जाएगा। 
सीटू के प्रदेशाध्यक्ष विजेंद्र मेहरा 
और महासचिव प्रेम गौतम ने कहा 
कि लोकतांत्रिक आंदोलन को दबाने 
का प्रयास किया जा रहा है। 

एचआरटीसी कर्मचारियों 
के आंदोलन के समर्थन 
में उतरी सीटू, दी चेतावनी 

अंतरराष्ट्रीय प्रो-बॉक्सिंग चैंपियनशिप के समापन समारोह में शामिल हुए सीएम सुक्खूसमारोह

संजू | शिमला
समर न्सूज 

मुख्यमंत्री ठाकुर सुखविन्द्र सिंह 
सुक्खू ने मंगलवार सायं ऐतिहासिक 
रिज मैदान पर आयोजित अंतरराष्ट्रीय 
प्रो-बॉक्सिंग चैंपियनशिप के 
समापन समारोह की अध्यक्षता 

करते हुए कहा कि खेल युवाओं 
में अनुशासन, आत्मविश्वास 
और स्वस्थ प्रतिस्पर्धा की भावना 
विकसित करने का सशक्त माध्यम 
हैं। उन्होंने कहा कि इस प्रकार की 
प्रतियोगिताएं खिलाड़ियों को अपनी 
प्रतिभा निखारने और अंतरराष्ट्रीय 
स्तर पर बेहतर प्रदर्शन के लिए प्रेरित 

करती हैं। मुख्यमंत्री ने कहा कि यह 
प्रतियोगिता प्रदेश के पूर्व मुख्यमंत्री 
स्वर्गीय वीरभद्र सिंह की स्मृति में 
आयोजित की गई है। 
   उन्होंने स्वर्गीय वीरभद्र सिंह को 
श्रद्धांजलि अर्पित करते हुए कहा 
कि वे कांग्रेस पार्टी के वरिष्ठ एवं 
लोकप्रिय नेता थे, जिनका हिमाचल 

प्रदेश के विकास में महत्वपूर्ण 
योगदान रहा है। उन्होंने विश्वास 
व्यक्त किया कि यह आयोजन 
उभरते खिलाड़ियों को खेलों में 
उत्कृष्टता हासिल करने के लिए 
प्रेरित करेगा। 
   मुख्यमंत्री ने कहा कि प्रदेश 
में आयोजित अंतरराष्ट्रीय खेल 

प्रतियोगिताओं से स्थानीय खिलाड़ियों 
को विश्वस्तरीय खेल वातावरण का 
अनुभव प्राप्त होता है, जिससे उनके 
कौशल और प्रदर्शन में सुधार आता 
है। उन्होंने खेल गतिविधियों को 
बढ़ावा देने के लिए राज्य सरकार की 
प्रतिबद्धता भी दोहराई। चैंपियनशिप 
में भारत, श्रीलंका, ताजिकिस्तान, 

उज्बेकिस्तान और थाईलैंड के 
अंतरराष्ट्रीय मुक्केबाजों ने भाग 
लिया। 
  इस अवसर पर लोक निर्माण मंत्री 
विक्रमादित्य सिंह, पूर्व सांसद प्रतिभा 
सिंह, विधायक हरीश जनारथा, 
हरदीप बावा सहित अनेक गणमान्य 
व्यक्ति उपस्थित रहे।

खेलों से युवाओं में अनुशासन और प्रतिस्पर्धा की भावना बढ़ती है : मुख्यमंत्री

शिमला में तेज बारिश, मानसून देरी से पहुंचेगा; अब तक सामान्य से 25% कम बरसे बादल

कोटली के युवक के साथ बंधी परिणय सूत्र में, एस्टोनिया में मास्टरशेफ हैं विश्वजीत

सामान्य सर्जरी के 51 व प्रसूति एवं स्त्री रोग के 10 सफल ऑपरेशन, हिम केयर व आयुष्मान कार्ड में शामिल करने के लिए सभी मेडिकल कॉलेजों ने की मांग

30 को होगा ‘ओलंपिक स्पीक’ कार्यक्रम 
खेलों के बारे में जागरूक किए जाएंगे युुवा

एचपीटीडीसी के आठ होटलों के निजीकरण 
के खिलाफ कर्मचारियों का बिगुल, प्रदर्शन

अरविंद सिंह | हमीरपुर
समर न्यूज 

हिमाचल प्रदेश ओलंपिक संघ द्वारा 
30 जून को हमीरपुर में ‘ओलंपिक 
स्पीक’ कार्यक्रम का आयोजन 
किया जाएगा। इस विशेष कार्यक्रम 
में हमीरपुर से सांसद अनुराग सिंह 
ठाकुर  मुख्य अतिथि के रूप में 
शिरकत करेंगे। कार्यक्रम में विभिन्न 
खेलों से जुड़े प्रतिष्ठित खिलाड़ी, 
खेल विशेषज्ञ और युवा प्रतिभाएं भी 
भाग लेंगी। इस संबंध में हिमाचल 
प्रदेश ओलंपिक संघ के उपाध्यक्ष 
नरेंद्र अत्री ने हमीरपुर में आयोजित 
एक प्रेस वार्ता के दौरान जानकारी 
साझा की। 
   उन्होंने बताया कि ‘ओलंपिक 
स्पीक’ का मुख्य उद्देश्य युवाओं 
और खिलाड़ियों को खेलों के 
महत्व, ओलंपिक आंदोलन तथा 
खेलों में उपलब्ध अवसरों के बारे 
में जागरूक करना है। कार्यक्रम 
के माध्यम से युवाओं को खेलों 
में करियर बनाने और स्वस्थ 
जीवनशैली अपनाने के लिए प्रेरित 
किया जाएगा। नरेंद्र अत्री ने बताया 

कि कार्यक्रम के साथ-साथ ‘रन 
फॉर यूनिटी’ का भी आयोजन किया 
जाएगा, जिसमें स्कूलों के विद्यार्थी, 
विभिन्न खेलों के खिलाड़ी तथा खेल 
प्रेमी बड़ी संख्या में हिस्सा लेंगे। 
इस दौड़ का उद्देश्य राष्ट्रीय एकता, 
सामाजिक समरसता और खेल 
भावना को बढ़ावा देना है। उन्होंने 
कहा कि ओलंपिक संघ लगातार 
प्रदेश में खेल संस्कृति को मजबूत 
करने के लिए विभिन्न गतिविधियों का 
आयोजन कर रहा है। 
  ऐसे कार्यक्रम युवाओं को खेलों 
से जोड़ने और उनकी प्रतिभा को 
सही दिशा देने में महत्वपूर्ण भूमिका 
निभाते हैं।प्रेस वार्ता के दौरान 
हमीरपुर जिला ओलंपिक संघ 
के अध्यक्ष धर्मेंद्र शर्मा, मीडिया 
प्रभारी विकास शर्मा, नरेश राणा, 
अनिल परमार तथा अभय वीर सिंह 
लवली सहित अन्य पदाधिकारी भी 
उपस्थित रहे। 

राहुल | धर्मशाला
समर न्यूज 

हिमाचल प्रदेश पर्यटन विकास 
निगम (एचपीटीडीसी) के आठ 
होटलों को निजी हाथों में सौंपने 
के सरकार के प्रस्ताव के खिलाफ 
निगम कर्मचारियों ने मोर्चा खोल 
दिया है। बुधवार को प्रदेशभर से 
आए एचपीटीडीसी कर्मचारियों ने 
धर्मशाला स्थित निगम मुख्यालय के 
बाहर प्रदर्शन कर सरकार के फैसले 
का विरोध जताया। कर्मचारियों ने 
कहा कि एचपीटीडीसी के होटल 
प्रदेश की अमूल्य धरोहर हैं और इन्हें 
किसी भी सूरत में निजी हाथों में नहीं 
सौंपा जाना चाहिए।
   हिमाचल प्रदेश पर्यटन विकास 
निगम कर्मचारी संघ, भारतीय मजदूर 
संघ से संबंधित संगठन के बैनर 
तले हुए इस प्रदर्शन में कर्मचारियों 

ने सरकार से निजीकरण की प्रक्रिया 
तत्काल वापस लेने की मांग की। 
प्रदर्शनकारियों का कहना था कि 
जिन आठ होटलों को ऑपरेट, मेंटेन 
और वैल्यू (ओएनवी) आधार पर 
निजी क्षेत्र को सौंपने की तैयारी की 
जा रही है, वे सभी निगम की आय 
के प्रमुख स्रोत हैं।कर्मचारी संघ के 
कार्यकारी अध्यक्ष शशी पाल शर्मा 
ने कहा कि भारतीय मजदूर संघ की 
प्रदेश कार्यसमिति की बैठक में इस 

मुद्दे को लेकर आंदोलन का निर्णय 
लिया गया था। उन्होंने आरोप लगाया 
कि सरकार की यह पहल पर्यटन 
निगम को धीरे-धीरे कमजोर करने 
की दिशा में कदम है। 
   शर्मा ने कहा कि यदि इस वर्ष 
आठ होटल निजी हाथों में दिए गए 
तो भविष्य में और अधिक होटलों 
का निजीकरण किया जा सकता है, 
जिससे निगम का अस्तित्व ही खतरे 
में पड़ जाएगा।

समर न्यूज। शिमला

किन्नौर जिला के निचार में आज 
सुबह तड़के चार बजे बादल फटने 
के बाद कुछ देर तक भारी बारिश 
हुई। इसके बाद काचरंग नाला में 
फ्लैश फ्लड आ गया। डीसी किन्नौर 
अमित शर्मा ने बताया कि इससे 
किसी प्रकार के जान व माल को 
नुकसान नहीं हुआ। ग्रामीणों का 
रास्ता फ्लैश फ्लड में जरूर बह 
गया। वहीं शिमला में भी अचानक 
मौसम बदला और बारिश शुरू हो 
गई है। सुबह 10.30 बजे मौसम 
साफ रहा और हल्की धूप खिली 
रही। मगर 11 बजे बारिश हो रही है। 
  मौसम विभाग ने ताजा बुलेटिन 
जारी कर दोपहर तीन बजे तक 
शिमला, किन्नौर और लाहौल स्पीति 
में हल्की बारिश का पूर्वानुमान 
लगाया है, जबकि सिरमौर, कांगड़ा, 
सोलन, कुल्लू और मंडी जिला में 
बारिश के साथ आंधी व तूफान चल 
सकता है। राज्य में 28 जून तक 
हल्की बारिश जारी रहने के आसार 
हैं। 25 व 28 जून को राज्य के 
मध्यम ऊंचाई वाले क्षेत्रों में तेज 

बारिश हो सकती है।
राज्य में देरी से पहुंचेगा मानसून
प्रदेश में मानसून की एंट्री की नॉर्मल 
डेट (22 जून) बीत चुकी है, 
लेकिन अभी तक दस्तक के संकेत 
नहीं मिल रहे। मौसम विभाग के 
अनुसार अगले एक सप्ताह के दौरान 
भी मानसून पहुंचने की संभावना कम 
है। ऐसे में राज्य में मानसून पहुंचने 
में इस बार काफी देरी हो सकती है। 
राज्य में अब तक सामान्य से 25 
प्रतिशत कम बारिश हुई है। मौसम 
विभाग के अनुसार 1 से 23 जून 
तक हिमाचल में सामान्य तौर पर 
66.7 मिलीमीटर बारिश होती है, 

लेकिन इस बार अभी तक केवल 
49.9 मिलीमीटर बादल बरसे हैं। 
सोलन जिले को छोड़कर प्रदेश 
के लगभग सभी जिलों में बारिश 
सामान्य से कम दर्ज की गई है। बीते 
दिनों मौसम विभाग ने कई जिलों में 
बारिश के साथ आंधी और तूफान 
का अलर्ट जारी किया था, लेकिन 
इसका असर ज्यादा देखने को नहीं 
मिला। कई क्षेत्रों में दिनभर धूप 
खिली रही। इसके चलते प्रदेश के 
तापमान में बढ़ोतरी दर्ज की गई है। 
कई शहरों का अधिकतम तापमान 
एक दिन पहले के मुकाबले 10 डिग्री 
सेल्सियस तक बढ़ गया है।

समर न्यूज | शिमला

उपमुख्यमंत्री मुकेश अग्निहोत्री ने 
रोहड़ू विधानसभा क्षेत्र में पेयजल, 
सिंचाई और सीवरेज व्यवस्था को 
और मजबूत बनाने के लिए कई 
महत्वपूर्ण घोषणाएं की हैं। बुधवार 
को परिधि गृह रोहड़ू में जल शक्ति 
विभाग के अधिकारियों के साथ 
आयोजित समीक्षा बैठक में उन्होंने 
विभिन्न विकास परियोजनाओं की 
प्रगति का आकलन किया और कार्यों 
में तेजी लाने के निर्देश दिए।
  उपमुख्यमंत्री ने कहा कि राज्य 
सरकार का लक्ष्य शहरों के साथ-
साथ ग्रामीण और दूरदराज क्षेत्रों 
तक भी बेहतर जल सुविधाएं 
पहुंचाना है। उन्होंने रोहड़ू मंडल 
में राज्य मद के तहत चल रही 
43 पेयजल योजनाओं की समीक्षा 
करते हुए बताया कि इनके पूरा होने 
से हजारों लोगों को नियमित और 

गुणवत्तापूर्ण पेयजल उपलब्ध होगा। 
परियोजनाओं के शीघ्र निष्पादन 
के लिए उन्होंने एक करोड़ रुपये 
तत्काल जारी करने की घोषणा की। 
बैठक में रोहड़ू शहर की सीवरेज 
ट्रीटमेंट प्लांट (एसटीपी) परियोजना 
पर भी चर्चा हुई। अधिकारियों ने 
बताया कि एसटीपी के विस्तार 
और उन्नयन के लिए करीब 41 
करोड़ रुपये का प्रस्ताव तैयार किया 
गया है। उपमुख्यमंत्री ने कहा कि 
आधुनिक सीवरेज व्यवस्था शहर 
की आवश्यकता है और इसके लिए 

बजट उपलब्ध करवाने की दिशा में 
आवश्यक कदम उठाए जाएंगे।जल 
जीवन मिशन के तहत रोहड़ू मंडल 
में स्वीकृत 56 परियोजनाओं में से 
50 पूरी हो चुकी हैं, जबकि छह 
पर कार्य जारी है। इन योजनाओं पर 
लगभग 142 करोड़ रुपये खर्च किए 
जा रहे हैं। उन्होंने अधिकारियों को 
शेष कार्यों को समयबद्ध तरीके से 
पूरा करने के निर्देश दिए। प्रधानमंत्री 
कृषि सिंचाई योजना के अंतर्गत 11 
में से नौ परियोजनाएं पूर्ण हो चुकी हैं 
और दो पर काम चल रहा है।

{इसी वर्ष मुख्यमंत्री सुखविंदर सिंह 
सुक्खू ने 28 करोड़ की लागत से 
रोबोटिक सर्जरी प्रणाली का  
किया था उद्घाटन 
{नेरचौक मेडिकल कॉलेज प्रधानाचार्य 
डॉ राजेश भवानी ने दी यह जानकारी

धर्मवीर | मंडी
समर न्यूज 

निजी अस्तपालों में रोबोटिक सर्जरी 
के माध्यम से लाखों रुपयों की फीस 
लेकर किए जाने वाले ऑपरेशन 
अब मंडी जिला के सबसे बड़े 
स्वास्थ्य संस्थान लाल बहादुर 
शास्त्री नेरचौक मेडिकल कॉलेज 
एवं अस्पताल में मात्र 30 हजार 
में किए जा रहे हैं। बीते 4 माह में 
मेडिकल कॉलेज मे रोबोटिक सर्जरी 
के 61 सफल ऑपरेशन भी किए जा 

चुके हैं। रोबोटिक सर्जरी के बारे में 
जानकारी देते हुए कॉलेज प्रधानाचार्य 
डॉ राजेश भवानी ने बताया कि 51 
सामान्य और 10 प्रसूति एवं स्त्री रोग 
से संबंधित सफल रोबोटिक सर्जरी 

ऑपरेशन कर मेडिकल कॉलेज ने 
नया मुकाम हासिल किया है।
  डॉ़़. भवानी ने बताया कि नेरचौक 
मेडिकल कॉलेज में रोबोटिक सर्जरी 
महज तीस हजार और पचास हजार 

रुपये में हो जा रही है जबकि यही 
सर्जरी निजी अस्पतालों में दो से ढाई 
लाख रुपये में होती है। उन्होंने बताया 
कि रोबोटिक सर्जरी के सामान्य 
ऑपरेशन में मुख्य रूप से पित्ताशय 
की सर्जरी (कोलेसिस्टेक्टॉमी), 
हर्निया रिपेयर और अपेंडिक्स के 
न्यूरोएंडोक्राइन ट्यूमर के लिए राइट 
हेमीकोलेक्टॉमी इत्यादि की सर्जरी 
शामिल हैं। 
  इसके साथ ही मलाशय के कैंसर 
के लिए की गई टोटल मेसोरेक्टल 
एक्सिशन सहित एंटीरियर रिसेक्शन 
जैसी उन्नत ऑन्कोलॉजिकल सर्जरी 
भी सफलतापूर्वक की जा चुकी हैं। 
अस्पताल में जनरल सर्जरी विभाग 
23 मार्च 2026 से सप्ताह में 3 दिन 
नियमित रूप से सेवाएं दे रहा है। वहीं 
प्रसूति एवं स्त्री रोग विज्ञान विभाग 

में मई माह से रोबोटिक सर्जरी की 
शुरुआत हुई है। यह विभाग सप्ताह 
में दो दिन सेवाएं दे रहा है, जिसमें 
गर्भाशय में फाइब्रॉइड के लिए 7, 
असामान्य गर्भाशय रक्तस्राव  के 
लिए 3 और अंडाशय की सिस्ट के 
लिए 1 रोबोटिक सर्जरी की गई है। 
उन्होंने कहा कि इसे हिम केयर और 
आयुष्मान कार्ड में शामिल करने के 
लिए प्रदेश सरकार से सभी मेडिकल 
कॉलेजों ने मांग की है। 
  अगर यह उस दायरे में आ जाती है 
तो यह आम जन की पहुंच तक हो 
जाएगा। बता दें कि इसी वर्ष 6 मार्च 
को मुख्यमत्री सुक्खविंदर सिंह सुक्खू 
ने 28 करोड़ की लागत से आधुनिक 
सुविधाओं से लेस रोबोटिक 
सर्जिकल प्रणाली का मेडिकल 
कॉलेज में उदघाटन किया है। 

हिमाचल के किन्नौर में बादल फटने से फ्लैश फ्लडयूरोपीय देश एस्टोनिया की 24 वर्षीय 
युवती ननरा बनी मंडी के कोटली की बहू

शहर से गांव तक मजबूत की जाएगी पेयजल 
सिंचाई और सीवरेज व्यवस्था: मुकेश अग्निहोत्री

दो लाख की रोबोटिक सर्जरी मात्र 30 हजार रु. में 
नेरचौक मेडिकल कॉलेज में 61 सफल ऑपरेशन डिप्टी सीएम ने पेयजल परियोजनाओं के लिए 1 करोड़ जारी करने की घोषणा की



{संविधान बचाओ का ढोंग करने 
वाली कांग्रेस अपने अतीत में झांके : 
घनश्याम दास अरोड़ा

मुकुल शर्मा | पंचकूला
समर न्यूज

भाजपा मुख्यालय पंचकमल में 
‘संविधान हत्या दिवस’ के अवसर 
पर आयोजित प्रेस वार्ता को 
संबोधित करते हुए यमुनानगर के 
विधायक घनश्याम दास अरोड़ा ने 
कांग्रेस पर निशाना साधा। उन्होंने 
कहा कि आज संविधान बचाने की 
बात करने वाली कांग्रेस को अपने 
अतीत में झांकना चाहिए और देश 
की जनता से अपने कार्यों के लिए 
क्षमा मांगनी चाहिए।
   उन्होंने कहा कि तत्कालीन 
प्रधानमंत्री इंदिरा गांधी ने 25 जून 
1975 को देश में आपातकाल लागू 
कर लोकतांत्रिक मर्यादाओं का 
उल्लंघन किया था। आपातकाल 
के दौरान लोकतांत्रिक संस्थाओं, 
नागरिक अधिकारों और अभिव्यक्ति 

की स्वतंत्रता का दमन किया गया, 
जो भारतीय लोकतंत्र के इतिहास 
का एक काला अध्याय है।
   अरोड़ा ने कहा कि आपातकाल 
के दौरान लाखों लोकतंत्र सेनानियों, 
राजनीतिक कार्यकर्ताओं, पत्रकारों 
और सामाजिक कार्यकर्ताओं को 
जेलों में बंद किया गया तथा प्रेस 
पर सेंसरशिप लागू की गई। उन्होंने 
कहा कि राष्ट्रीय स्वयंसेवक संघ 
(आरएसएस) और भारतीय 
जनसंघ ने आपातकाल का 
पुरजोर विरोध करते हुए संविधान 
और लोकतंत्र की रक्षा के लिए 
देशव्यापी आंदोलन चलाया। जनता 

के व्यापक विरोध और आक्रोश 
के कारण लगभग 21 महीने बाद 
कांग्रेस सरकार को आपातकाल 
हटाने पर मजबूर होना पड़ा।
   उन्होंने आरोप लगाया कि कांग्रेस 
ने अपने शासनकाल में विभिन्न 
राज्यों में 84 बार अनुच्छेद 356 
का दुरुपयोग करते हुए लोकतांत्रिक 
तरीके से चुनी गई सरकारों को 
बर्खास्त किया। घनश्याम दास 
अरोड़ा ने कहा कि लोकतंत्र भारत 
की आत्मा और पहचान है तथा यह 
हर भारतीय की रग-रग में बसता 
है। यही विशेषता भारत को दुनिया 
के अन्य देशों से अलग बनाती 

है। उन्होंने कहा कि प्रत्येक वर्ष 
25 जून को मनाया जाने वाला 
‘संविधान हत्या दिवस’ उन सभी 
लोकतंत्र सेनानियों के संघर्ष, 
त्याग और बलिदान को स्मरण 
करने का अवसर है, जिन्होंने 
लोकतंत्र की रक्षा के लिए कठिन 
परिस्थितियों का सामना किया और 
देश में लोकतांत्रिक व्यवस्था की 
पुनर्स्थापना में महत्वपूर्ण भूमिका 
निभाई।
   उन्होंने कहा कि वर्तमान पीढ़ी को 
आपातकाल के इतिहास से अवगत 
कराना आवश्यक है, ताकि लोकतंत्र 
और संविधान की रक्षा के प्रति 
जागरूकता बनी रहे।
   अरोड़ा ने बताया कि 25 जून 
को शाम 5 बजे भाजपा मुख्यालय 
पंचकमल के अटल सभागार में 
‘संविधान हत्या दिवस’ पर विशेष 
कार्यक्रम आयोजित किया जाएगा, 
जिसमें हरियाणा के मुख्यमंत्री नायब 
सिंह सैनी मुख्य अतिथि के रूप में 
उपस्थित रहेंगे।

300 से अधिक विद्यार्थियों को शैक्षणिक उत्कृष्टता के लिए किया गया सम्मानितसम्मानित

प्रशासन ने विदेश मंत्रालय से हस्तक्षेप कर नीलामी रुकवाने और विरासत को भारत वापस लाने की मांग की

6 करोड़ किए गए खर्च, धूल व गाद को साफ करेंगी; पानी का होगा छिड़काव

सागर  पाहवा | मोहाली
समर न्यूज 

रयात बाहरा यूनिवर्सिटी  द्वारा 9.0 
या उससे अधिक सीजीपीए प्राप्त 
करने वाले मेधावी विद्यार्थियों के 
सम्मान में प्रतिष्ठित ‘अचीवर्स 
समिट 2026’ का भव्य आयोजन 
किया गया। इस अवसर पर 300 से 
अधिक विद्यार्थियों को उनके उत्कृष्ट 
शैक्षणिक प्रदर्शन के लिए सम्मानित 
किया गया। 
   कार्यक्रम में प्रतिष्ठित हस्तियों, 
शिक्षाविदों, फैकल्टी सदस्यों, 
अभिभावकों तथा विद्यार्थियों ने बड़ी 
संख्या में भाग लिया। कार्यक्रम में 
रयात बाहरा यूनिवर्सिटी  के चांसलर 
गुरविंदर सिंह बाहरा, पूर्व सांसद 
अविनाश राय खन्ना तथा प्रो वाइस 
चांसलर प्रो. (डॉ.) सतीश कुमार 
विशेष रूप से उपस्थित रहे। अपने 
संबोधन में चांसलर गुरविंदर सिंह 

बाहरा ने विद्यार्थियों को बधाई देते 
हुए कहा कि शैक्षणिक उत्कृष्टता 
निरंतर परिश्रम, अनुशासन और 
आजीवन सीखने की सोच का 
परिणाम होती है। 
  उन्होंने विद्यार्थियों को ईमानदारी, 
नवाचार और सामाजिक 
उत्तरदायित्व के मूल्यों को अपनाते 
हुए आगे बढ़ने के लिए प्रेरित किया। 
उन्होंने कहा कि विश्वविद्यालय 
का उद्देश्य विश्वस्तरीय शिक्षा 
प्रदान कर भविष्य के नेताओं और 
राष्ट्र-निर्माताओं को तैयार करना 

है। पूर्व सांसद अविनाश राय खन्ना 
ने विद्यार्थियों की उपलब्धियों की 
सराहना करते हुए अभिभावकों और 
शिक्षकों के योगदान को महत्वपूर्ण 
बताया। उन्होंने विद्यार्थियों से शिक्षा 
को सामाजिक परिवर्तन और राष्ट्र 
निर्माण का प्रभावी माध्यम बनाने का 
आह्वान किया।
  प्रो. (डॉ.) सतीश कुमार ने कहा 
कि विश्वविद्यालय गुणवत्तापूर्ण 
शिक्षा, अनुसंधान, नवाचार और 
समग्र विकास को प्राथमिकता देता 
है, ताकि विद्यार्थी वैश्विक स्तर की 

चुनौतियों का सफलतापूर्वक सामना 
कर सकें। डीन स्टूडेंट्स वेलफेयर 
प्रो. (डॉ.) सिमरजीत कौर ने 
कार्यक्रम में उपस्थित अतिथियों, 
अभिभावकों और विद्यार्थियों का 
स्वागत करते हुए कहा कि अचीवर्स 
समिट परिश्रम, दृढ़ संकल्प और 
उत्कृष्टता के प्रति समर्पण का उत्सव 
है। उन्होंने कहा कि विश्वविद्यालय 
विद्यार्थियों की प्रतिभा को निखारने 
तथा उन्हें जिम्मेदार वैश्विक नागरिक 
बनाने के लिए प्रतिबद्ध है।
  इस अवसर पर विश्वविद्यालय 
की ओर से अभिभावकों का विशेष 
धन्यवाद किया गया, जिनके सहयोग 
और विश्वास ने विद्यार्थियों की 
सफलता में महत्वपूर्ण भूमिका 
निभाई। कार्यक्रम का समापन मेधावी 
विद्यार्थियों के सम्मान के साथ हुआ 
तथा शैक्षणिक उत्कृष्टता को और 
अधिक प्रोत्साहित करने के संकल्प 
को दोहराया गया।

अचीवर्स समिट 2026 में आरबीयू ने विद्यार्थियों को किया सम्मानित

शगुन कश्यप | चंडीगढ़
समर न्यूज

भारतीय जनता पार्टी चंडीगढ़ प्रदेश 
कार्यालय में “संविधान हत्या दिवस” 
के अवसर पर प्रेस कॉन्फ्रेंस का 
आयोजन किया गया। प्रेस कॉन्फ्रेंस 
को भाजपा के पूर्व प्रदेश अध्यक्ष एवं 
हिमाचल प्रदेश के सह-प्रभारी संजय 
टंडन और चंडीगढ़ प्रदेश अध्यक्ष 
जतिंदर पाल मल्होत्रा ने संबोधित 
किया। इस दौरान भाजपा चंडीगढ़ 
प्रदेश की उपाध्यक्ष इंदिरा सिंह, 
प्रदेश उपाध्यक्ष भारत कुमार और 
प्रदेश मीडिया प्रभारी रवि रावत भी 
मौजूद रहे।
   प्रेस कॉन्फ्रेंस को संबोधित करते 
हुए संजय टंडन ने कहा कि 25 
जून 1975 भारतीय लोकतंत्र के 
इतिहास का सबसे काला दिन था। 
उन्होंने कहा कि तत्कालीन कांग्रेस 
सरकार ने सत्ता बचाने के लिए देश 
पर आपातकाल थोपकर संविधान, 
लोकतंत्र और नागरिक स्वतंत्रताओं 

को कुचलने का काम किया। टंडन 
ने आरोप लगाया कि आपातकाल 
केवल राजनीतिक निर्णय नहीं था, 
बल्कि भारत के लोकतांत्रिक ढांचे 
पर सुनियोजित हमला था।
   संजय टंडन ने कहा कि 
आपातकाल के दौरान लाखों 
राजनीतिक कार्यकर्ताओं, सामाजिक 
कार्यकर्ताओं, छात्रों, पत्रकारों और 
लोकतंत्र समर्थकों को बिना किसी 
अपराध के जेलों में डाल दिया गया। 
उन्होंने कहा कि राष्ट्रीय स्वयंसेवक 
संघ, भारतीय जनसंघ और विपक्षी 
दलों के कार्यकर्ताओं को प्रताड़ित 
किया गया, लेकिन लोकतंत्र की रक्षा 
के लिए उनका संघर्ष जारी रहा।

टंडन ने कहा कि इस दौर में प्रेस की 
स्वतंत्रता पर भी गंभीर हमला किया 
गया। अखबारों पर सेंसरशिप लगा 
दी गई और समाचार प्रकाशित करने 
से पहले सरकारी अनुमति अनिवार्य 
कर दी गई। उन्होंने कहा कि उस 
समय सरकार के विरुद्ध कोई भी 
आवाज दबाने का प्रयास किया गया।
   उन्होंने आपातकाल के दौरान 
चलाए गए जबरन नसबंदी अभियान 
को भी कांग्रेस शासन का काला 
अध्याय बताया। टंडन ने कहा कि 
प्रशासनिक दबाव और सरकारी 
मशीनरी के दुरुपयोग के जरिए गरीब, 
मजदूर, ग्रामीण और युवाओं को 
विशेष रूप से निशाना बनाया गया।

आपातकाल सबसे काला अध्याय था : संजय टंडन

‘संविधान हत्या दिवस’ पर भाजपा मुख्यालय में विशेष 
कार्यक्रम, मुख्यमंत्री नायब सिंह सैनी होंगे मुख्य अतिथिचंडीगढ़ में 12 हाईटेक सफाई 

और एंटी स्मॉग मशीनें होंगी शुरू
समर न्यूज। चंडीगढ़

चंडीगढ़ में बढ़ते वायु प्रदूषण और 
सड़कों के किनारे जमा धूल को कम 
करने के लिए नगर निगम जल्द 12 
नई आधुनिक सफाई व धूल नियंत्रण 
मशीनें शुरू करेगा। 
  इन मशीनों की खरीद पर करीब 
6 करोड़ रुपए खर्च किए गए हैं। 
यह राशि राष्ट्रीय स्वच्छ वायु 
कार्यक्रम (एनसीएपी) के तहत 
चंडीगढ़ प्रदूषण नियंत्रण समिति 
(सीपीसीसी) ने उपलब्ध कराई है।
   नगर निगम अधिकारियों के 
अनुसार सभी मशीनें खरीदी जा 
चुकी हैं और जल्द ही सड़कों पर 
काम शुरू करेंगी। इनका मुख्य 
उद्देश्य सड़कों के किनारे जमा धूल 
और मिट्टी को साफ कर शहर की 
हवा को बेहतर बनाना है। सीपीसीसी 
द्वारा पिछले वर्ष कराए गए सर्वे में 

खुली मिट्टी और सड़क किनारे जमा 
धूल को पीएम-10 प्रदूषण का प्रमुख 
स्रोत पाया गया था। वहीं, आईआईटी 
कानपुर और आईआईटी रोपड़ की 
ओर से किए जा रहे अध्ययन के 
प्रारंभिक निष्कर्षों में भी सड़क 

की धूल को शहर के खराब वायु 
गुणवत्ता स्तर का बड़ा कारण बताया 
गया है। अधिकारियों के मुताबिक 
भारी ट्रैफिक के कारण सड़कों के 
किनारे जमा धूल बार-बार हवा 
में उड़ती है। सर्दियों में मौसम की 

प्रतिकूल परिस्थितियों के चलते यह 
प्रदूषण जमीन के करीब ही बना 
रहता है, जिससे वायु गुणवत्ता और 
खराब हो जाती है।

मोदी की आपत्तिजनक पोस्ट डालने वाले 
तेलंगाना के निवासी पर चलेगा मुकदमा

6 साल की रूहताज कौर ने रचा इतिहास

2.20 लाख ड्रग मनी और 
हेरोइन के साथ गिरफ्तार

पेरिस में चंडीगढ़ की धरोहर की नीलामी से संकट

ऐसे करेंगी प्रदूषण पर वार
जेटिंग मशीनें हाई-प्रेशर पानी की 
मदद से सड़कों, नालियों और पक्की 
सतहों पर जमा धूल व गाद को साफ 
करेंगी। वहीं फॉग कैनन मशीनें 
सड़कों, निर्माण स्थलों और धूल वाले 
इलाकों में पानी की महीन फुहार 
छोड़कर उड़ती धूल को नियंत्रित 
करेंगी। वाटर स्प्रिंकलर नियमित 
रूप से सड़कों और खुले स्थानों पर 
पानी का छिड़काव करेंगे, ताकि 
धूल हवा में न उड़ सके। इसके 
अलावा वैक्यूम तकनीक से लैस रोड 
स्वीपिंग मशीनें सड़क की सतह से 
धूल, मिट्टी और कचरे को प्रभावी ढंग 
से हटाएंगी।

कांग्रेस ने सत्ता बचाने के लिए संविधान, लोकतंत्र, न्यायपालिका और मीडिया का गला घोंटा

लोकतंत्र भारत की आत्मा और पहचान है, हर भारतीय की रग-रग में बसता है लोकतंत्र : घनश्याम दास अरोड़ा

मोनिका रावत | चंडीगढ़
समर न्यूज 

इंटरनेट मीडिया पर प्रधानमंत्री 
नरेन्द्र मोदी की विवादित, भ्रामक 
और आपत्तिजनक पोस्ट डालने 
के आरोपित तेलंगाना निवासी 
हसन मोहिउद्दीन सिद्दीकी(42) 
के खिलाफ अब चंडीगढ़ जिला 
अदालत में मुकदमा चलेगा। 
  पुलिस ने आरोपित के खिलाफ 
जिला अदालत में भारतीय न्याय 
संहिता की धारा 196, 318, 
336(1), 336(3), 336(4), 
340, 353, 356 के तहत 
चार्जशीट दाखिल कर दी है। 
उसके खिलाफ 26 जून से इस 
केस की सुनवाई शुरू होगी। हसन 
को चंडीगढ़ पुलिस ने 25 अप्रैल 

को गिरफ्तार किया था और तब से 
वह जेल में ही है। दो बार उसकी 
जमानत अर्जी जिला अदालत से 
खारिज हो चुकी है। उसके अलावा 
मशहूर लेखिका दिल्ली निवासी 74 
वर्षीय मधु किश्वर ने भी ऐसी ही 
टिप्पणी की थी। सेक्टर-26 थाना 
पुलिस ने हसन और मधु समेत छह 
लोगों के खिलाफ दो महीने पहले 
एफआइआर दर्ज की थी। हसन तो 
पकड़ा गया था, लेकिन मधु किश्वर 
को अभी तक पुलिस गिरफ्तार नहीं 
कर सकी है। 
  मामले की शुरुआत 19 अप्रैल 
को हुई थी, जब पूर्व भाजपा पार्षद 
और एडवोकेट सतिंदर सिंह ने 
चंडीगढ़ पुलिस को शिकायत दी थी। 
शिकायत में आरोप लगाया गया कि 
कई इंटरनेट मीडिया यूजर्स प्रधानमंत्री 

नरेन्द्र मोदी का आपत्तिजनक वीडियो 
भ्रामक कैप्शन के साथ वायरल कर 
रहे हैं। शिकायत में मधु किश्वर और 
हसन सिद्दीकी के समेत छह सोशल 
मीडिया हैंडल्स का नाम लिया गया 
था। शिकायतकर्ता के अनुसार मूल 
वीडियो पहले अमेरिका निवासी 
एक इंटरनेट मीडिया इन्फ्लूएंसर ने 
अपलोड किया था। 
  आरोप है कि बाद में उसी वीडियो को 
प्रधानमंत्री मोदी से जोड़कर इंटरनेट 
मीडिया पर वायरल कर दिया गया। 
इस मामले में सेक्टर-26 थाना पुलिस 
ने भारतीय न्याय संहिता(बीएनएस) 
और आइटी एक्ट की विभिन्न धाराओं 
के तहत एफआइआर दर्ज की थी। 
आरोपी बार बार यही दलील दे रहा 
है कि उसने प्रधानमंत्री पर कोई 
आपत्तिजनक टिप्पणी नहीं की थी। 

मोनिका रावत | चंडीगढ़
समर न्यूज 

पंजाब के खेल जगत के लिए गर्व 
का क्षण है। लर्निंग पाथ्स स्कूल 
की कक्षा पहली की छात्रा 6 
वर्षीय रूहताज कौर ने देहरादून में 
आयोजित आईएचएआई नेशनल 
आइस हॉकी चैंपियनशिप की अंडर-
12 श्रेणी में पंजाब का प्रतिनिधित्व 
कर सबसे कम उम्र की खिलाड़ियों 
में अपना नाम दर्ज कराया है। 
   इतनी कम उम्र में यह उपलब्धि 
नई पीढ़ी के खेलों के प्रति बढ़ते 
रुझान और परिवार के समर्पण 
को दर्शाती है। रूहताज के माता-
पिता ने उनकी ट्रेनिंग और विकास 
के लिए लगातार समय, मेहनत 
और संसाधन उपलब्ध कराए। इस 

सफलता के पीछे पंजाब आइस 
हॉकी एसोसिएशन के महासचिव 
अमनबीर सिंह और संयुक्त सचिव 
सरबजीत सिंह के लगातार प्रयास भी 

अहम रहे हैं। दोनों पिछले 12 वर्षों से 
पंजाब में स्केटिंग और आइस हॉकी 
को बढ़ावा देने के लिए काम कर 
रहे हैं। उन्होंने मोहाली और पंजाब 
के अन्य क्षेत्रों के बच्चों को खेलों 
में आगे बढ़ने के अवसर उपलब्ध 
कराए और उन्हें प्रेरित किया। पंजाब 
आइस हॉकी एसोसिएशन ने पंजाब 
सरकार और मोहाली प्रशासन से 
रूहताज कौर जैसे प्रतिभाशाली 
खिलाड़ियों को पहचान और 
प्रोत्साहन देने की अपील की है। 
उनका मानना है कि इससे अधिक 
बच्चे खेलों से जुड़ेंगे और भविष्य में 
पंजाब का नाम रोशन करेंगे।
  रूहताज कौर की यह उपलब्धि 
साबित करती है कि जुनून, मेहनत 
और सही मार्गदर्शन के साथ उम्र 
कभी भी सफलता की बाधा नहीं।

गुरमीत सिंह | ज़ीरकपुर
समर न्यूज 

नशे के खिलाफ सख्त कार्रवाई 
जारी रखते हुए ज़ीरकपुर पुलिस ने 
नाकाबंदी के दौरान एक युवक को 
410 ग्राम हेरोइन और 2 लाख 20 
हजार रुपये की ड्रग मनी सहित 
गिरफ्तार करने में सफलता हासिल 
की। मामले से संबंधित जानकारी देते 
हुए एसएचओ ज़ीरकपुर इंस्पेक्टर 
सतिन्दर सिंह ने बताया कि गिरफ्तार 

आरोपी की पहचान अरशदीप सिंह, 
निवासी श्री मुक्तसर साहिब, के रूप 
में हुई है, जो फिलहाल जीएस टावर, 
ज़ीरकपुर में रह रहा था। 
  नाकाबंदी के दौरान संदिग्ध 
व्यवहार के आधार पर उसकी 
तलाशी ली गई तो उसके कब्जे से 
410 ग्राम हीरोइन और 2.20 लाख 
रुपये बरामद हुए। पुलिस ने आरोपी 
के खिलाफ एनडीपीएस एक्ट के 
तहत मामला दर्ज कर अगली जांच 
शुरू कर दी है।

मोनिका रावत | चंडीगढ़
समर न्यूज

फ्रांस की राजधानी पेरिस में 25 जून 
को प्रस्तावित चंडीगढ़ की विरासत 
से जुड़े फर्नीचर की नीलामी को 
लेकर चंडीगढ़ प्रशासन सक्रिय हो 
गया है। प्रशासन ने विदेश मंत्रालय 
(एमईए) से तत्काल हस्तक्षेप कर 
नीलामी रुकवाने और संबंधित 
विरासत वस्तुओं को भारत वापस 
लाने की मांग की है।
   संस्कृति सचिव, चंडीगढ़ प्रशासन 
ने विदेश मंत्रालय के संयुक्त सचिव 
(यूएनईएस) को भेजे पत्र में बताया 
कि नीलामी के लिए सूचीबद्ध 
दो फर्नीचर वस्तुओं पर “PU 
Chem/55” और “PGI/W/CH-
020” जैसे इन्वेंट्री मार्किंग दर्ज हैं। 
  ये क्रमशः पंजाब विश्वविद्यालय 
और पीजीआईएमईआर, चंडीगढ़ 
से जुड़े होने का संकेत देते हैं। 
इससे आशंका जताई गई है कि इन 
वस्तुओं को उनके वैध संरक्षकों की 

अनुमति के बिना हटाकर विदेश 
पहुंचाया गया। प्रशासन ने कहा कि 
यह फर्नीचर चंडीगढ़ की आधुनिक 
वास्तु विरासत और प्रसिद्ध 
वास्तुकार ली कॉर्बूसियर  की मूल 
परिकल्पना का अभिन्न हिस्सा है। 
  चंडीगढ़ का कैपिटल कॉम्प्लेक्स 
यूनेस्को विश्व धरोहर सूची में 
शामिल है, इसलिए इससे जुड़ी मूल 
वस्तुओं का संरक्षण राष्ट्रीय और 
अंतरराष्ट्रीय महत्व का विषय है। 
प्रशासन ने पत्र में आशंका जताई 

है कि विदेशी नीलामी बाजार में ऐसे 
फर्नीचर का पहुंचना चोरी, अवैध 
रूप से हटाने, अनधिकृत बिक्री 
और विरासत संपत्ति के गैरकानूनी 
निर्यात की ओर संकेत करता है। 
यदि नीलामी हुई तो चंडीगढ़ की 
ऐतिहासिक पहचान से जुड़ी धरोहर 
हमेशा के लिए देश से बाहर जा 
सकती है। मामले की गंभीरता को 
देखते हुए चंडीगढ़ पुलिस ने 23 
जून को भारतीय न्याय संहिता 
की विभिन्न धाराओं के तहत दो 

एफआईआर दर्ज कर जांच शुरू कर 
दी है। जांच में फर्नीचर की कथित 
चोरी, अवैध निर्यात, बिक्री और 
तस्करी के पहलुओं को खंगाला जा 
रहा है। चंडीगढ़ प्रशासन ने विदेश 
मंत्रालय से अनुरोध किया है कि 
वह फ्रांस स्थित भारतीय दूतावास 
और संबंधित फ्रांसीसी अधिकारियों 
के माध्यम से तत्काल कार्रवाई 
सुनिश्चित करे। प्रशासन ने नीलामी 
स्थगित कराने, जांच पूरी होने तक 
फर्नीचर को सुरक्षित रखने, स्वामित्व 
और रिकॉर्ड की पुष्टि करने, वस्तुओं 
की बरामदगी और भारत वापसी 
सुनिश्चित करने तथा भविष्य में 
चंडीगढ़ की विरासत से जुड़ी 
वस्तुओं की अवैध बिक्री रोकने के 
लिए कदम उठाने की मांग की है।
  प्रशासन ने स्पष्ट किया है कि 
धरोहर की सुरक्षा के लिए आवश्यक 
सभी रिकॉर्ड, सूची, दस्तावेज और 
तकनीकी सहयोग उपलब्ध कराया 
जाएगा ताकि इन विरासत संपत्तियों 
को वापस भारत लाया जा सके।

गुरमीत सिंह | डेराबस्सी
समर न्यूज 

नजदीकी पंडवाला गांव में अज्ञात 
चोरों ने दिनदहाड़े एक घर को 
निशाना बनाकर लाखों रुपये के 
सोने-चांदी के आभूषण और नकदी 
चुरा लेने का मामला सामने आया 
है। पीड़ित परिवार ने इस संदर्भ में 
स्थानीय पुलिस चौकी में शिकायत 
दर्ज करवाई है। 
   घर के मालिक नवीन कुमार के 
पुत्र हंस राज ने बताया कि गत 20 
जून को दोपहर लगभग एक बजे वह 
अपने पूरे परिवार के साथ किसी काम 
के लिए मोहाली गए हुए थे। शाम को 
साढ़े पांच बजे के करीब घर लौटे घर 
के मुख्य फाटक और अंदर के कमरों 
के ताले टूटे हुए थे। जब परिवार ने 
अंदर जाकर देखा तो अलमारियों के 
ताले भी टूटे हुए थे और दो बालियां 
(सोने), एक मंगलसूत्र, दो चांदी की 
पाजेबें और 5 हजार रुपये नकद तथा 
अन्य कीमती सामान गायब थे। 

समर न्यूज। मोहाली

जाब के मोहाली में लक्जमबर्ग 
भेजने और नौकरी दिलाने के नाम 
पर हरियाणा के युवक से ठगी हुई 
है। एक युवक से ₹1.55 लाख ठग 
लिए गए। पुलिस ने इस मामले में 
संचालक जतेंद्र सिंह के खिलाफ 
केस दर्ज कर लिया है। एनआरआई 
थाने में पुलिस ने आरोपी पर भारतीय 
न्याय संहिता (बीएनएस) की 
धारा 316(2), 318 (4) और 
इमीग्रेशन एक्ट की धारा 24 के तहत 
केस दर्ज हुआ है। 
  पुलिस का कहना है कि मामले की 
पड़ताल चल रही है। फरीदाबाद के 
रहने वाले सुखविंदर सिंह ने इस बारे 
में पुलिस को शिकायत दी है। जून 
2025 में उन्होंने लक्जमबर्ग जाने 
के लिए मोहाली की एक कंपनी से 
संपर्क किया था। वहां अंजलि नाम की 
महिला एजेंट ने उन्हें बताया कि कुल 
खर्चा 5 लाख रुपए है, लेकिन भारत 
में सिर्फ 1.50 लाख रुपये ही देने होंगे।

सागर पाहवा | मोहाली
समर न्यूज

थाना सोहाना पुलिस ने गश्त और 
संदिग्ध व्यक्तियों की चेकिंग के दौरान 
वेव एस्टेट सेक्टर-85 चौक के पास 
एक युवक को दो अवैध पिस्टल और 
सात जिंदा कारतूस सहित गिरफ्तार 
किया है। आरोपी मोटरसाइकिल 
छोडक़र भागने लगा, जिसके बाद 
पुलिस ने पीछा कर उसे काबू कर 
लिया। एएसआई लवनीत सिंह अपनी 
टीम के साथ दोपहर करीब तीन बजे 
जब पुलिस पार्टी वेव एस्टेट सेक्टर-
85 चौक के पास पहुंची तो सडक़ 
किनारे मोटरसाइकिल पर खड़ा एक 
युवक पुलिस को देखकर अचानक 
वाहन छोडक़र भागने लगा। शक 
के आधार पर पुलिस ने उसे पकड़ 
लिया। आरोपी ने अपनी पहचान रामू 
निवासी गांव बलिया, तहसील बामौरा 
जिला बरेली (उत्तर प्रदेश) हाल 
निवासी कबीर कॉलोनी हैबतपुर रोड 
मुबारकपुर, डेराबस्सी के रूप में बताई।

पंडवाला गांव में 
दिनदहाड़े चोरी, लाखों 
के आभूषण गायब

अंडर-12 श्रेणी में पंजाब की सबसे कम उम्र की आइस हॉकी खिलाड़ी बनीं

मोहाली में लक्जमबर्ग 
भेजने के नाम पर ठगी

दो अवैध पिस्टल के 
साथ युवक काबू

सागर पाहवा | मोहाली
समर न्यूज 

फेज-11 स्थित अंब साहिब कॉलोनी 
से दो वर्षीय बच्चे को कथित तौर पर 
उसके पिता द्वारा अपने साथ ले जाने 
का मामला सामने आया है। बच्चे की 
मां की शिकायत पर फेज-11 थाना 
पुलिस ने आरोपी पति के खिलाफ 
भारतीय न्याय संहिता (बीएनएस) की 
धारा 137(2) (अपहरण) के तहत 
मामला दर्ज कर जांच शुरू कर दी है।
  पुलिस को दी शिकायत में 23 
वर्षीय स्वाति ने बताया कि उसकी 
शादी वर्ष 2022 में उत्तर प्रदेश के 
मुरादाबाद जिले के गांव मालपुर 
निवासी कमल से हुई थी। दोनों का 
एक बेटा रियांश है, जिसकी उम्र 
करीब दो वर्ष है। वर्तमान में वह 
अपने बेटे के साथ अंब साहिब 

कॉलोनी, फेज-11 मोहाली में रह 
रही है। स्वाति ने बताया कि 14 जून 
को शाम करीब पांच बजे वह घर 
में काम कर रही थी, जबकि उसका 
बेटा रियांश घर के बाहर गली में 
अन्य बच्चों के साथ खेल रहा था। 
कुछ समय बाद जब वह बाहर आई 
तो अन्य बच्चे खेल रहे थे, लेकिन 
उसका बेटा वहां नहीं था।
  पूछताछ की तो बच्चों ने बताया 
कि एक व्यक्ति रियांश को अपने 
साथ ले गया है। इसके बाद महिला 
ने अपने स्तर पर बच्चे की तलाश 
की, लेकिन उसका कोई सुराग नहीं 
मिला। शिकायतकर्ता ने पुलिस को 
बताया कि उसे शक था कि उसका 
पति कमल बच्चे को अपने साथ 
ले जा सकता है, क्योंकि दोनों के 
बीच तलाक का मामला अदालत में 
विचाराधीन है।

मोहाली से दो वर्षीय बेटे को उठाकर 
ले गया पिता, अपहरण का केस दर्ज



एजेंसी। न्यूयॉर्क

दुनिया के पहले ट्रिलियनेयर बनने 
के कुछ दिनों बाद ही इलॉन मस्क 
की नेटवर्थ में अब तक की रिकॉर्ड 
गिरावट आई है। उनकी रॉकेट कंपनी 
स्पेसएक्स के शेयरों में आई 16% 
की गिरावट की वजह से मस्क की 
नेटवर्थ सिर्फ एक हफ्ते में करीब 
350 बिलियन डॉलर यानी 33.13 
लाख करोड़ रुपए कम हो गई है। 
   फोर्ब्स की रियल टाइम बिलेनियर 
लिस्ट के मुताबिक, स्पेसएक्स के 
शेयरों में आई गिरावट के बाद इलॉन 
मस्क की संपत्ति 1.45 ट्रिलियन 
डॉलर से घटकर अब 1.1 ट्रिलियन 
डॉलर यानी 104.15 लाख करोड़ 
पर आ गई है। यह गिरावट इतनी 
बड़ी है कि इसका कुल साइज दुनिया 
के दूसरे सबसे अमीर व्यक्ति लैरी 
पेज की टोटल नेटवर्थ लगभग 285 
बिलियन डॉलर यानी 26.98 लाख 

करोड़ रुपए से भी ज्यादा है।
  {12 दिन पहले बने थे दुनिया 
के पहले ट्रिलियनेयर: इलॉन 
मस्क 12 दिन पहले अपनी रॉकेट, 
सैटेलाइट और आर्टिफिशियल 
इंटेलिजेंस (एआई) कंपनी 
स्पेसएक्स की अमेरिकी बाजार में 
लिस्टिंग के बाद दुनिया के पहले 
ट्रिलियनेयर बने थे। आईपीओ के 
शुरुआती तीन कारोबारी दिनों में 
निवेशकों के लगातार निवेश के 
चलते स्पेसएक्स के शेयर 67% 

तक उछल गए थे, जिससे कंपनी 
की वैल्यूएशन 1.8 ट्रिलियन डॉलर 
(170 लाख करोड़ रुपए) के पार 
पहुंच गई थी।
   }3 दिन में 87.84 लाख 
करोड़ रुपये मार्केट वैल्यू घटी: 
शुरुआती तेजी के बाद स्पेसएक्स 
के स्टॉक में लगातार तीन सेशन में 
गिरावट देखी गई। इस बिकवाली 
से कंपनी की मार्केट वैल्यू लगभग 
928 बिलियन डॉलर यानी करीब 
87.84 लाख करोड़ रुपए घट गई। 

कंपनी की कुल वैल्यूएशन भी अपने 
हाई लेवल 2.9 ट्रिलियन डॉलर से 
गिरकर अब सिर्फ 2 ट्रिलियन डॉलर 
यानी 189 लाख करोड़ रुपए के 
आस-पास आ गई है।
  {मस्क के नाम पहले भी दर्ज है 
सबसे बड़ी गिरावट का रिकॉर्ड: 
इलॉन मस्क के लिए व्यक्तिगत 
संपत्ति का यह पहला बड़ा नुकसान 
नहीं है। इससे पहले साल 2022 में 
टेस्ला के शेयरों में आई गिरावट के 
दौरान उन्होंने लगभग 165 बिलियन 
डॉलर यानी 15.62 लाख करोड़ 
रुपए गंवाए थे। 
  तब भी उनके नाम किसी 
व्यक्ति द्वारा गंवाई गई सबसे बड़ी 
व्यक्तिगत संपत्ति का रिकॉर्ड दर्ज 
हुआ था। मस्क की संपत्ति का बड़ा 
हिस्सा स्पेसएक्स में उनकी 38% 
हिस्सेदारी, टेस्ला में 11% हिस्सेदारी 
और अन्य स्टार्टअप्स में उनके 
मालिकाना हक से जुड़ा हुआ है।

मस्क की नेटवर्थ एक-हफ्ते में रिकॉर्ड 33.13 लाख करोड़ रुपये घटी

एजेंसी। नई दिल्ली

पिछले कुछ वर्षों में रिकॉर्ड ऊंचाई 
छूने वाले सोने के दाम को लेकर 
अब एक नया अनुमान सामने आया 
है। अंतरराष्ट्रीय बाजार के कुछ 
विश्लेषकों और निवेश संस्थानों 
का मानना है कि आने वाले समय 
में सोने की कीमतों में बड़ी गिरावट 
देखने को मिल सकती है। 
   कुछ रिपोर्टों में यह भी कहा गया 
है कि यदि मौजूदा परिस्थितियां बनी 
रहती हैं तो सोने के दाम अपने 
उच्चतम स्तर से करीब 30 हजार 
रुपये प्रति 10 ग्राम तक नीचे आ 
सकते हैं। हालांकि, यह केवल एक 
अनुमान है और वास्तविक कीमतें 
वैश्विक आर्थिक परिस्थितियों पर 
निर्भर करेंगी।
   विशेषज्ञों के अनुसार, सोने की 
कीमतों में संभावित गिरावट का 
पहला बड़ा कारण वैश्विक स्तर पर 
ब्याज दरों में बदलाव की संभावना 

है। यदि अमेरिका का केंद्रीय बैंक 
ब्याज दरों को लंबे समय तक ऊंचे 
स्तर पर बनाए रखता है या डॉलर 

मजबूत होता है, तो निवेशक सोने 
की बजाय अन्य वित्तीय साधनों की 
ओर रुख कर सकते हैं। इससे सोने 

की मांग और कीमत दोनों पर दबाव 
पड़ सकता है। 
  दूसरा महत्वपूर्ण कारण भू-
राजनीतिक तनाव में संभावित कमी 
को माना जा रहा है। पिछले कुछ 
वर्षों में वैश्विक अनिश्चितताओं 
और युद्ध जैसे हालात के कारण 
निवेशकों ने सुरक्षित निवेश के तौर 
पर सोने में भारी निवेश किया था। 
यदि अंतरराष्ट्रीय परिस्थितियां स्थिर 
होती हैं तो सुरक्षित निवेश की मांग 
कम हो सकती है, जिससे सोने के 
भाव में नरमी आ सकती है।
  तीसरा कारण केंद्रीय बैंकों और 
बड़े संस्थागत निवेशकों की निवेश 
रणनीति में बदलाव को माना जा रहा 
है। यदि बड़े निवेशक मुनाफावसूली 
शुरू करते हैं या अन्य परिसंपत्तियों 
की ओर रुख करते हैं तो सोने की 
कीमतों में दबाव बढ़ सकता है। 
इसके अलावा, एक्सचेंज ट्रेडेड फंड 
(ईटीएफ) में निवेश घटने का असर 
भी बाजार पर पड़ सकता है।

{फिर बढ़ सकती है मांग: 
हालांकि, कई बाजार विशेषज्ञ इस 
बात पर भी जोर देते हैं कि सोना 
लंबे समय के निवेश के लिहाज से 
अब भी एक महत्वपूर्ण परिसंपत्ति 
बना हुआ है। उनका कहना है कि 
वैश्विक आर्थिक अनिश्चितता, 
मुद्रास्फीति और मुद्रा बाजार में 
उतार-चढ़ाव जैसी परिस्थितियां 
भविष्य में फिर से सोने की मांग बढ़ा 
सकती हैं। 
   निवेश सलाहकारों का मानना है 
कि निवेशकों को केवल संभावित 
गिरावट या तेजी की खबरों के 
आधार पर निर्णय लेने के बजाय 
अपनी वित्तीय जरूरतों और जोखिम 
क्षमता को ध्यान में रखते हुए निवेश 
करना चाहिए। ऐसे में सोने की 
कीमतों को लेकर जारी ये अनुमान 
बाजार में चर्चा का विषय जरूर 
हैं, लेकिन अंतिम दिशा आने वाले 
आर्थिक और वैश्विक घटनाक्रम ही 
तय करेंगे।

सोने में बड़ी गिरावट का अनुमान, 30 हजार रुपये तक टूट सकते हैं भाव

एजेंसी। तेल अवीव/तेहरान/
वॉशिंगटन डीसी

अमेरिकी संसद के उच्च सदन सीनेट 
ने ईरान जंग के खिलाफ प्रस्ताव पास 
किया है। 50-48 वोटों से मंजूर हुए 
इस प्रस्ताव में अमेरिकी राष्ट्रपति 
डोनाल्ड ट्रम्प से ईरान के खिलाफ 
सैन्य कार्रवाई रोकने के लिए कहा 
गया है। इससे पहले हाउस ऑफ 
रिप्रेजेंटेटिव में भी इस प्रस्ताव को 
मंजूरी मिल चुकी है। 
  1973 के वॉर पॉवर्स एक्ट के बाद 
यह पहला मौका है, जब अमेरिकी 
कांग्रेस के दोनों सदनों ने किसी 
राष्ट्रपति से युद्ध जैसी कार्रवाई खत्म 
करने की मांग की है। वोटिंग के 
दौरान चार रिपब्लिकन सांसदों ने भी 
डेमोक्रेट्स का साथ दिया, जिससे 
ट्रम्प की पार्टी के भीतर बढ़ती 
बागवत भी सामने आई।
  हालांकि व्हाइट हाउस ने कहा 
है कि इस प्रस्ताव का कोई कानूनी 
असर नहीं होगा और अमेरिकी सैन्य 

कार्रवाई पहले ही समाप्त हो चुकी 
है। इसी बीच अमेरिकी विदेश मंत्री 
मार्को रूबियो यूएई, बहरीन और 
कुवैत के दौरे पर पहुंचे हैं। उनका 
मकसद अमेरिका-ईरान समझौते को 
लेकर खाड़ी देशों की चिंताओं को 
दूर करना है। इन देशों को आशंका 
है कि समझौते से होर्मुज स्ट्रेट में 
ईरान का प्रभाव बढ़ सकता है। साथ 
ही समझौते में ईरान के मिसाइल 
कार्यक्रम पर कोई स्पष्ट शर्त नहीं 
होने से भी सवाल उठ रहे हैं।
  अमेरिका और ईरान के बीच चल 
रही वार्ता में ईरान के पुनर्निर्माण के 
लिए 300 अरब डॉलर के संभावित 

फंड पर भी चर्चा हो रही है। माना 
जा रहा है कि इसमें खाड़ी देशों से 
आर्थिक सहयोग मांगा जा सकता है। 
ऐसे में वॉशिंगटन अपने सहयोगी 
देशों का समर्थन जुटाने की कोशिश 
कर रहा है।
  {ट्रम्प बोले- तेल कंपनियां 
ग्राहकों से ज्यादा पैसे वसूल 
रहीं: अमेरिकी राष्ट्रपति ट्रम्प ने 
सोशल मीडिया पर पोस्ट कर बड़ी 
तेल कंपनियों पर पेट्रोल की कीमतें 
कम नहीं करने का आरोप लगाया 
है। उन्होंने कहा कि कच्चे तेल की 
कीमतें तेजी से गिर रही हैं और तेल 
कंपनियां अब सस्ते दाम पर तेल 

खरीद रही हैं, लेकिन इसका फायदा 
ग्राहकों को नहीं दिया जा रहा। ट्रम्प 
ने बताया कि उन्होंने अमेरिकी न्याय 
विभाग को इस मामले की तुरंत जांच 
शुरू करने का निर्देश दिया है।
  {कतर बोला- कुछ हफ्तों में 
एलएनजी उत्पादन फिर सामान्य 
होगा : कतर के प्रधानमंत्री शेख 
मोहम्मद बिन अब्दुलरहमान अल 
थानी ने फाइनेंशियल टाइम्स से कहा 
है कि देश का एलएनजी उत्पादन 
अगले कुछ हफ्तों में फिर से सामान्य 
स्तर पर पहुंच जाएगा। हालांकि, 
हमले में क्षतिग्रस्त हुई एक इकाई 
फिलहाल बंद रहेगी। प्रधानमंत्री ने 
कहा कि कतर को उम्मीद है कि 
अमेरिका और ईरान के बीच हुए 
एमओयू के बाद आने वाले हफ्तों में 
होर्मुज स्ट्रेट से जहाजों की आवाजाही 
भी सामान्य हो जाएगी। कतर दुनिया 
के सबसे बड़े एलएनजी निर्यातकों 
में शामिल है और वैश्विक एलएनजी 
निर्यात में उसकी हिस्सेदारी करीब 
20% है। अमेरिकी राष्ट्रपति ट्रम्प ने 

सोशल मीडिया पर पोस्ट कर दावा 
किया कि ईरान इस समय कमजोर 
स्थिति में है और समझौते के लिए 
लगभग हर शर्त मानने को तैयार है।
   ट्रम्प बोले-ईरान ने पहली बार 
अमेरिकी राष्ट्रपति को इज्जत 
दी: ईरान बोला- इस्लामाबाद 
समझौता अमेरिका की हार: 
अमेरिकी राष्ट्रपति डोनाल्ड ट्रम्प ने 
सोशल मीडिया पर पोस्ट कर दावा 
किया कि कई दशकों में पहली बार 
ईरान अमेरिका और उसके राष्ट्रपति 
को इतनी इज्जत दे रहा है। उन्होंने 
कहा कि ईरान इस समय कमजोर 
स्थिति में है और समझौते के लिए 
लगभग हर शर्त मानने को तैयार है।
दूसरी ओर, ईरान के संसद अध्यक्ष 
बाघेर गालिबाफ ने कहा कि 
अमेरिका के साथ हुआ ‘इस्लामाबाद 
समझौता’ आखिरकार अमेरिका की 
हार बन चुका है। उन्होंने दावा किया 
कि यह समझौता किसी दबाव या 
मजबूरी का नतीजा नहीं था, बल्कि 
हमने इसे अपनी शर्तों पर माना है। 

एजेंसी। इस्लामाबाद

पाकिस्तान की एक अदालत ने 
बलोच मानवाधिकार कार्यकर्ता महरंग 
बलोच और उनके दो सहयोगियों को 
उम्रकैद की सजा सुनाई है। क्वेटा की 
एंटी-टेररिज्म कोर्ट ने तीनों को हत्या 
और आतंकवाद से जुड़े मामले में 
दोषी ठहराया। 
   महरंग बलोच, सिबगतुल्लाह 
और बलाच कादिर ने एक भीड़ को 
उकसाया था, जिसने अर्धसैनिक 
बल के जवान शब्बीर अहमद की 
हत्या कर दी थी। 33 वर्षीय महरंग 
बलोच बलोच यकजेहती कमेटी की 
प्रमुख हैं और बलूचिस्तान में जबरन 
गुमशुदगी के मामलों को लेकर लंबे 
समय से अभियान चलाती रही हैं।

पाकिस्तान में बलोच 
एक्टिविस्ट महरंग 
बलोच को उम्रकैद

एजेंसी। टोरंटो

फीफा फुटबॉल वर्ल्ड कप 2026 के 
ग्रुप-एल में क्रोएशिया ने पनामा को 
1-0 से हराकर नॉकआउट चरण में 
पहुंचने की अपनी उम्मीदों को जिंदा 
रखा है। दूसरी ओर, इस हार के साथ 
पनामा की टूर्नामेंट में आगे बढ़ने की 
संभावनाएं समाप्त हो गईं। 
   वहीं, ग्रुप के दूसरे मुकाबले में 
इंग्लैंड और घाना के बीच खेला 
गया मैच गोलरहित बराबरी पर छूटा, 
जिससे ग्रुप की तस्वीर और रोचक 
हो गई। क्रोएशिया और पनामा के 
बीच मुकाबला काफी संघर्षपूर्ण रहा। 
पहले हाफ में दोनों टीमें गोल करने 
में नाकाम रहीं। हालांकि दूसरे हाफ में 

मैदान पर उतरे स्ट्राइकर एंटे बुडिमिर 
ने 54वें मिनट में शानदार गोल कर 
क्रोएशिया को बढ़त दिला दी। यह 
गोल अंत तक निर्णायक साबित हुआ 
और क्रोएशिया ने मैच 1-0 से अपने 
नाम कर लिया।
   इस जीत के साथ क्रोएशिया ने 
टूर्नामेंट में अपने पहले तीन अंक 
हासिल किए। टीम इससे पहले 
अपने शुरुआती मुकाबले में इंग्लैंड 
से हार गई थी, इसलिए यह जीत 
उसके लिए बेहद अहम मानी जा 
रही है। अब क्रोएशिया का अंतिम 
ग्रुप मैच घाना से होगा, जिसमें जीत 
उसे नॉकआउट के करीब पहुंचा 
सकती है। दूसरी तरफ पनामा ने 
मुकाबले में अच्छा संघर्ष किया, 

लेकिन वह अपने अवसरों को गोल 
में नहीं बदल सका। लगातार दूसरी 
हार के बाद पनामा टूर्नामेंट से बाहर 
हो गया है। टीम इससे पहले घाना से 
भी 0-1 से हार चुकी थी।
   इससे पहले ग्रुप-एल के दूसरे 
मुकाबले में इंग्लैंड और घाना ने 
एक-दूसरे को गोल करने का कोई 
मौका नहीं दिया। इंग्लैंड ने पूरे मैच 
में गेंद पर अधिक नियंत्रण रखा और 
कई हमले किए, लेकिन घाना की 
मजबूत रक्षापंक्ति के सामने वह गोल 
नहीं कर सका। वहीं, घाना ने भी 
अनुशासित खेल दिखाते हुए इंग्लैंड 
को बराबरी पर रोक दिया। मुकाबला 
0-0 से समाप्त हुआ। इंग्लैंड चार 
अंकों के साथ ग्रुप में शीर्ष पर है। 

क्रोएशिया ने पनामा को हराया, नॉकआउट की 
उम्मीद कायम; घाना-इंग्लैंड का मुकाबला ड्रॉ

एजेंसी। हेडिंग्ले 

ऑस्ट्रेलिया ने विमेंस टी-20 वर्ल्ड कप में लगातार चौथी 
जीत हासिल की है। उसने मंगलवार रात को पाकिस्तान 
को 113 रन से हरा दिया। इस जीत से टीम सेमीफाइनल 
के बेहद करीब पहुंच गई है। पाकिस्तान टॉप-4 की रेस 
से बाहर हो चुकी है। 
  हेडिंग्ले में ऑस्ट्रेलिया ने टॉस जीतकर बैटिंग चुनी। 
उसने 20 ओवर में 7 विकेट खोकर 199 रन बनाए। फिर 
पाकिस्तान को 13.4 ओवर में 86 रन पर ऑलआउट 
कर दिया। कप्तान सोफी मोलिनक्स, एनाबेल सदरलैंड 
और एलिस पेरी ने 2-2 विकेट झटके। पेरी ने 71 रन भी 
बनाए। उन्हें प्लेयर ऑफ द मैच चुना गया।
  टॉस जीतकर बल्लेबाजी करने उतरी ऑस्ट्रेलिया की 
शुरुआत अच्छी नहीं रही और पहली ही गेंद पर बेथ 
मूनी शून्य पर आउट हो गईं। इसके बाद एलिस पेरी और 
जॉर्जिया वोल ने पारी संभाली। दोनों ने दूसरे विकेट के 
लिए 100 से ज्यादा रन जोड़े। पावरप्ले तक ऑस्ट्रेलिया 
का स्कोर 1 विकेट पर 64 रन था, जो टूर्नामेंट में टीम 
का सबसे बड़ा पावरप्ले स्कोर है।
  {10वें वर्ल्ड कप में पहली बार लगाया अर्धशतक: 

अपने करियर का 10वां टी-20 वर्ल्ड कप खेल रहीं 
एलिस पेरी ने टूर्नामेंट में पहला अर्धशतक लगाया। 
उन्होंने 48 गेंदों में 71 रन बनाए और ऑस्ट्रेलिया को 
199 रन तक पहुंचाने में अहम भूमिका निभाई। 
  इससे पहले टी-20 वर्ल्ड कप में उनका सर्वोच्च स्कोर 
42 रन था, जो उन्होंने 2016 में न्यूजीलैंड के खिलाफ 
बनाया था। पेरी ने अपने पहले ओवर में दो विकेट लिए 
और मैच में 9 रन देकर 2 विकेट चटकाए। उनके 
ऑलराउंड प्रदर्शन से ऑस्ट्रेलिया ने पाकिस्तान पर 113 
रन की जीत दर्ज की।

विमेंस टी-20 वर्ल्ड कप में ऑस्ट्रेलिया की 
लगातार चौथी जीत, पाकिस्तान को हराया

एजेंसी। नई दिल्ली

इंस्टेंट मैसेजिंग एप टेलीग्राम 7 दिन 
बाद भारत में फिर से चालू हो गया 
है। नेशनल एलिजिबिलिटी-कम-
एंट्रेंस टेस्ट (नीट) के नकली और 
लीक पेपर सर्कुलेट होने के विवाद 
के बाद केंद्र सरकार ने एप और 
उससे जुड़ी वेब सर्विसेज को 22 
जून तक ब्लॉक कर दिया था।
   21 जून को नीट री-एग्जाम 
होने के बाद एप पर लगा अस्थायी 
प्रतिबंध खत्म हो गया है। इसके बाद 
23 जून की सुबह से एप गूगल प्ले 
स्टोर पर दोबारा दिखने तो लगा, 
लेकिन कई यूजर्स ने एप डाउनलोड 
नहीं हो पाने की शिकायत की।
   वहीं, कुछ यूजर्स ने कहा कि 
‘एप डाउनलोड करने के बाद वे 
साइन अप नहीं कर पा रहे हैं या 
चैट एक्सेस नहीं कर पा रहे हैं। कुछ 
मामलों में यह समस्या जियो और 

एयरटेल दोनों नेटवर्क के यूजर्स 
हुई। वहीं, आईफोन यूजर्स के लिए 
टेलीग्राम एप स्टोर पर अवेलेबल 
नहीं था। हालांकि, मंगलवार देर रात 
कंपनी ने पोस्ट कर सभी तरह की 

सर्विस चालू होने की जानकारी दी।
  {यूजर्स 30 जून तक मैसेज 
एडिट नहीं कर पाएंगे: भले ही 
टेलीग्राम की भारत में वापसी हो 
गई है, लेकिन सरकार ने कंपनी 

को आगामी 30 जून तक अपने 
प्लेटफॉर्म पर ‘मैसेज-एडिटिंग’ 
फीचर की सुविधा बंद रखने के 
निर्देश दिए हैं। यानी यूजर भेजे गए 
मैसेज में कोई बदलाव नहीं कर 
पाएंगे। केंद्र सरकार ने टेलीग्राम और 
उससे जुड़ी वेब सर्विसेज पर 22 
जून तक के लिए ब्लंकेट ब्लॉक 
यानी पूरी तरह से प्रतिबंध लगाने का 
आदेश दिया था। सरकार का आरोप 
था कि यह प्लेटफॉर्म नीट परीक्षा से 
जुड़े लीक और फर्जी पेपर्स, भ्रामक 
कंटेंट और परीक्षा में धोखाधड़ी से 
जुड़ी अन्य गतिविधियों को रोकने में 
पूरी तरह नाकाम रहा था। 
   यह प्रतिबंध 21 जून को नीट की 
दोबारा परीक्षा के समय लागू रखा गया, 
ताकि किसी तरह की गड़बड़ी को रोका 
जा सके। अधिकारियों के मुताबिक, 
इस री-एग्जामिनेशन के दौरान किसी 
भी गड़बड़ी की खबर सामने नहीं  
आई है।

टेलीग्राम 7 दिन बाद चालू, प्ले स्टोर पर वापस आया

अमेरिकी सीनेट में ईरान से जंग के खिलाफ प्रस्ताव 
पास, राष्ट्रपति ट्रम्प से सैन्य कार्रवाई रोकने को कहा

वैश्विक हालात, ब्याज दरों में बदलाव और निवेशकों की रणनीति से बढ़ी बाजार की हलचलहलचल

सिंगापुर की दो कंपनियों पर  400 भारतीय व 
बांग्लादेशी मजदूरों का वेतन रोकने का आरोप

एजेंसी। सिंगापुर सिटी

सिंगापुर में काम कर रहे करीब 400 प्रवासी मजदूरों, 
जिनमें बड़ी संख्या भारतीयों और बांग्लादेशियों की है, 
ने दो कंपनियों पर वेतन नहीं देने का आरोप लगाया है। 
   शिकायतों के बाद सिंगापुर का श्रम मंत्रालय जांच 
में जुट गया है, जबकि प्रवासी श्रमिकों की मदद करने 
वाले संगठन प्रभावित मजदूरों को भोजन और कानूनी 
सहायता दे रहे हैं। 
श्रम मंत्रालय ने केपीए इंजीनियरिंग और एस इंडस्ट्रीज 
के खिलाफ जांच शुरू की थी। शुरुआत में करीब 100 
मजदूरों ने शिकायत दर्ज कराई थी, लेकिन बाद में 

प्रभावित कर्मचारियों की संख्या करीब 400 पहुंच गई। 
   रिपोर्ट के मुताबिक, कंपनियों के भुगतान नहीं करने के 
कारण भोजन सप्लाई करने वालों ने भी कुछ दिन पहले 
मजदूरों को खाना देना बंद कर दिया था। इसके बाद 
माइग्रेंट वर्कर्स सेंटर ने 300 से ज्यादा मजदूरों को भोजन 
और दूसरी मदद उपलब्ध कराई। सरकार ने कहा है कि 
प्रभावित मजदूर नई नौकरी भी तलाश सकते हैं। 
  वहीं श्रमिक संगठनों का कहना है कि कई मजदूर नौकरी 
और वर्क परमिट खोने के डर से समय पर शिकायत नहीं 
करते। मामले की जांच जारी है। अधिकारियों के साथ-
साथ कई गैर-सरकारी संगठन भी मजदूरों की शिकायतों 
और कंपनियों की स्थिति की जांच कर रहे हैं।

इजराइल ने जानबूझकर फिलिस्तीनी बच्चों 
को मारा: 20 हजार से ज्यादा बच्चों की मौत

एजेंसी। न्यूयॉर्क

संयुक्त राष्ट्र के जांच आयोग ने 
इजराइल पर गाजा और वेस्ट बैंक 
में फिलिस्तीनी बच्चों को जानबूझकर 
निशाना बनाने का आरोप लगाया है।
  आयोग की रिपोर्ट के मुताबिक 
अक्टूबर 2023 से अब तक 20 
हजार से ज्यादा बच्चों की मौत हुई 
है। 44 हजार से अधिक घायल हुए 
हैं। इस दौरान कुल मौतों में लगभग 

30% बच्चे शामिल रहे। आयोग के 
अध्यक्ष और भारत के पूर्व हाईकोर्ट 
मुख्य न्यायाधीश एस. मुरलीधर ने 
रिपोर्ट जारी करते हुए कहा कि जांच 
में बच्चों को निशाना बनाकर किए 
गए हमलों के पुख्ता सबूत मिले हैं। 
   इजराइली सेना मानवता के 
खिलाफ अपराध और युद्ध अपराधों 
के लिए जिम्मेदार हैं। रिपोर्ट के 
अनुसार बच्चों की मौतें हवाई हमलों, 
ड्रोन हमलों और स्नाइपर फायरिंग में 

हुईं। कई मामलों में उनके सिर और 
शरीर के ऊपरी हिस्से को निशाना 
बनाया गया।
  आयोग के अध्यक्ष एस. मुरलीधर 
ने मंगलवार को बयान जारी कर 
रिपोर्ट की जानकारी दी। अक्टूबर 
2025 में इजराइल और हमास 
के बीच सीजफायर लागू होने के 
बाद भी फिलिस्तीनी बच्चों की 
मौत और घायल होने की घटनाएं 
जारी रहीं।

यह दुनिया के दूसरे सबसे अमीर व्यक्ति की कुल संपत्ति से ज्यादा; स्पेसएक्स का शेयर 16% गिरानीट परीक्षा में गड़बड़ी के बाद लगा था बैन, मैसेज एडिट पर 30 जून तक रोक रहेगी, कंपनी ने जताई थी नाराजगी

हाउस ऑफ रिप्रेजेंटेटिव में भी इस प्रस्ताव को मिल चुकी है मंजूरी, पीस डील पर यूएई को मनाने पहुंचे रूबियो

113 रन के अंतर से दी मात, पेरी-वोल की 100 से भी ज्यादा रन की पार्टनरशिप

एजेंसी। नामपो

उत्तर कोरिया के नेता किम जोंग उन 
ने कहा है कि देश को अगले पांच 
वर्षों तक हर साल दो बड़े युद्धपोत 
बनाने चाहिए। उन्होंने नए विध्वंसक 
युद्धपोत ‘चोए ह्योन’ के कमीशनिंग 
समारोह में कहा कि देश की नौसेना 
का आधुनिकीकरण तेज गति से 
आगे बढ़ेगा। 
  इसकी परमाणु क्षमता भी मजबूत 
होगी। किम ने नामपो बंदरगाह पर 
आयोजित समारोह में हिस्सा लिया। 
यह कार्यक्रम 5,000 टन क्षमता 
वाले बहुउद्देशीय विध्वंसक युद्धपोत 
चोए ह्योन की तैनाती के उपलक्ष्य में 

आयोजित किया गया था। किम ने 
कहा कि अगले पांच वर्षों में हर साल 

इसी क्षमता के दो युद्धपोत बनाए 
जाने चाहिए। उन्होंने बताया कि उत्तर 

कोरिया जल्द ही कांग कोन नामक 
एक और 5,000 टन क्षमता वाला 
विध्वंसक युद्धपोत तैनात करेगा। 
इसके अलावा 10,000 टन क्षमता 
वाले रणनीतिक युद्धपोतों को भी 
नौसेना में शामिल करने की योजना 
है। कांग कोन युद्धपोत पिछले वर्ष 
लॉन्चिंग समारोह के दौरान आंशिक 
रूप से पलट गया था, जिसके बाद 
उसकी मरम्मत की गई। 
  किम जोंग उन ने कहा कि अब 
तक उत्तर कोरिया की नौसेना उसकी 
सैन्य शक्ति का सबसे कमजोर 
हिस्सा थी, लेकिन नए कार्यक्रमों के 
बाद इसकी क्षमता कल्पना से परे 
स्तर तक पहुंच जाएगी।

उत्तर कोरिया को अगले पांच वर्षों तक हर 
साल दो बड़े युद्धपोत बनाने चाहिए : किम

लक्की मेहता | लुधियाना 
समर न्यूज 

नगर निगम के जोन-ए में तैनात रहे 
बिल्डिंग इंस्पेक्टर हरमिंदर मक्कड़ 
पर एक स्थानीय निवासी ने 1.25 
लाख रुपए लेने के गंभीर आरोप 

लगाए हैं। 
शिकायतकर्ता 
ने नगर निगम 
क मि  श्न र 
को लिखित 
शिकायत देकर 
मामले की 
निष्पक्ष जांच 

और कार्रवाई की मांग की है।
   शिवपुरी निवासी ईश्वर शर्मा ने 
आरोप लगाया कि उन्होंने 150 वर्ग 
गज में मकान का निर्माण कराया 
था। निर्माण संबंधी नियमों की 
जानकारी न होने के कारण भवन का 

नक्शा पास नहीं कराया जा सका। 
शिकायत के अनुसार, इसी दौरान 
बिल्डिंग इंस्पेक्टर हरमिंदर मक्कड़ 
मौके पर पहुंचे और अवैध निर्माण 
का हवाला देते हुए भवन को सील 
कर दिया।
  ईश्वर शर्मा का आरोप है कि 
बाद में भारी जुर्माने और कार्रवाई 
का डर दिखाकर उनसे 1 लाख 
रुपए नकद तथा 25 हजार रुपए 
ऑनलाइन ट्रांसफर करवाए गए। 
शिकायतकर्ता का कहना है कि रकम 
लेने के बाद सील की गई इमारत 
की चाबियां उन्हें सौंप दी गईं और 
भवन खुलवा दिया गया। हालांकि 
कुछ समय बाद संबंधित अधिकारी 
का तबादला हो गया। इसके बाद नए 
बिल्डिंग इंस्पेक्टर गुरविंदर लक्की ने 
उसी भवन को दोबारा अनधिकृत 
निर्माण बताते हुए सील कर दिया। 
ईश्वर शर्मा का आरोप है कि दोबारा 

कार्रवाई होने पर उन्होंने कई बार 
हरमिंदर मक्कड़ से संपर्क करने का 
प्रयास किया, लेकिन कोई समाधान 
नहीं निकला।
  शिकायतकर्ता के अनुसार बाद 
में उन्हें 50 हजार रुपए सरकारी 
खजाने में जमा करवाने की सलाह 
दी गई, जिसको लेकर दोनों पक्षों में 
विवाद भी हुआ। शिकायत में यह 
भी आरोप लगाया गया है कि कुछ 
मामलों में पहले सीलिंग की कार्रवाई 
कर लोगों पर दबाव बनाया जाता है 
और बाद में कथित तौर पर रकम 
लेकर राहत दी जाती है।
  ईश्वर शर्मा ने निगम प्रशासन 
से मांग की है कि कथित तौर पर 
ली गई 1.25 लाख रुपए की राशि 
को उनकी बिल्डिंग की कंपाउंडिंग 
फीस में समायोजित किया जाए। 
उनका कहना है कि कंपाउंडिंग की 
कुल राशि करीब 1.50 लाख रुपए 

बनती है और शेष राशि वह सरकारी 
खजाने में जमा करवाने को तैयार हैं।
  {सूत्रों का दावा: एक लाख 
रुपए लौटाए गए...
मामले से जुड़े सूत्रों का दावा है 
कि जोन-ए के एक अधिकारी के 
हस्तक्षेप के बाद शिकायतकर्ता को 
करीब एक लाख रुपए वापस भी 
करवाए गए हैं। हालांकि इस संबंध में 
आधिकारिक पुष्टि नहीं हो सकी है।
  {पहले भी लग चुके  
हैं आरोप...
सूत्रों के अनुसार संबंधित इंस्पेक्टर 
पर इससे पहले भी गंभीर आरोप 
लग चुके हैं। वहीं पूर्व नगर निगम 
कमिश्नर नीरू कत्याल गुप्ता ने 
अवैध निर्माण के मामलों में कार्रवाई 
करते हुए जोन-ए के इंस्पेक्टर 
हरमिंदर मक्कड़ और जोन-बी के 
इंस्पेक्टर दलीप सोनी के खिलाफ 
चार्जशीट की सिफारिश की थी।

  {ब्लॉक 3 से 13 तक जांच 
की मांग...
मामले के सामने आने के बाद शहर 
में यह मांग भी उठने लगी है कि नगर 
निगम कमिश्नर को मौजूदा ब्लॉक 3 
से 13 तक हुए निर्माण कार्यों और 
फील्ड स्तर पर की गई कार्रवाई की 
जमीनी हकीकत की जांच करवानी 
चाहिए। सूत्रों का दावा है कि यदि 
पिछले वर्षों के मामलों और संबंधित 
ब्लॉकों की गंभीरता से पड़ताल की 
जाए तो करोड़ों रुपए के कथित 
गोलमाल और अनियमितताओं का 
खुलासा हो सकता है। हालांकि इन 
दावों की स्वतंत्र पुष्टि अभी नहीं हो 
सकी है। अब देखना होगा कि नगर 
निगम प्रशासन इस शिकायत की 
जांच में क्या निष्कर्ष निकालता है। 
मामले के सामने आने के बाद निगम 
की बिल्डिंग शाखा की कार्यप्रणाली 
पर भी सवाल उठने लगे हैं।

सीलिंग का डर 
दिखाकर 1.25 
लाख रुपये लेने 

के आरोप

बिल्डिंग इंस्पेक्टर पर शिकायत; पीड़ित स े
पैसे लिए, फिर भी दोबारा फंसा दिया

लक्की भट्टी | लुधियाना 
समर न्यूज

श्री दुर्गा माता मंदिर ट्रस्ट की ओर से 
साप्ताहिक चौंकी का आयोजन श्री दुर्गा 
माता मंदिर, नजदीक जगराओं पुल में 
किया गया। चौंकी का शुभारंभ एडवोकेट 
वरिंदर शर्मा (बॉबी) और बंसल परिवार 
ने ज्योति प्रज्जवलित कर किया। 
   कुसुम बंसल, विवान बंसल, सुरभी 
बंसल, अंकित बंसल, तान्या बंसल, 
एडवोकेट पारस एडवोकेट वरिंदर शर्मा 
ने कहा कि श्री दुर्गा माता मंदिर ट्रस्ट 
की ओर से किए जा रहे कार्य सराहनीय 
है। ट्रस्ट के सदस्य युवाओं को धर्म के 
साथ जोड़ कर पुण्य का कार्य कर रहे 
है। सौभाग्यशाली जीव को सेवा करने 
का मौका मिलता है। इस मौके प्रमोद 
गर्ग,अश्विनी जैन सेक्रेटरी, बलबीर गुप्ता, 
संदीप गुप्ता और अंबुजेश शर्मा आदि  
मौजूद हुए।

लक्की भट्टी | लुधियाना 
समर न्यूज

पंजाब यूथ कांग्रेस के संगठनात्मक 
चुनावों में युवा नेता अमर गोगना ने 
शानदार जीत हासिल करते हुए पंजाब 

यूथ कांग्रेस के 
जनरल सेक्रेटरी पद 
पर जीत दर्ज की है। 
उनकी इस जीत को 
युवा कार्यकर्ताओं 
के विश्वास, मेहनत 

और संगठन के प्रति उनकी प्रतिबद्धता 
का परिणाम माना जा रहा है। 
  चुनाव परिणाम घोषित होने के बाद 
समर्थकों और कार्यकर्ताओं में खुशी की 
लहर दौड़ गई। विभिन्न जिलों से कांग्रेस 
नेताओं, सामाजिक संगठनों और युवाओं 
ने अमर गोगना को बधाई दी और उनके 
उज्ज्वल राजनीतिक भविष्य की कामना 
की। अपनी जीत पर प्रतिक्रिया देते हुए 
अमर गोगना ने कहा कि यह जीत केवल 
उनकी व्यक्तिगत जीत नहीं है, बल्कि 
उन सभी युवाओं की जीत है जिन्होंने उन 
पर भरोसा जताया।

लक्की मेहता  | लुधियाना 
समर न्यूज

‘मिशन क्लीन पंजाब’ के तहत नगर 
निगम कमिश्नर ओजस्वी अलंकार ने 
बुधवार को वार्ड नंबर-19 के विभिन्न 
क्षेत्रों का निरीक्षण कर अधिकारियों को 
शहर में सफाई व्यवस्था और बेहतर 
बनाने के निर्देश दिए। 
  उन्होंने सड़क किनारे पड़े मलबे 
को तुरंत हटाने और सीवर लाइनों की 
नियमित सफाई सुनिश्चित करने के 
आदेश जारी किए। निरीक्षण के दौरान 
कमिश्नर ने सेक्टर-38, सेक्टर-39, 

एवरेस्ट स्कूल रोड सहित कई इलाकों 
का दौरा किया। इस दौरान उन्होंने 
संबंधित अधिकारियों को सड़कों की 
मरम्मत का कार्य भी तेजी से पूरा करने 
के निर्देश दिए। पड़ा मलबा, जाम 
सीवर लाइनें और उन्होंने बताया कि 
आने वाले दिनों में भी मिशन के तहत 
फील्ड निरीक्षण लगातार जारी रहेंगे।

लक्की मेहता | लुधियाना 
समर न्यूज

नगर निगम की सबसे महत्वपूर्ण मानी 
जाने वाली फाइनेंस एंड कॉन्ट्रैक्ट 
कमेटी (एफ एंड सीसी) में वार्ड 

नंबर 94 के पार्षद 
एवं विधायक पुत्र 
अमन बग्गा को 
सदस्य नियुक्त किया 
गया है। नियुक्ति के 
बाद समर्थकों और 

क्षेत्रवासियों में खुशी का माहौल है। 
  समर्थकों ने एक-दूसरे को मिठाई 
खिलाकर खुशी जाहिर की और 
अमन बग्गा को बधाइयां दीं। एफ एंड 
सीसी नगर निगम की प्रमुख कमेटियों 
में शामिल है, जो निगम के वित्तीय 
मामलों, विकास कार्यों से जुड़े ठेकों 
तथा महत्वपूर्ण प्रशासनिक निर्णयों पर 
अपनी अहम भूमिका निभाती है। ऐसे में 

कमेटी में अमन बग्गा को सदस्य बनाए 
जाने को राजनीतिक और प्रशासनिक 
दृष्टि से महत्वपूर्ण माना जा रहा है। 
अमन बग्गा ने इस जिम्मेदारी के लिए 
पार्टी नेतृत्व, वरिष्ठ जनप्रतिनिधियों 
और नगर निगम प्रशासन का आभार 
व्यक्त किया। उन्होंने कहा कि उन्हें जो 
जिम्मेदारी सौंपी गई है, उसका निर्वहन 
पूरी ईमानदारी और पारदर्शिता के साथ 
किया जाएगा। 
  विकास कार्यों को गति देने और 
जनहित से जुड़े मुद्दों को प्राथमिकता 
के आधार पर उठाने का प्रयास रहेगा। 
समर्थकों का कहना है कि अमन बग्गा 
लंबे समय से क्षेत्र की समस्याओं को 
लेकर सक्रिय रहे हैं। उनकी नियुक्ति से 
वार्ड नंबर 94 सहित शहर के विकास 
कार्यों को और मजबूती मिलेगी। वहीं 
राजनीतिक हलकों में भी उनकी इस 
नियुक्ति को भविष्य की राजनीति के 
लिहाज से अहम माना जा रहा है।

नीलकमल मोनू | लुधियाना 
समर न्यूज

गुरुद्वारा साहिब में आयोजित विशेष 
चौपहिरा समागम के दौरान बड़ी 
संख्या में संगत ने हाजिरी भरी और 
गुरु घर की खुशियां प्राप्त कीं। इस 
अवसर पर अमृतसर से विशेष रूप 
से पहुंचे रागी एवं प्रचारक भाई 
अमनदीप सिंह ने संगत के साथ 
गुरबाणी और गुरु शब्द विचार 
साझा किए।
  भाई अमनदीप सिंह ने अपने 
प्रवचनों के माध्यम से संगत को 
गुरु साहिब के उपदेशों से अवगत 
कराया और गुरु घर से जुड़कर नाम 
सिमरन तथा सेवा करने का संदेश 
दिया। संगत ने भी बड़ी श्रद्धा और 
प्रेम के साथ उनके विचारों को सुना 
और गुरबाणी का रसपान किया। 
समागम के दौरान वक्ताओं ने 
कहा कि यह सब प्रभु की असीम 

कृपा और प्रदीप सिंह बापू जी 
के आशीर्वाद का परिणाम है कि 
संगत लगातार गुरु घर से जुड़ रही 
है और धार्मिक समागमों में बढ़-
चढ़कर भाग ले रही है। उन्होंने 
संगत से अपील करते हुए कहा 
कि अधिक से अधिक संख्या में 
गुरु घर पहुंचकर आध्यात्मिक 
आनंद और खुशियां प्राप्त करें। 
गुरुद्वारा प्रबंधक कमेटी की ओर 
से कहा गया कि संगत की सेवा 
और सुविधा के लिए कमेटी हर 

समय तत्पर है। कमेटी सदस्य 
चरणजीत सिंह ने कहा कि संगत 
के लिए सभी आवश्यक प्रबंध 
किए जाते हैं और भविष्य में भी 
इसी प्रकार सेवा जारी रहेगी। उन्होंने 
कहा कि यदि व्यवस्थाओं में किसी 
प्रकार की कोई कमी रह गई हो 
तो प्रबंधक कमेटी इसके लिए 
संगत से क्षमा याचना करती है। 
समागम का समापन अरदास और 
गुरु का लंगर अटूट वितरित करने 
के साथ हुआ।

लुधियाना| मौसम विभाग ने राज्य 
के कई जिलों में तेज आंधी चलने 
का अलर्ट जारी किया है। मौसम 
विभाग के अनुसार लुधियाना, 
बरनाला, संगरूर, फतेहगढ़ 
साहिब, पटियाला और मोहाली में 
बुधवार को मौसम खराब रहने की 
संभावना है। 
   पठानकोट, होशियारपुर, 
नवांशहर, कपूरथला, जालंधर, 
मोगा और रूपनगर जिलों में भी 
हल्की से मध्यम बारिश होने के 
आसार हैं। मौसम विभाग ने लोगों 
को सतर्क रहने की सलाह दी है।

लक्की भट्टी | लुधियाना 
समर न्यूज

शहीदों के सरताज श्री गुरु अर्जन 
देव जी के शहीदी दिवस पर 
अकाली दल ‘वारिस पंजाब दे’ 
के जगराओं प्रभारी राजीव कुमार 
लवली ने जथेदार शहीद भाई गुरदेव 
सिंह कौंके की धर्मपत्नी बीबी 
गुरमेल कौर से आशीर्वाद लेकर 
अपने चुनाव प्रचार अभियान की 
शुरुआत की। इस मौके पर लवली 
ने कहा कि शहीदों के परिवारों का 
सम्मान करना पार्टी का कर्तव्य है। 
उन्होंने बंदी सिंहों की रिहाई की 

मांग को लेकर जगराओं में जल्द 
ही विशाल मोटरसाइकिल रोष मार्च 
निकालने की घोषणा की और लोगों 
से इसमें बढ़-चढ़कर शामिल होने 
की अपील की।

सौभाग्यशाली परिवार 
को मिलता है सेवा का 
मौका : वरिंदर, यशपाल

पंजाब यूथ कांग्रेस का 
चुनाव जीतकर अमर 
बने जनरल सेक्रेटरी

निगम की एफएंडसीसी कमेटी के 
सदस्य नियुक्त हुए पार्षद बग्गा

नगर निगम कमिश्नर ओजस्वी 
का वार्ड-19 में औचक निरीक्षण

बीबी गरुमले कौर स ेआशीर्वाद ले अकाली दल 
‘वारिस पजंाब द’े ने किया चुनावी शखंनाद

मलबा हटाने और सीवर सफाई के दिए सख्त निर्देश

फिल्लौर में नेशनल हाईवे पर 
हुआ सड़क हादसा, लगा जाम

शुभम शर्मा | लुधियाना 
समर न्यूज

नगर काउंसिल फिल्लौर के प्रधान पद 
के लिए बुधवार को होने वाला चुनाव 
अंतिम समय में रोचक राजनीतिक 
घटनाक्रम के बीच अनिश्चितकाल के 
लिए स्थगित कर दिया गया। चुनाव 
प्रक्रिया एसडीएम फिल्लौर दीपक 
भाटिया की देखरेख में संपन्न होनी थी।
  प्रधान पद हासिल करने के लिए 9 
वोटों की आवश्यकता थी। चुनाव से 
पहले आम आदमी पार्टी को उस समय 
बड़ा झटका लगा जब पार्टी के टिकट 
पर पार्षद चुने गए शंकर संधू ने कांग्रेस 
समर्थित उम्मीदवार के रूप में प्रधान 
पद की दावेदारी पेश कर दी। इससे 
नगर कौंसिल में राजनीतिक समीकरण 
पूरी तरह बदल गए।मतों के गणित में 

दोनों पक्ष बराबरी पर आ गए। शंकर 
संधू को 8 वोटों का समर्थन प्राप्त 
हुआ, जबकि आम आदमी पार्टी 
की उम्मीदवार को भी 8 वोट मिले। 
किसी भी उम्मीदवार को आवश्यक 
9 वोट नहीं मिल सके, जिसके चलते 
प्रधान पद का चुनाव संपन्न नहीं हो 
पाया।बराबरी की स्थिति बनने और 
स्पष्ट बहुमत न मिलने के कारण 
चुनाव प्रक्रिया को स्थगित कर दिया 
गया। प्रशासन द्वारा अब चुनाव की 
अगली तिथि की घोषणा बाद में किए 

जाने की संभावना है।चुनाव स्थगित 
होने के बाद नगर कौंसिल और शहर 
के राजनीतिक गलियारों में चर्चाओं का 
दौर तेज हो गया है। आम आदमी पार्टी 
और कांग्रेस दोनों खेमे अब आगामी 
रणनीति बनाने में जुट गए हैं। 
   आने वाले दिनों में समर्थन जुटाने को 
लेकर दोनों पक्षों के बीच गतिविधियां 
और तेज हो सकती हैं।फिल्लौर नगर 
कौंसिल के प्रधान पद को लेकर बना 
यह गतिरोध पूरे शहर में चर्चा का 
विषय बना हुआ है।

शुभम शर्मा | फिल्लौर 
समर न्यूज

जालंधर से लुधियाना जा रही एक 
सफेद महिंद्रा बोलेरो एक ट्रक से 
टकरा गई। टक्कर इतनी भयानक 
थी कि बोलेरो गाड़ी के परखच्चे 
उड़ गए और हाईवे पर लंबा ट्रैफिक 
जाम लग गया। तस्वीरें फिल्लौर 
नेशनल हाईवे की हैं जहां जालंधर 
से लुधियाना जा रही एक महिंद्रा 
बोलेरो एक ट्रक से टकरा गई। 
  हादसे के बाद बोलेरो बुरी तरह 
डैमेज हो गई और सड़क पर मलबा 
फैल गया। घटना की जानकारी 
मिलते ही रोड सेफ्टी फोर्स की 
टीम मौके पर पहुंच गई। रोड सेफ्टी 

फोर्स के एएसआई जसविंदर सिंह 
ने बताया कि हादसे की जानकारी 
मिलते ही उनकी टीम मौके पर 
पहुंची और सबसे पहले ट्रैफिक को 
कंट्रोल किया। हादसे वाली गाड़ियों 
को सड़क से हटाने के लिए हाइड्रा 
मशीन बुलाई गई। काफी मशक्कत 
के बाद बोलेरो और दूसरी डैमेज 
गाड़ियों को साइड में करके सड़क 
को पूरी तरह से साफ किया गया। 
   इसके बाद ट्रैफिक को आसानी 
से दोबारा रूट किया गया। मौके पर 
मिली जानकारी के अनुसार, महिंद्रा 
बोलेरो को भारी नुकसान हुआ है, 
जबकि ट्रक को भी नुकसान होने की 
खबर है। हादसे के कारणों की जांच 
की जा रही है।

नगर काउंसिल फिल्लौर के प्रधान पद का चुनाव टला

चोपहरा समागम का आयोजन, अमृतसर से आए 
भाई अमनदीप सिंह ने गुरबाणी से निहाल किया

तीन दिन आंधी-बारिश का अलर्ट

सनातन को जीवंत रखने में संकीर्तन की अहम भूमिका : अमन/अनुज
श्री हनुमान चालीसा पाठ और संकीर्तन से भक्तिमय हुआ सिद्ध श्री बालाजी दरबारसंध्या चौंकी

लक्की भट्टी | लुधियाना 
समर न्यूज

सिद्ध पीठ महाबली संकटमोचन 
श्री हनुमान मंदिर, जोशी नगर धाम, 
शंकराचार्य नगर में साप्ताहिक संध्या 
चौंकी का भव्य एवं दिव्य आयोजन 
मंदिर प्रधान अमन जैन, चेयरमैन 
ऋषि जैन एवं उपप्रधान अनुज 
मदान की अध्यक्षता में अत्यंत 
श्रद्धा, भक्ति और उत्साह के साथ 
सम्पन्न हुआ। 
  इस पावन अवसर पर बड़ी संख्या 
में श्रद्धालुओं ने श्री बालाजी महाराज 
के दरबार में उपस्थित होकर माथा 
टेका तथा उनका आशीर्वाद प्राप्त 
किया। संध्या चौंकी में प्रसिद्ध 
अंतराष्ट्रीय भजन गायक सोनू 
पंडवाल ( जालंधर) ने अपनी मधुर 
वाणी से श्री बालाजी महाराज की 
महिमा का गुणगान करते हुए एक 

से बढ़कर एक भजनों की प्रस्तुति 
दी। मंदिर प्रबंधक कमेटी द्वारा सोनू 
पंडवाल एवं उनकी पूरी टीम को 
स्मृति चिह्न भेंट कर सम्मानित किया 
गया। इस अवसर पर मंदिर संकीर्तन 
मंडली के सदस्य एवं म्यूजिकल 
डायरेक्टर रोहित डंग के जन्मदिवस 
पर भी विशेष शुभकामनाएं दी गईं 
तथा मंदिर कमेटी द्वारा उनका सम्मान 
किया गया। कार्यक्रम के दौरान श्री 
सालासर धाम एवं मेहंदीपुर बालाजी 

धाम के पावन छिटे श्रद्धालुओं पर 
किए गए तथा श्री बालाजी महाराज 
के समक्ष पवित्र ध्वज फहराकर 
भक्तों की सुख-समृद्धि और कल्याण 
की कामना की गई। सामूहिक श्री 
हनुमान चालीसा पाठ के उपरांत 
संध्या चौंकी को विधिवत विराम दिया 
गया।इस अवसर पर प्रधान अमन 
जैन ,चेयरमैन ऋषि व उपप्रधान 
अनुज मदान ने कहा कि सनातन 
धर्म में संध्या चौंकी और संकीर्तन का 

अत्यंत महत्वपूर्ण स्थान है। शास्त्रों के 
अनुसार संध्या काल देव आराधना का 
श्रेष्ठ समय माना गया है। इस समय 
प्रभु के नाम का स्मरण, भजन-कीर्तन 
एवं संकीर्तन करने से मन को शांति, 
आत्मिक बल और सकारात्मक ऊर्जा 
प्राप्त होती है। उन्होंने कहा कि जो 
भक्त श्रद्धा एवं विश्वास के साथ 
संध्या चौंकी में हाजिरी लगाता है, 
वह पुण्य का भागी बनता है तथा 
भगवान बालाजी महाराज और श्री 

हनुमान जी की विशेष कृपा प्राप्त 
करता है। अनुज मदान ने कहा कि 
संध्या चौंकी केवल भजन-कीर्तन 
का कार्यक्रम नहीं, बल्कि भक्त और 
भगवान के बीच आत्मिक जुड़ाव का 
माध्यम है। ऐसे आयोजनों से समाज 
में धार्मिक चेतना, संस्कार, भाईचारा 
का प्रसार होता है तथा नई पीढ़ी को 
अपनी संस्कृति परंपराओं से जुड़ने 
का अवसर मिलता है। 
   इस अवसर पर सैक्ट्री सौरव जैन, 
सोमनाथ मड़कन, ज्योति गुप्ता, 
संजय गुप्ता, अरविंद टिल्लू, नरिंदर 
नथानी, राहुल हांडा, संदीप पब्बी, 
सतीश डंग, रोहित डंग, पुनीत शर्मा, 
संदीप धमीजा, भारती सोनी, वेद 
लूथरा, अनिल जैन, गीतान्श गांधी, 
देवांश जैन, अश्वनी मग्गू, सन्नी 
सतीजा, प्रतीक सोहर, विवेक शर्मा, 
मनीष अरोड़ा सहित बड़ी संख्या में 
श्रद्धालु उपस्थित रहे।

हरमिंदर मक्कड़

फोटो : सौरव अरोड़ा

दलजीत विक्की | लुधियाना 
समर न्यूज

दुगरी स्थित जिला भाजपा कार्यालय 
में पंजाब भाजपा अध्यक्ष केवल सिंह 
ढिल्लों के नेतृत्व में जिला भाजपा 
उपाध्यक्ष नवल जैन की ओर भाजपा 
के राष्ट्रीय अध्यक्ष नितिन नबीन से 
मुलाकात की गई। 
   इस मौके नवल जैन की ओर से 
नितिन नबीन को प्रधानमंत्री मोदी के 
सफलतापूर्वक 12वर्ष पूर्ण होने पर 
शुभकामनाएं दी गई और आने वाले 
पंजाब विधानसभा चुनावों पर विचार 
विमर्श किया गया। इस मौके नवल 
जैन ने कहा कि नितिन नवीन के 
राष्ट्रीय अध्यक्ष बनने पर पार्टी पंजाब 
में संगठनात्मक रूप से और मजबूत 
होगी।क्यों कि पंजाब ने कांग्रेस का 
शासन देखा, अकाली दल को अवसर 

दिया और आम आदमी पार्टी को भी 
परख लिया। अब पंजाब की जनता 
परिवर्तन के लिए भाजपा की ओर 
देख रही है। नितिन के पंजाब दौरे ने 
भाजपा कार्यकर्ताओ में जोश भर दिया 
है इस बार पंजाब विधानसभा चुनाव 
नितिन नवीन की देख रेख में होगे और 
पंजाब में भाजपा बहुमत के साथ अपनी 
सरकार बनाएगी।नितिन नवीन के राष्ट्रीय 
अध्यक्ष बनने पर भाजपा कार्यकर्ताओं में 

भारी उत्साह है। नितिन ने कहा कि इस 
बार पंजाब को एटीएम समझने वाली 
ताकतों को सत्ता से बाहर करना होगा। 
पंजाब का पैसा पंजाब के विकास पर 
खर्च होना चाहिए। 
  उन्होंने कहा कि राज्य में भाजपा की 
डबल इंजन सरकार आने पर पंजाब 
तरक्की की राह पर आगे बढ़ेगा। इस 
मौके जिला भाजपा उपाध्यक्ष डॉ. निर्मल 
नैय्यर आदि मौजूद रहे।

नितिन नबीन के नेतृत्व में लड़ें जायेंगे 2027के पंजाब विधानसभा चुनाव 
राष्ट्रीय अध्यक्ष नितिन के पंजाब के दौरा करने 
से भाजपा कार्यकर्ताओं में उत्साह : नवल जैन

राष्ट्रीय अध्यक्ष नितिन नबीन से मुलाक़ात करते जिला उप प्रधान नवल जैन।


